
ᐅᓪᓗᑐᐃᓐᓇᖅ, ᐅᑐᐱᕆ 30, 2020 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᐅᑐᐱᕆ 30, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ 

ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, 

ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 

 

>>ᑲᑎᒪᓂᖅ ᐱᒋᐊᖅᑐᖅ 9:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ. ᑐᒃᓯᐊᕐᓗᑕ ᐱᒋᐊᓚᐅᖅᑎᓐᓇᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᓄᓇᕗᒻᒥᐅᑕᐃᑦ ᑐᙵᓱᓚᐅᕐᒥᒋᑦᑎ ᐅᓪᓛᖑᔪᖅ. ᐅᓪᓗᑐᐃᓐᓇᐅᑎᓪᓗᒍ ᒪᓕᒐᓕᐅᖅᑎᓯ 

ᑲᑎᒪᓂᐊᓕᕐᒥᖕᒪᑕ ᑕᐃᒪ ᐅᓪᓗᒥ. ᑐᙵᓱᑦᑎᐊᕆᑦᑎ. ᑲᔪᓯᓗᑕ, ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 503 - 5(2): ᐅᖁᒪᐃᑦᑐᓂᑦ ᐊᖁᑎᐅᓂᒃᓴᒧᑦ ᐱᓕᒻᒪᓴᕐᓂᖅ ᐊᕐᕕᐊᓂ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᖁᕕᐊᓲᑎᒋᔪᒪᓪᓗᒋᑦ 

ᕼᐋᒻᒪᓚᒃᑯᑦ ᐊᕐᕕᐊᓂ, ᑐᑭᒧᐊᒃᑎᑦᑎᓪᓗᑎᒃ ᐊᒻᒪᓗ ᓴᖅᑭᑦᑎᓚᐅᕐᒪᑕ ᐊᑕᐅᓯᐅᙱᑦᑐᓂᒃ ᑕᓪᓕᒪᑦ 

ᐱᓇᓱᐊᕈᓰᖕᓄᑦ ᐅᖁᒪᐃᑦᑐᓂᒃ ᐊᖁᒋᐅᖅᓴᓂᕐᒥᒃ ᐃᓕᓐᓂᐊᖅᑎᑦᑎᓚᐅᕐᒪᑕ ᐊᕐᕕᐊᓂ. 

 

>>ᐸᑦᑕᒃᑐᖅᑐᑦ 

 

ᑕᒪᓐᓇ ᐃᓕᓐᓂᐊᕐᓂᖅ ᐱᒋᐊᓚᐅᖅᑐᖅ ᓴᑉᑕᒻᐸᒥ, ᐊᒻᒪᓗ ᐅᑭᐊᒃᓵᖅ ᐃᓱᓕᕕᒃᐸᑦ ᓄᖅᑲᓛᖅᖢᓂ. ᑖᒃᑯᐊ 

ᐱᔭᕇᖅᑕᐅᒃᐸᑕ ᑲᑎᓕᒫᓪᓗᒋᑦ 64 ᐊᕐᕕᐊᕐᒥᐅᑕᐃᑦ 184 ᐃᓕᓐᓂᐊᒐᕈᑎᒃᓴᐃᑦ ᐃᑲᕐᕋᖏᓐᓂᒃ ᐊᑐᓂ 

ᐊᑐᕐᓂᐊᖅᑐᑦ ᐃᓕᓐᓂᐊᕐᕕᖕᒥ ᓄᓇᓯᐅᑎᙳᐊᓂ ᓱᓇᒃᑯᑖᓂᒡᓗ. ᑕᐃᒃᑯᐊ ᐃᓕᓐᓂᐊᖅᑐᑦ 

ᓇᓗᓇᐃᒃᑯᑕᖅᑕᐅᓂᐊᖅᑐᑦ ᑎᓴᒪᓂᒃ ᓱᓇᒃᑯᑖᓂᒃ ᐅᖁᒪᐃᑦᑐᓂᒃ ᐊᑐᖅᑕᐅᒐᔪᒃᑐᓂᒃ ᐊᖁᒋᐅᖅᓴᕐᓗᑎᒃ 

ᕼᐋᒻᒪᓚᒃᑯᓐᓂ ᐊᒻᒪᓗ ᐅᔭᕋᖕᓂᐊᕐᕕᖕᓂ. 

 

ᑕᐃᒃᑯᐊ ᑭᖑᒻᒧᖔᖅ ᐊᒡᒐᒃᑐᐃᑦ, ᓴᓕᒎᑦ, ᐅᓯᑲᖅᑕᐅᑦ ᐊᒻᒪᓗ ᒪᓂᖃᒃᓴᐅᑦ. ᑖᒃᑯᐊ ᐃᓕᓐᓂᐊᕈᑏᑦ ᐊᒃᓱᐊᓗᒃ 

ᐃᑲᔪᕐᓂᐊᖅᑐᑦ ᐃᓄᖕᓂᒃ ᓇᓗᓇᐃᒃᑯᑕᖃᓕᕐᓗᑎᒃ ᐅᖁᒪᐃᑦᑐᓂᒃ ᐊᐅᓚᑦᑎᔪᓐᓇᖅᓯᓂᐊᕐᒪᑕ ᓄᓇᓕᖕᓂ ᐊᒻᒪᓗ 

ᑳᓐᑐᕌᒃᑕᐅᖃᑦᑕᖅᓯᒪᔪᑦ ᐊᒻᒪᓗ ᓄᓇᕗᒻᒥ ᐅᔭᕋᖕᓂᐊᕐᕕᖕᓂᓗ. 

 

ᐅᖃᖅᑏ, ᑕᒪᓐᓇ ᐃᓕᓐᓂᐊᕈᑎᒃᓴᖅ ᓴᖅᑭᑦᑐᓐᓇᖅᓯᓚᐅᖅᑐᖅ ᑮᓇᐅᔭᖅᑎᒍᑦ ᑮᓇᐅᔭᐅᙱᑦᑑᒐᓗᐊᖅᑎᒍᓪᓗ 

ᐃᑲᔪᖅᑕᐅᖃᑦᑕᕈᓐᓇᓚᐅᕐᒪᑕ ᕼᐋᒻᒪᓚᒃᑯᑦ ᐊᕐᕕᐊᓂ, ᐊᒻᒪᓗ ᐱᓕᕆᕝᕕᑦᑎᓐᓂ ᐊᒻᒪᓗ ᐃᓄᓕᕆᔨᒃᑯᑦ 

ᐱᓕᕆᕕᐊᓂ. ᖁᕕᐊᓱᒃᑐᖓ ᐱᓕᕆᕕᒃᐳᑦ ᐊᑐᐃᓐᓇᕈᐃᓚᐅᖅᑐᑦ ᑲᑎᓕᒫᖅᖢᒋᑦ $233,050 ᐱᓕᕆᕕᑦᑕ 

ᑮᓇᐅᔭᖁᑎᖏᓐᓂᒃ ᑕᒪᑐᒧᖓ ᐃᓕᓐᓂᐊᕈᑎᒃᓴᓄᑦ ᐊᑐᖅᑐᒃᓴᓂᒃ.  

 

ᐃᑲᔪᖅᓱᖅᑕᐅᓚᐅᕐᒥᔪᑦ ᐅᑯᑎᒎᓇᖅ ᐱᖓᓱᐃᓕᖓᔪᒃᑯᑦ:  

 

 ᓄᓇᕗᒻᒥ ᐅᔭᕋᖕᓂᐊᕐᓂᓕᕆᓂᕐᒧᑦ ᐃᓕᓐᓂᐊᕈᑏᑦ $84,025;  

 ᑐᑭᒧᐊᕈᑏᑦ ᑮᓇᐅᔭᖁᑎᖏᑦ, $109,025; ᐊᒻᒪᓗ  

 ᓄᓇᓕᖕᓂ ᐱᕈᖅᓴᐃᓂᖅ $40,000. 

 

ᐅᖃᖅᑏ, ᐅᓄᖅᑐᓂᒃ ᐊᐳᖅᑕᐅᑎᓂᒃ ᐊᖅᑯᓵᖃᑦᑕᕋᓗᐊᖅᖢᑕ ᑕᒪᓐᓇ ᓄᕙᒡᔪᐊᕐᓇᖅ ᐱᓪᓗᒍ, ᕼᐋᒻᒪᓚᒃᑯᓐᓂᒃ 

ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᒍᑦ ᓴᓇᕕᓪᓚᕆᖕᓂᒃ ᓇᖕᒥᓂᖅ ᐱᔅᓇᔅᒋᔭᐅᔪᓂᒃ ᐊᓯᖏᓐᓂᒡᓗ. ᓄᓇᕗᒻᒥᐅᑦ 

ᑕᒪᒃᑯᐊ ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᐅᕈᐃᕕᐅᖃᑦᑕᕐᓂᐊᕐᒪᑕ ᐃᓕᓐᓂᐊᕐᓂᕐᓂᒡᓗ ᐃᖅᑲᓇᐃᔮᓄᑦ 

ᐃᓕᕙᓪᓕᐊᓂᐊᕐᒪᑕ ᐊᒻᒪᓗ ᐱᔅᓇᓰᑦ ᓄᑖᑦ ᓴᖅᑭᑉᐸᓪᓕᐊᓂᐊᕐᒪᑕ. 

 

ᐊᕐᕕᐊᕐᒥᐅᑦ ᖁᕕᐊᓲᑎᒋᕙᒃᑲ ᐊᒻᒪᓗ ᑕᐃᒃᑯᐊ ᐃᓕᓐᓂᐊᖃᑕᐅᓚᐅᖅᑐᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᓚᐅᐱᓪᓚᒃᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 504 - 5(2): ᐃᒡᓗᓕᕆᔨᕐᔪᐊᒃᑯᑦ ᓇᕈᓇᓚᐅᖅᑐᑦ ᑕᓪᓕᒪᓄᑦ ᓄᓇᓕᖕᓄᑦ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ, ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᕝᕼᐄ.  

 

(ᑐᓵᔨᒃᑯᑦ) ᐅᖃᖅᑏ, ᐃᒡᓗᓕᕆᔨᕐᔪᐊᒃᑯᑦ ᓯᕗᒃᑲᖅᑕᖅᑎᖏᑦ ᓄᓇᓕᖕᓄᑦ ᐊᑕᐅᓯᐅᙱᑦᑐᓄᑦ ᓄᓇᓕᖕᓄᑦ 

ᐃᖏᕐᕋᔭᒐᓱᖃᑦᑕᖅᑐᑦ ᐊᒻᒪᓗ ᐋᒡᒐᔅᖑᓚᐅᖅᑐᒥ ᐃᒡᓗᓕᕆᔨᐊᓛᑦ ᓴᓂᕋᔭᖕᒥ, ᐃᒡᓗᓕᖕᒥ, ᑲᖏᖅᖠᓂᖅ , 

ᕿᑭᖅᑕᕐᔪᐊᖅ ᐊᒻᒪᓗ ᐸᖕᓂᖅᑑᕐᒦᓚᐅᖅᑐᓐ. 

 

ᑖᒃᑯᐊ ᓯᕗᒃᑲᖅᑕᖅᑏᓐ ᐃᒡᓗᓕᕆᔨᐊᓛᑦ ᑲᑎᒪᔨᖏᓐᓂᒃ ᐃᖅᑲᓇᐃᔭᖅᑎᖏᓐᓂᒃ ᑲᑎᒪᖃᑎᖃᓚᐅᖅᑐᑦ. 

ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᓱᐃᖃᑦᑕᖅᐳᓐ ᐃᒡᓗᓕᕆᔨᐊᓛᓂᒃ ᑕᒪᒃᑯᐊ ᐃᒡᓗᓂᒃ ᐊᑐᖅᑐᐊᖅᑏᑦ ᐊᒻᒪᓗ 

ᐃᒡᓗᓕᕆᓂᕐᒧᑦ ᑐᕌᖓᔪᓂᒃ ᑲᒪᔨᐅᔪᑦ ᐱᐅᓂᖅᐹᓂᒃ ᐱᔨᑦᑎᕈᑎᓂᒃ ᐊᑐᐃᓐᓇᕈᐃᕕᐅᓯᒪᓂᐊᕐᒪᖔᑦ. 

ᐃᒡᓗᓕᕆᔨᕐᔪᐊᒃᑯᑦ ᓯᕗᒃᑲᖅᑕᖅᑎᖏᑦ ᐃᒡᓗᓕᕆᔨᐊᓛᓪᓗ ᐅᖃᐅᓯᖃᖃᑦᑕᖅᐳᑦ ᐃᓱᒫᓘᑎᒋᔭᐅᔪᓂᒃ ᐊᑐᐊᒐᓂᒃ 

ᐊᒻᒪᓗ ᐸᕐᓇᐅᑎᒃᓴᓂᒃ.  

 

ᐅᖃᖅᑏ, ᖁᕕᐊᓲᑎᒋᕙᒃᑲ ᐃᒡᓕᕆᔨᐊᓛᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ ᐊᒃᓱᕉᑎᖃᕐᒪᑕ ᓄᓇᕗᒻᒥ 

ᐃᒡᓗᑭᒃᓴᐱᒃᓯᓐᓇᖅᑎᓪᓗᑕ. ᐃᒡᓗᓕᕆᔨᐊᓛᑦ ᑕᐃᒪᓐᓇ ᐃᖏᕐᕋᔭᖃᑦᑕᕐᓂᖅ ᐊᒃᓱᐊᓗᒃ ᐊᑑᑎᖃᖅᑐᖅ 

ᐃᖅᑲᓇᐃᔭᖃᑎᒌᖕᓂᕐᒥᒃ ᐱᖃᕐᒪᑕ ᐊᒻᒪᓗ ᕿᑭᖅᑖᓘᑉ ᓄᓇᓖᑦ ᑕᐃᒃᑯᐊ ᐅᐸᒃᑕᐅᓯᒪᙱᑦᑐᑦ ᐅᐸᒃᑕᐅᕋᔮᓛᖅᑐᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᓚᐅᐱᓪᓚᒃᑐᖅ ᓄᓇᕗᑦᒥ ᓯᓚᑦᑐᖅᓴᕐᕕᖏᓐᓄᑦ, ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 505 - 5(2): ᓄᓇᕘᑉ ᓯᓚᑦᑐᖅᓴᕐᕕᒡᔪᐊᖓᓂ ᐊᓂᒍᐃᔪᑦ 2020−ᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ, ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑏ ᓄᓇᕗᒻᒥᐅᑦ. ᐅᖃᖅᑏ, 

ᐅᓪᓛᖑᔪᖅ ᓂᑯᕕᑦᑐᖓ ᐅᐱᒋᔪᒪᓪᓗᒋᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᓂᒍᐃᔪᑦ 2020−ᒥ ᐃᓕᓐᓂᐊᖅᑏᑦ. 

 

ᐅᖃᖅᑏ, 2019-20−ᒥ ᐃᓕᓐᓂᐊᕐᓇᖅ ᐊᑦᓱᕈᓐᓇᓚᐅᖅᐳᖅ ᖃᕆᓴᔭᐅᒃᑯᑦ ᐱᓂᕐᓗᒃᑕᐅᓚᐅᖅᖢᑎᒃ ᐊᒻᒪᐃᓛᒃ 

ᓱᓕ ᓄᕙᒡᔪᐊᕐᓇᖅ 19 ᓄᓇᕐᔪᐊᓕᒫᒥᑦ ᖃᓂᒻᒪᓐᓇᐅᓕᕆᓪᓗᓂ. ᓯᓚᑦᑐᓴᕐᕕᒃᑯᑦ ᐃᓕᓐᓂᐊᖅᑎᖏᑦ 

ᐋᖅᑭᒋᐊᖅᓯᑲᑕᐃᓐᓇᕆᐊᖃᓚᐅᖅᐳᑦ ᐊᒻᒪ ᐊᓯᔾᔨᑲᑕᒋᐊᖃᓚᐅᕆᓪᓗᑎᒃ ᐊᓯᔾᔨᖅᐸᓪᓕᐊᔪᒻᒪᕆᐊᓗᖕᒧᑦ 

ᐃᓕᓐᓂᐊᕐᕕᒻᒥᓂᒃ. 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᓕᒫᑦ ᖁᔭᓕᔪᒪᕙᒃᑲ ᑲᔪᓰᓐᓇᕈᓐᓇᓚᐅᕐᒪᑕ ᐊᖏᖅᓯᒪᑦᑎᐊᓪᓗᑎᒃ ᐃᓕᓐᓂᐊᖅᑕᒥᓐᓂᒃ ᐊᒻᒪ 

ᖁᖓᕈᓐᓇᖃᑦᑕᓚᐅᕆᓪᓗᑎᒃ ᑕᒪᓐᓇ ᐃᓚᖓᒍᑦ ᐊᑲᐅᙱᓕᐅᕋᓗᐊᖅᑎᓪᓗᒋᑦ.  

 

ᐅᖃᖅᑏ, ᖃᐅᔨᒪᔪᖓ ᐃᓱᓕᑦᑎᓂᐊᖅᑐᑦ ᐊᕐᕌᒍᓂᒃ ᐊᑦᓱᕈᓐᓇᕐᓂᖅᓴᐅᔪᒻᒪᕆᒃ ᐃᓕᓐᓂᐊᖅᑏᑦ ᖁᔭᓐᓇᒦᖅᐸᒃᑲ 

ᐱᓕᕆᐊᕆᔭᕆᐊᖃᖅᑕᖏᓐᓂᒃ ᐱᐋᓂᒍᓐᓇᑦᓯᐊᓚᐅᕐᒪᑕ ᖃᐅᔨᒪᔪᖓᑦᑕᐅᖅ ᐊᓂᒍᐃᓂᐊᖅᑐᑦ ᐃᓕᓐᓂᐊᖅᑏᑦ 

ᐊᑐᓂ ᐱᓕᕆᑦᓯᐊᕐᓂᐊᕐᓂᖏᓐᓂᒃ. 

 

ᐅᖃᖅᑏ, ᖁᕕᐊᑦᑐᖓ ᓇᓗᓇᐃᖅᓯᔪᓐᓇᕋᒪ ᓯᓚᑦᑐᓴᕐᕕᒃᑯᑦ ᓄᓇᓕᓐᓂ ᐊᓂᒍᐃᔪᓂᒃ ᖁᕕᐊᓲᑎᖃᑦᑎᑦᓯᓛᕐᒪᑕ 

ᓄᕙᒻᐸ 16−ᒥ 20−ᒧ ᑎᑭᓪᓗᒍ ᓄᓇᓕᖕᓂ ᑕᒪᐃᓐᓂᑲᓴᒃ. ᒫᓐᓇ ᐊᑐᐊᒐᐃᒃ ᒪᓕᒡᓗᒋᑦ ᖃᓂᒌᓗᐊᕆᐊᖃᙱᑦᑐᑦ 

ᐊᒻᒪ ᓯᓚᑦᑐᓴᕐᕕᒃ ᐊᖏᓂᖏᑦ ᓯᓚᑦᑐᓴᕐᕕᓪᓗᐊᑕᐅᑉ ᐊᓯᖏᓐᓂᒃ ᐃᓐᓇᐃᑦ ᐃᓕᓴᐃᔨᖏᑦ ᓄᓇᓕᖕᓂᒃ 

ᐃᓕᓐᓂᐊᕐᕕᖏᓐᓂᒃ ᐊᐅᓚᑦᓯᓂᐊᖅᐳᑦ ᐃᓕᓴᕆᔭᐅᔾᔪᑎᓂᒃ ᑐᓂᐅᖅᑲᐃᓕᖅᐱᑕ ᐊᔾᔨᓕᐅᖅᑕᐅᖃᑦᑕᓕᖅᐸᑕᓪᓗ 

ᐊᓂᒍᐃᔪᑦ. 

 

ᓯᓚᑦᑐᓴᕐᕕᒻᒥ ᑲᑎᑦᓯᓂᐊᖅᐳᑦ ᐊᓂᒍᐃᔪᓕᒫᑦ ᐊᔾᔨᙳᐊᖏᓐᓂᓗ ᑕᕐᕆᔮᑦᓴᙳᖅᑎᑕᐅᓗᑎᒃ ᑕᑯᒃᓴᐅᑎᑕᐅᔪᒫᕐᒪᑕ 

ᑕᕐᕆᔭᐅᑎᒃᑯᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ ᑐᙵᓱᖁᕙᒃᑲ ᐊᔪᕐᓇᙱᑉᐸᑦ ᐃᓚᐅᖁᓪᓗᒋᑦ ᖁᕕᐊᓲᑕᐅᓕᖅᐸᑕ 

ᐃᓕᓐᓂᐊᖅᑎᖁᑎᒋᔭᖏᑦ ᓄᓇᓕᖏᓐᓂ. ᑖᒃᑯᐊ ᓄᓇᓖᑦ ᖃᓄᐃᓕᐅᖅᑎᑦᓯᓂᐊᖅᑐᑦ ᓯᕗᓂᐊᒍᑦ 

ᑐᓴᖅᑎᑦᓯᔾᔪᑕᐅᓂᐊᖅᐳᑦ. ᖁᕕᐊᓱᖃᑎᒋᕙᑦᓯ ᐃᓕᓐᓂᐊᖅᑏᑦ 2020−ᒥ ᐊᓂᒍᐃᔪᑦ. ᖁᐊᓇ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᓚᐅᐱᓪᓚᖕᒥᔪᖅ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 506- 5(2): ᒐᕙᒪᑐᖃᒃᑯᑦ ᓄᕙᓈᓗᒻᒥᒃ ᐃᑲᔫᑎᑦ ᐊᑐᖅᑎᑕᐅᖏᑦᑐᑦ 

ᓂᕿᑖᕈᑎᒃᓴᓄᑦ ᒪᓕᒐᖏᓐᓂᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓄᓕᕆᔨᒃᑯᑦ ᖃᑦᓯᑲᓪᓛᕐᔪᓐᓂᒃ ᐊᓯᔾᔩᒋᐊᖅᓯᒪᕗᖅ 

ᑖᒃᑯᐊ ᓄᓇᕘᒧᑦ ᐃᑲᔫᓯᐊᖅᑖᕈᑕᐅᖃᑦᑕᖅᑐᐃᑦ ᐊᑐᐊᒐᖏᓐᓂᒃ ᑕᕝᕙᓂ ᐊᕐᕌᒍᒋᕋᑖᖅᑕᑦᑎᓐᓂ. ᐃᓕᓴᕆᓪᓗᑎᒍᑦ 

ᑖᒃᑯᐊ ᒐᕙᒪᑐᖃᒃᑯ ᓄᕙᓐᓇᕐᔪᐊᖅ 19−ᒥ ᐃᑲᔫᑎᔅᓴᓂᒃ ᓴᖅᑭᑎᑦᑎᖃᑦᑕᓚᐅᕐᒪᑕ ᑖᒃᑯᓄᖓ 

ᐃᑲᔪᖅᑕᐅᕆᐊᖃᓪᓚᑦᑖᖅᑐᓄᑦ. 

 

ᑖᒃᑯᐊᑦ ᐊᓯᔾᔨᕋᑖᖅᑐᐃᑦ ᑖᒃᑯᐊ ᓄᓇᕘᑉ ᐃᑲᔫᓯᐊᑖᕈᑎᖓᑕ ᐊᑐᐊᒐᖏᓐᓂᒃ ᐃᒪᓐᓇᐃᓕᖓᕗᑦ:  

 

ᑕᐃᓐᓇ ᐊᑕᐅᓯᐊᖅᑕᐅᓪᓗᓂ ᒐᕙᒪᑐᖃᒃᑯᓐᓄᑦ ᐃᓐᓇᑐᖃᕐᓄᑦ, ᐃᓐᓇᑐᖃᐃᑦ ᑕᖅᑭᑕᒫᖅᑐᖅᓯᐅᑎᖏᓐᓂᓪᓗ 

ᐊᑭᓖᒃᑲᓐᓂᓚᐅᕐᒪᑕ $500−ᒥᒃ ᑖᒃᑯᓄᖓ ᐊᒃᑐᖅᑕᐅᔾᔮᓐᓇᓂ ᐃᑲᔫᓯᐊᖅᑖᕋᓱᖃᑦᑕᖅᑐᓄᑦ ᐃᓐᓇᖁᑎᑦᑎᓐᓄᑦ: 

 

 ᐊᑕᐅᓯᐊᖅᑐᒥᒃᑕᐅᖅ ᒐᕙᒪᑐᖃᒃᑯᑦ ᓴᖅᑮᓚᐅᕐᒪᑕ ᑎᒥᒥᑎᒍᑦ ᐊᔪᕈᑎᓖᑦ TAX−ᖑᑎᒍᑦ ᐃᑲᔪᖅᑕᐅᓪᓗᑎᒃ 

$600−ᒥᒃ, ᑖᓐᓇ ᐃᑲᔫᓯᐊᕐᓂᕐᒧᑦ ᐃᑲᔫᓯᐊᖅᑖᕋᓱᖕᓂᕐᒧᑦ ᐊᒃᑐᖅᑕᐅᔾᔮᖏᒻᒪᑦ ᑖᓐᓇ ᑎᒥᒥᓄᑦ ᐊᔪᕈᑎᓖᑦ 

TAX−ᒥ ᑕᕝᕘᓇ ᑖᒃᑯᑎᒍᑦ ᐃᑲᔪᖅᑕᐅᓂᐊᕐᒥᖕᒪᑕ. 

 ᑖᓐᓇ ᓄᑖᖅ ᑲᓇᑕᒥ ᐋᓐᓂᐊᖅᑐᓂᒃ ᑲᒪᔨᐅᑲᐃᓐᓇᖃᑦᑕᖅᑐᐃᓐ, ᐃᑲᔫᓯᐊᕈᒫᖅᓯᒪᖕᒪᑕ $500−ᒥ 

ᐱᓇᓱᐊᕈᓯᑕᒫᑦ ᑕᕝᕗᖓ ᐱᓇᓱᐊᕈᓯᓂᒃ ᒪᕐᕉᓐᓂᒃ ᑭᒡᓕᖃᖅᓱᓂ. ᑖᓐᓇ ᐃᓚᒋᔭᐅᖃᑕᐅᔾᔮᖏᒻᒪᑦ ᑖᒃᑯᐊᑦ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕈᓐᓇᐃᓪᓕᓯᒪᒍᑎᒃ ᑖᑦᑯᓂᖓ ᖃᓂᒪᔨᐊᖏᓐᓂᒃ ᑲᒪᔭᕆᐊᖃᖅᓯᒪᓗᑎᒃ 

ᐅᕝᕙᓘᓐᓃᑦ ᑖᓐᓇ ᓄᕙᓐᓇᕐᔪᐊᖅ 19 ᐃᒡᓗᖁᑎᖓᓃᓕᖅᐸᑦ.  

 

ᑖᑦᑯᐊᑦ ᐃᑲᔫᓯᐊᒃᑲᓐᓂᕈᓐᓇᐃᓕᓯᒪᓐᓂᕈᑎᒃ ᖃᓂᒪᓪᓗᑎᒃ. ᑖᑦᑯᐊᑦ ᐱᕈᖅᐸᓪᓕᐊᑎᒃᑲᑦᑎᒍ ᑕᒪᒃᑯᐊᑦ ᐊᒥᓱᐃᑦ 

ᑖᒃᑯᓄᖓ ᐃᑲᔫᓯᐊᖅᑖᕋᓲᑕᐅᖃᑦᑕᖅᑐᓄᑦ ᖃᓄᖅ ᑖᑦᑯᐊᑦ ᑮᓇᐅᔭᐃᑦ ᐊᑐᖅᑕᐅᒃᑲᓐᓂᐊᕐᔪᒍᓐᓇᕐᓗᑎᒃ 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᖃᑎᑦᑎᓐᓄᑦ ᑕᒪᒃᑯᓄᖓ ᐱᔭᐅᓇᓱᑦᑐᓄᑦ. ᑖᑦᑯᐊᑦᑕᕝᕙ ᐃᓚᖏᑦ ᐊᑑᑎᒋᓗᒋᑦ ᑕᒪᑦᑯᐊᑦᑕᐅᖅ 

ᐱᖃᑕᐅᑕᐅᓚᐅᙱᑦᑐᐃᑦ ᑖᑦᑯᐊᑦ ᑮᓇᐅᔭᐃᑦ ᑐᓂᐅᖅᑲᖅᑕᐅᓚᐅᖅᑐᐃᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᐊᕕᒃᑐᖅᓯᒪᔪᓄᑦ. 

 

ᓱᕈᓯᐅᓯᑖᕈᑎᖃᑦᑕᖅᑐᐃᑦ TAX ᐊᒻᒪᓗ ᑕᒪᑦᑯᐊᑦ ᐱᖁᑏᑦ ᐊᖑᓇᓱᖕᓂᕐᒧᑦ ᐅᕝᕙᓘᓐᓃᑦ ᐃᖃᓪᓕᐊᕐᓂᕐᒧᑦ 

ᐱᖁᑎᑖᕆᔭᐅᖃᑦᑕᖅᑎᓪᓗᒋᑦ ᑖᑦᑯᐊᑦ ᐃᑲᔫᓯᐊᖅᑖᕋᓱᒃᑎᓪᓗᒋᑦ ᖃᓄᖅ ᑮᓇᐅᔭᕐᓂᒃ ᐱᖃᒻᒪᑕᑭᐊᖅ 

ᖃᐅᔨᓴᖅᑕᐅᑎᓪᓗᒋᑦ. ᑖᓐᓇ ᐃᑲᔫᓯᐊᖅᑖᕈᑎᐅᖃᑦᑕᖅᑐᖅ ᐃᑲᔫᑎᒋᔭᐅᓇᓱᖃᑦᑕᕐᒪᑦ ᓄᓇᕗᒻᒥᐅᓄᑦ ᑕᒪᑦᑯᐊᑦ 

ᐱᔭᕆᐊᖃᓪᓚᑦᑖᖅᑕᖏᓐᓂᒃ ᐊᑐᖅᑕᐅᒍᒫᖅᓯᒪᓪᓗᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ ᑐᒡᓕᐅᓂᐊᖅᖢᓂ ᒪᓕᒐᓕᐅᖅᑎ 

ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ. ᒪᓕᒐᓕᐅᖅᑎ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 745 - 5(2): ᐃᓕᓴᖅᓯᓂᖅ ᐅᖃᓕᒫᒐᓕᐅᖅᑎ ᐸᐅᓚ ᕋᒻᐴᑦᒥᒃ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐅᓪᓛᒃᑰᖅᐸᔅᓯ ᐊᒻᒪᓗ ᖃᒪᓂᑦᑐᐊᖅ ᐱᓇᓱᐊᕈᓯᐅᑉ ᓄᕐᖑᖃᑦᑎᐊᕐᓕᑦ. 

 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᐃᓕᓴᖅᓯᔪᒪᓪᓗᖓ ᑎᑎᕋᖅᑎ ᐹᓚ ᐃᑰᑕᖅ ᕋᒻᐴᑦ. ᑖᓐᓇ ᓂᕈᐊᖅᑎᒋᔭᖅ ᐊᒻᒪᓗ 

ᑕᓯᐅᔭᕐᔪᐊᕐᒥᐅᑉ ᒪᓕᒐᓕᐅᖅᑎᐅᑉᐳᑦ, ᒥᔅᑕ.  

 

ᐅᖃᖅᑏ, ᒥᔅᑕ ᕋᒻᐴᑦ ᐱᔭᕇᖅᓯᓚᐅᕐᒪᑦ ᐳᖅᑐᓂᖅᓴᒥᒃ ᐊᒻᒪᓗ ᓄᓇᕗᑦ ᓯᕗᓂᒃᓴᖅ ᑲᓐᑯᐊᑎᐊ 

ᓯᓚᑦᑐᖅᓴᕐᕕᕐᔪᐊᕐᒨᓚᐅᙱᓐᓂᖅ.  

 

ᒪᕉᖕᓂᒃ ᐅᖃᓕᒫᒋᐅᖅᓯᒪ ᐃᓄᐃᑦ ᐅᓂᒃᑳᖅᑐᐊᖏᓐᓂᒃ. ᐅᖃᖅᑏ, ᒥᔅᑕ ᕋᒻᐴᑦ ᐅᖃᓕᒫᒐᖅ ᐅᓪᓗᑦ ᐅᓄᓪᓗ 

ᐱᒋᐊᕐᓂᖅ ᐊᑕᐅᓯᐅᓚᐅᖅᐸᑦ ᑕᓪᓕᒪᓂᑦ ᐊᑯᑭᑦᑐᓂ ᐃᓕᓐᓂᐊᖅᑐᓕᕆᔨᒧᑦ ᑎᒥ ᑲᓛᖠᓲᖓᓕᖅᑎᑕᐅᓂᐊᖅᖢᓂ. 

6,000−ᖑᓪᓗᓂ ᓴᖅᑭᑦᑎᑦ ᑐᓂᐅᖅᑲᖅᑕᐅᓗᑎᑦ ᐊᑭᖃᙱᓪᓗᑎᑦ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᓕᖕᒪᒃᓯᔪᓪᓗ 

ᐊᑯᑭᑦᑐᓂ. 

 

ᐅᖃᖅᑏ, ᑲᓇᑕᒥ ᐅᖃᓕᒫᒐᖅ ᐊᔾᔨᒌᑲᓱᙱᓐᓄᑦ ᐊᑯᑭᑦᑐᕐᒥᐅᑦ ᐅᓂᒃᑳᕈᓯᖏᑦ ᐊᒻᒪᓗ ᐱᖃᓯᐅᑎᓐᓂᖏᑦ 

ᐅᓂᒃᑳᑦ ᐊᔾᔨᑲᓴᖏᖕᓄᑦ ᑕᐅᕙᓂ ᐊᑯᑭᑦᑐᓂ. 

 

ᐅᖃᖅᑏ, ᐅᐱᒋᑦᑎᐊᖅᐸᕋ ᒥᔅᑕ ᕋᒻᐴᑦ ᐱᓕᕆᒃ ᐊᖏᖅᑳᖅᑕᐅᓂᐊᕐᒪᑦ ᐊᑯᑭᑦᑐᓕᒫᒥ ᐱᒋᐊᖅᑎᑕᐅ ᐃᓄᐃᑦ 

ᐅᓂᒃᑳᖏᖕᓂ ᑐᓂᐅᖅᑲᐃᑦ ᐅᖃᐅᓯᖓᓂᒃ ᐱᖅᑯᓯᖓᓂᓪᓗ. ᑭᓯᐊᓂᓕ ᐅᖃᖅᑏ, ᒥᔅ ᕋᒻᐴᑦ ᐊᑖᑕᖓ 

ᐅᐱᓐᓂᖅᓴᒻᒪᕆᐅᔪᒃᓴᐅᕗᖅ ᐅᕙᓐᓂᑦ ᑕᐃᒪᐃᑦᑕᕆᐊᖃᖅᖢᓂᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖅᐸᕗᑦ. ᑕᒪᒃᑯᐊ ᓴᖅᑭᑎᑕᐅᖃᑦᑕᖅᑐᑦ ᐃᓄᖕᓃᙶᖅᑐᑦ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᑦ. ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ. ᒪᓕᒐᓕᐅᖅᑎ ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 746 - 5(2): ᓄᕙᓐᓈᓗᒃ 19−ᒥ ᐅᔾᔨᕈᓱᓐᓂᖅ (ᒪᐃᓐ) 

 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ. ᑭᒡᒐᖅᑐᖅᑕᒃᑲ, ᑲᑎᒪᔨᐅᖃᑎᒃᑲ. ᐅᖃᖅᑎᑦᓯᔩ ᓂᑯᕕᑦᑐᖓ ᐅᑉᓛᖅ 

ᐅᖃᐅᓯᕆᕼᐅᐊᖅᖢᒍ ᓄᕙᖕᓇᕐᔪᐊᖅ−19. ᑕᖅᑭᓄᑦ ᐊᒥᓱᓄᑦ ᑕᒪᓐᓇ ᓄᕙᖕᓇᕐᔪᐊᖅ ᑐᓴᐅᒪᓕᕋᑉᑎᒍᑦ. 

ᐱᕙᓪᓕᐊᔪᑎᒍᑦ ᐅᑉᓗᑕᒫᑦ ᑐᓴᖅᑕᒐᕗᑦ. ᑐᓴᖅᑕᒐᕗᑦ ᐃᓱᒫᓗᖕᓇᖅᑕᖅᖢᓂ’ᔪ.  

 

ᒪ’ᓈᖅᓯᒪᓪᓚᕆᑉᐳᖓ ᒫᓐᓇᒧᑦ ᑎᑭᖦᖢᒍ ᒐᕙᒪᑉ ᐃᓗᐊᓂ ᐱᓕᕆᔪᓗᒃᑖᓂᒃ ᐋ’ᓂᐊᖅᑕᐃᓕᑎᑦᓯᔪᒃᑯᑦ ᒥᓂᔅᑕᖓ, 

ᓯᕗᓕᖅᑎᖏᔭᕗᑦ, ᐊᒻᒪ ᐊᓯᓗᒃᑖᖏᑦ. 

 

>>ᐸᑦᑕᑐᖅᑐᑦ 

 

ᑕᒪᓐᓇ ᓄᓇᕗᑉ ᐃᓗᐊᓄᑦ ᐃᑎᖅᑎᑕᐅᓯᒪᙱ’ᒪ ᓱᓕ. ᐅᐱᒍᓱᒋᐊᖃᖅᑐᒍᑦ, ᖁᕕᐊᓱᒋᐊᖃᖅᑐᒍᑦ. ᑭᓯᐊᓂ 

ᐅᖃᖅᑎᑦᑎᔩ ᐅᑯᐊ ᑲᓇᑕᒥᐅᑕᐅᖃᑎᕗᑦ ᐃᒃᐱᒋᒋᐊᖃᕋᑉᑎᒍᑦ ᑐᖁᔪᖃᑦᑕᕐᒪ ᐊᒥᓱᓂᑦ. ᐱᓗᐊᖅᑐᒥᒃ 

ᐃᓄᑐᖃᐃᑦ. ᐃᓚᐃᖅᑐᑦ ᐊᒻᒪᓗ ᐊᒃᓱᕈᖅᑐᑦ ᐊᒥᓲ’ᒪᑕ ᑲᓇᑕᒥᐅᑕᐅᖃᑎᕗᑦ. ᑕᒪᓐᓇ ᐳᐃᒍᕆᐊᖃᙱ’ᓇᑉᑎᒍᑦ 

ᐅᓗᕆᐊᓇᕐᓂᖓ. ᑐᖁᕋᐃᔫᓪᓗᐊᕐᓂᖓ ᓄᓇᕗᒻᒥᐅᓂᑦ ᐃᒃᐱᒋᒋᐊᖃᕋᑉᑎᒍᑦ. ᓄᓇᕗᒻᒥᐅᑦ ᑎᑭᑦᑕᕌᖓᑕ 

ᖃᑉᓗᓈᑦ ᓄᓈᓃᙶᖅᓯᒪᔪᑦ ᒫᓂᑑᕙᒥ ᐅᕝᕙᓘᓐᓃᑦ ᐊᓯᖏ’ᓂᒃ ᑐᓴᕐᕕᒋᑉᑕᖅᓯᒪᒐᑉᑭᑦ ᐅᖃᖅᑕᖅᑐᑦ ᓲᕐᓗᒎᖅ 

ᓯᓚᕐᔪᐊᕐᒥᒃ ᐊᐃ’ᔭᒧᑦ ᐊᐅᓪᓚᓚᐅᖅᖢᑎᑦ ᓄᓇᕘᒧᑦ ᐅᑎᖅᐳᑦ. ᑲᑉᐱᐊᓇᖅᑐᒥᓯᐅᓚᐅᖅᖢᑎᑦ ᓄᓇᕗᒻᒨᕐᖓᑕᒎᖅ 

ᑲᑉᐱᐊᓇᙱᑦᑐᒧᑦ ᐊᐃᕗᑦ. 

 

ᐅᖃᖅᑎᑦᓯᔩ, ᑕᒪᓐᓇ ᑐᑭᓯᐅᒪᑦᓯᐊᕆᐊᖃᕋᑉᑎᒍᑦ ᐅᖃᐅᓯᐅᑦᑕᕐᓂᖓ ᐅᓗᕆᐊᓇᕐᒪᑦ ᒪᓐᓇ, ᐅᓗᕆᐊᒋᔭᕋ 

ᑕᒪᓐᓇᐃ. ᐅᖃᐅᓯᐅᑦᑕᖅᑐᖅ ᓄᓇᓕᖕᓂ. ᓄᓇᕗᑉ ᐃᓗᐊᓂ ᓄᕙᖕᓇᕐᔪᐊᖅᑕᖃᙱᑐᖅ. ᑕᐃᑉᑯᐊ 

ᐊᑐᓕᖁᔭᐅᓯᒪᔪᑦ ᐋ’ᓂᐊᖅᑕᐃᓕᑎᑦᓯᔨᑉᑯᓐᓄᑦ ᓈᓚᙱᒃᑲᓗᐊᕈᑉᑎᒍᑦ ᖃᓄᐃᙱᑐᖅ. 

ᓄᕙᖕᓇᕐᔪᐊᖅᑕᖃᙱᑦᑐᕉᖅ. ᑕᒪᓐᓇ ᐅᓗᕆᐊᓇᓪᓚᕆ’ᒪ ᐅᖃᖅᑎᑦᓯᔩ ᑐᑭᓯᐊᔪᑎᑦ ᒪᓕᒐᓕᐅᖅᑎᐅᖃᑎᒃᑲ 

ᑐᑭᓯᐊᔪᑦ ᑭᓯᐊᓂ ᓄᓇᕗᒻᒥᐅᑕᓗᒃᑖᑦ ᑕᒪᑐᒥᖓ ᑐᑭᓯᔭᕆᐊᖃᕐᓂᐊᕐᒪᑕ ᐅᖃᖅᑎᑦᓯᔩ, ᐃᓚᒃᑲᓂ’ᓈᕈᐊᖅᖢᒍ 

ᐅᖃᐅᓯᒃᓴᕋ ᐊᐱᕆᕗᖓ, ᒫᓐᓇ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ ᐃᓚᒃᑲᓐᓂᕈᒪᓪᓗᓂᐅᒃ ᐅᖃᓪᓚᒍᓐᓇᕐᓂᖓ. ᐋᒃᑳᖅᑐᖃᖅᐹ? 

ᑐᓴᙱᓐᓇᒪ. ᑲᔪᓯᔪᓐᓇᖅᐳᑎᑦ ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓇᕗᑦ ᖃᓄᐃᓕᖁᙱᓐᓂᖅ 

ᐅᓪᓗᒥᒧᑦ ᑲᔪᓯᑦᑎᐊᕐᓂᑦᑎᓐᓄᑦ. ᐅᖃᖅᑏ, ᑕᐃᒪ ᖃᓂᒪᒍᓐᓇᙱᑦᑐᒍᑦ ᐅᐊᓐᓇᙱᑦᑐᒍᑦ ᖃᓂᒪᓲ 

ᐅᓗᕆᐊᓇᖅᑐᒦᒻᒥ  

ᐅᓗᕆᐊᓇᖅᑐᒦᒻᒪᕆᒃᑲᑦᑕ. ᑕᐃᒪ ᐅᓗᕆᐊᓇᕐᓂᖅ ᐅᓗᕆᐊᓇᖅᑐᒦᓐᓂᖅᐹᖑᖅᑰᕋᑦᑕ ᑲᓇᑕᒥ ᐱᔾᔪᑎᖃᖅᖢᓂ 

ᖃᔅᓯᑲᓪᓚᖕᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑕᒪᑉᑕ ᐅᑭᐅᒧᑦ ᑐᕌᓕᖅᑎ’ᔪᑕ ᐅᑭᐊᒃᓵᒥᓯᐅᓕᖅᑎᓪᓗᑕ, 

ᓂᕆᐅᒋᔭᖃᑦᓯᐊᕆᐊᖃᕋᑉᑕ ᖃᓄᖅ ᐅᑭᐅᖑᓂᐊᖅᑐᖅ 2020-2021 ᖃᓄᐃᑦᑑᓂᐊ’ᒪᖔᑦ. ᖃᐅᔨᒪᙱᖦᖢᑕ 

ᒫᓐᓇᐅᔪᖅ. ᓄᕙᖕᓇᕐᔪᐊᖅ ᓄᓇᕗᑦ ᐃᓗᐊᓄᑦ ᐃᑎᕋᔭᕐᓂᖅᐸᑦ ᖃᓄᑭᐊᖅ ᐃᓚᖏᑦ ᓄᓇᓖᑦ ᐃᒻᒪᖄ 

ᐊᒃᓱᕈᕐᓇᑦᓯᐊᒥᐊᖅᑐᒥᒃ ᐊᑐᖅᓯᓇᕆᐊᖃ’ᕐᒪᑕ ᑕᖅᑭᓂᑦ ᖃᐃᔪᓂᑦ. 

 

ᐅᖃᖅᑎᑦᓯᔩ, ᒐᕙᒪᑉᑕ ᐃᓄᑑᓗᑎᑦ ᐃᑲᔪᖅᑐᖅᑕᐅᙱᓪᓗᑎᑦ ᓄᓇᕗᒻᒥᐅᓄᑦ ᑕᒪᑦᑐᒥᖓ ᐱᓕᕆᐊᓂᖕᓂᖅ 

ᐊᔪᕐᓂᐊᕐᒪᑕ. ᑭᓯᐊᓂ ᓄᓇᕗᒻᒥᐅᑕᓗᒃᑖᑦ ᐱᓕᕆᖃᑎᒌᓪᓗᑎᒃ ᐊᒃᓱᕈᖃᑎᒌᓪᓗᑎᑦ ᓇᐅᑦᓯᖅᑐᖃᑎᒌᓪᓗᑕ 

ᐃᓅᖃᑎᑦᑎ’ᓂᒃ ᒥᐊᓂᖅᓯᔪᖅᑎᑐᑦ ᐃᓱᒪᖃᕐᓗᑕ, ᐅᑯᐊ ᐅᓗᕆᐊᓇᖅᑐᒥᓯᐅᖅᑐᖃᓕᕋᔭᕐᓂᖅᐸᑦ 

ᐊᒃᑐᖅᑕᐅᓂᖅᐹᖑᓂᐊᖅᑐᑦ ᐃᓱᒪᒋᓗᒋᑦ. ᐋ’ᓂᐊᕐᓂᓖᑦ, ᐃᓄᑐᖃᐃᑦ, ᐳᕙᓪᓗᖕᓂᓖᑦ, ᐊᔾᔨᒌᙱᑦᑐᑦ.  

 

ᐅᖃᖅᑎᑦᓯᔩ, ᑕᒪᓐᓇ ᐃᒃᐱᒋᔭᑉᑯᑦ ᓄᓇᕗᒻᒥᐅᑕᓗᒃᑖᓄᑦ ᑐᑭᓯᐅᒪᔭᐅᑦᓯᐊᕆᐊᖃ’ᕐᒪᑦ 

ᐅᓗᕆᐊᓇᖅᑐᒥᓯᐅᙱᑦᑑᒎᒐᓗᐊᖅ ᒫᓐᓇ, ᐄ, ᑭᓯᐊᓂ ᐅᓗᕆᐊᓇᖅᑐᒧᑦ ᑎᑭᓯᓐᓇᕆᐊᖃᖅᑐᒍᑦ ᑕᒪᓐᓇ 

ᐱᒻᒪᕆᐅᓂᖓ ᐱᔾᔪᑎᒋᖦᖢᒍ, ᐅᖃᖅᑎᑦᓯᔩ, ᓯᕗᓕᖅᑎᒋᔭᑉᑎᒻᓄᑦ ᐊᐱᖅᑯᓯᒃᓴᖃᕆᐊᕈᒫᖅᐳᖓ ᐅᐊᑦᓯᐊᕈ 

ᐱᕕᖃᓕᕈᒪ. ᒪ’ᓇ, ᐅᖃᖅᑎᑦᓯᔩ. 

 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᖕᒧᑦ. ᒪᓕᒐᓕᐅᖅ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 747 - 5(2): ᕼᐋᓗᕇᖃᑦᓯᐊᖁᔨᓂᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎ ᓴᓂᑭᓗᐊᕐᒥᐅᓪᓗ ᐅᓪᓛᒃᑯᑦ. ᐅᖃᖅᑏ, ᖃᐅᑉᐸ 

ᕼᐊᓗᕖᖑᓂᐊᕐᒪᑦ. ᑕᐃᒪᓕ ᓱᕈᓯᓕᒫᑦ ᐊᑦᑕᕐᓇᙱᑦᑐᒥᒃ ᖁᕕᐊᓱᓪᓗᓯ ᕼᐊᓗᕖᓐ ᐊᒻᒪᓗ ᐊᖁᑏᑦ ᓄᓇᓯᐅᑎᓂᑦ 

ᐅᓯᕝᕕᓕᖕᓂᑦ ᐅᕝᕙᓘᓐᓃᑦ ᑎᓴᒪᑦ ᑕᐃᒪ ᖃᐅᒃᐸᑦ ᖃᓄᐃᑦᑕᐃᓕᒪᓂᐊᖅᐳᓯ ᐊᑦᑕᕐᓇᙱᑦᑐᒥ ᕼᐊᓗᕖᓐᖁᑦ.  

 

ᐊᒻᒪᓗ ᑭᖑᓪᓕᖅᐹᒥᒃ ᐅᖃᖅᑏ, 14−ᕈᓚᐅᕐᒪᑦ ᐃᕐᓂᕋ. ᓂᕈᐊᖅᑕᐅᔭᕆᐅᖅᑎ 26-ᕈᕐᓂᐊᓕᖅᑐᖅ 

ᓇᓪᓕᐅᑎᑦᑎᐊᕐᓂᐊᖅᐳᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓇᓪᓕᐅᑎᑦᑎᐊᖃᑦᑕᕆᑦᑎ ᓄᓇᕗᒻᒥᐅᑕᐃᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᑕᓯᓗᖕᒧᑦ, ᐊᒻᒪᓗ ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ. ᒪᓕᒐᓕᐅᖅᑎ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 748 - 5(2): ᕼᐋᓗᕇᖃᑦᓯᐊᖁᔨᓂᖅ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕕᐊᓂ ᒪᓕᒐᓕᐅᖅᑎ ᑎᑭᕋᕐᔪᐊ ᓄᕙᖕᓇᕐᔪᐊᕐᒥ 

ᖃᓄᐃᓕᐅᕆᐊᖃᙱᑎᖃᐅᑦ ᑕᖅᑭᒐᓱᐃᑦ ᐅᖃᖅ ᑕᐃ ᐃᓱᒫᓗᓇᖅᑐᒥᒃ ᑐᓴᖅᑎᑕᐅᕋᑖᓚᐅ ᒥᔅᑕ ᐅᖃᖅᑏ 

ᓄᓇᕗᑦ ᑖᓐᓇ ᐃᓯᖅᑕᐅᑐᐃᓐᓇᕆᐊᖃᓕᕐ ᐃᒪᓐᓇ ᑑᕐᖓᐃᓪᓗ ᐃᓄᕋᓛᑯᐃᓪᓗ ᓄᓇᕗᒻᒨᕐᓂᐊᕐᒪᑕ ᖃᐅᒃᐸᑦ. 

 

ᐅᖃᖅᑏ, ᐅᖃᐅᔾᔭᐅᓚᐅ ᑕᐃᒪᓐᓇ ᐊᔪᙱᑦᑐᕐᔪᐊᕌᓗᓐᓂᓪᓗ ᑕᐃᒪ ᖃᓄᐃᓕᐅᙱᑦᑐᒥᒃ ᒪᓕᖁᒐᓗᐊᖅᐸᓯ 

ᐊᑐᓕᖁᔭᐅᔪᑦ ᑕᓯᐅᔭᕐᔪᐊᒥ. ᐊᖁᑦᑎᐊᕋᓱᓐᓂᐊᖅᐳᓯ ᐊᑦᑕᕐᓇᙱᑦᑐᒥ ᕼᐊᓗᕖᓐᓂᐊᕋᔅᓯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᖓᓄᑦ. ᒪᓕᒐᓕᐅᖅᑎ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 749 - 5(2): ᖁᔭᓕᓂᖅ ᐊᑭᓕᖅᓱᖅᑕᐅᖏᑦᑐᓂᑦ ᑲᖏᖅᖠᓂᕐᒥ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑉᐱᐊᓇᓛᖑᓂᐊᖅᐳᖓᖃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕᐅᙳᐊᕐᓂᐊᕋᒪ.  

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐅᓪᓛᕐᓕ ᑕᓪᓕᕐᒥᐅᓂᖓᓂᒃ ᖁᔭᓐᓇᒦᕈᒪᑉᓗᒋᑦ ᑲᖏᖅᖠᓂᕐᒥᐅᑕᐅᖃᑎᒃᑲ 

ᓂᑯᕕᑦᑐᖓ. ᐊᒃᓱᕈᕐᓇᖅᑐᒃᑰᖅᑎᓪᓗᑕ ᐅᐱᕐᖔᖅ ᑕᒪᓐᓇᐃᓛᒃ ᓄᕙᖕᓇᕐᔪᐊᖅ ᐅᐱᕐᖔᒥ ᓴᖅᑭᑎᓪᓗᒍ ᐅᑭᐅᖅ 

ᐅᑉᓗᒥᒧᑦ ᑎᑭᖦᖢᒍ ᐊᓯᔾᔨᖅᓯᒪᙱᒻᒪᑦ ᑭᓯᐊᓂ ᐃᓄᐃᑦ ᓲᕐᓗ ᐃᓱᒫᓗᒋᙱᓐᓂᖅᓴᐅᔫᔭᓕᕐᒪᒍ ᑕᒪᓐᓇ 

ᐅᓗᕆᐊᓇᖅᑐᖅ. 

 

ᑭᓯᐊᓂ ᖁᔭᓐᓇᒦᕈᒪᕙᒃᑲ ᑲᖏᖅᖠᓂᕐᒥᐅᑕᐃᑦ ᑕᐃᒪᙵᓂᑦ ᐃᓅᖃᑎᒌᑦᑎᐊᕐᓂᕐᒧᑦ ᐊᓪᓗᖅᓯᒪᓂᖅᓴᐅᔫᔭᓕᕐᒪᑕ. 

ᐃᑲᔪᖃᑎᒌᓐᓂᖓ ᓴᙱᔫᐱᒃᓯᓇᖅᑎᓪᓗᒍ ᐱᓗᐊᕕᒃᑑᔭᓕᕐᒥᒻᒪᑦ ᒫᓐᓇ ᐃᓄᐃᑦ ᓂᕿᓂᑦ ᐊᒡᔭᖅᑐᐃᔾᔪᔾᔨᔪᑦ 

ᐃᑲᔪᖃᑎᒌᑦᑐᓪᓗ.  

 

ᑕᐃᒃᑯᐊ ᑐᐊᕕᕐᓇᖅᑐᓕᕆᔩᑦ ᑲᖏᖅᖠᓂᕐᒥ ᐱᖏᓐᓇᖅᑐᓕᕆᔩᑦ ᐊᐅᔭᓗᒃᑖᖅ ᐱᓕᕆᔪᑦ, ᐃᑲᔪᕈᑎᒃᓴᖏᑦ 

ᓈᒻᒪᒍᓐᓇᖁᓪᓗᒋᑦ ᑐᐊᕕᕐᓇᖅᑐᖅᑕᖃᓕᕐᓂᖅᐸᑦ. ᖁᔭᓐᓇᒦᖅᐸᕗᑦ ᑕᐃᒃᑯᐊᓗ ᒪᒃᑯᒃᑐᓂᒃ ᐊᐅᓚᑦᓯᕙᑦᑐᑦ 

ᐊᓇᐅᓕᒑᖅᑎᑦᓯᔪᑦ ᐊᐅᔭᖅ, ᐊᖅᓴᖅᑎᑦᑎᔪᓪᓗ ᒫᓐᓇ Hᐊᑭᖅᑐᓕᕆᓕᕐᒥᔪᑦ ᑕᒪᒃᑯᓂᖓ ᐱᓕᕆᐊᖃᖅᑐᑦ 

ᑮᓇᐅᔭᓕᐅᕋᑎᒃ ᐊᒥᓲᒻᒪᑕ ᑲᖏᖅᖠᓂᕐᒥ ᑭᐱᙳᐃᔭᐃᔪᓪᓗ ᓄᑕᖅᑲᓂᒃ ᖁᔭᓐᓇᒦᖅᓯᒪᕙᕗᑦ ᐊᖏᔪᒥᒃ.  

 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᑕᕆᔪᒪᓪᓗᒋᓪᓗᑦᑕᐅᖅ ᑕᐃᒃᑯᐊ ᐅᑭᐊᒃᓵᖅ ᐊᐅᓚᔮᖅᑐᑦ ᐃᓕᓐᓂᐊᖅᑐᑦ ᑲᖏᖅᖠᓂᕐᒥ ᐊᐅᓚᔮᖅᑐᒥᒃ 

ᑕᐃᔭᐅᔪᑦ ᔭᐸᓂᒡᓗ ᐅᑭᐅᖅᓯᐅᑎᓂᒃ ᓇᓴᕐᓂᒃ ᐳᐊᓗᓂᒡᓗ ᑲᑎᖅᓱᐃᓚᐅᕐᒪᑕ ᑲᖏᖅᖠᓂᕐᒥᐅᑕᓄᑦ, 

ᐊᒥᓱᒻᒪᕆᐊᓗᐃᑦ ᔭᐸᐃᑦ ᓇᓴᐃᓪᓗ ᑐᓂᐅᖅᑲᖅᑕᐅᓚᐅᖅᑐᑦ ᑕᐃᑲᓂ ᒧᒥᕐᕕᒻᒥ. ᑕᐃᒃᑯᐊ ᐱᑕᖃᙱᓂᖅᓴᐅᔪᑦ 

ᔭᐸᔪᓐᓇᖁᓪᓗᒋᑦ ᓄᑕᖅᑲᖏᑦ, ᑖᒃᑯᐊ ᖁᔭᓐᓇᒦᕈᑎᕙᒃᑲ.  

 

ᑭᖑᓪᓕᕐᐹᒥᒃ ᐅᖃᖅᑎᑦᑎᔩ, ᖃᑦᑎᕆᔩᑦ ᑲᖏᖅᖠᓂᕐᒥ ᓄᖅᑲᕈᓐᓇᖏᑦᑐᑦ, ᕿᒫᑎᓪᓗᑕ ᐃᑯᐊᓛᖅᑐᓂᒃ ᑕᐃᒃᑯᐊ 

ᐃᒻᒥᓂᒃ ᐊᒡᔭᓲᖑᒻᒪᑕ ᐊᖏᔪᒥᒃ ᖁᔭᓐᓇᒦᖅᐸᒃᑲ ᑲᖏᖅᖠᓂᕐᒥᐅᑕᐃᑦ ᒥᐊᓂᖅᓯᔾᔪᑎᖃᑦᑕᕐᒪᑕ ᐅᑭᐅᓗᒃᑖᖅ 

ᑖᑉᓱᒥᖓ ᓂᓪᓕᕈᑎᖃᕈᒪᖅᑲᐅᔪᖓ ᐅᖃᖅᑎᑦᑎᔩᑦ ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᖓᓄᑦ, ᒪᓕᒐᓕᐅᖅᑎ 

ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 750 - 5(2): ᐃᓄᐃᑦ ᐅᓂᒃᑳᖅᑐᐊᖏᑦ ᕼᐋᓗᕇᓐᓇᐅᑎᓪᓗᒍ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᓇᑯᕐᒦᒃ, ᐅᖃᖅᑏ. ᐊᒻᒪᓗ ᐅᓪᓛᒃᑰᖅᐸᒃᑲ ᕿᑭᖅᑖᓘᑉ ᓂᒋᐊᓂᒥᐅᑦ. 

ᓯᕗᓪᓕᕐᒥ, ᐅᓪᓗᒥ ᓇᔭᓛᕋ ᓇᓪᓕᐅᑎᒻᒪᑦ ᓇᓪᓕᐅᓂᖅᓯᐅᖁᕙᕋ. ᐅᖃᖅᑏ, ᓂᑯᕕᒍᑎᖃᕆᕗᖓᑦᑕᐅᖅ ᑖᓐᓇ 

ᐊᓐᓄᕌᕐᓗᒃᓯᒪᓐᓇᐅᓂᐊᕐᓂᖓ ᐱᔾᔪᑎᒋᓪᓗᒍ ᑭᓯᐊᓂ ᐅᖃᖅᑏ, ᑖᒃᑯᐊ ghost, goblins ᐊᒻᒪ 

ghoulsᖑᒐᓗᐊᖅᑎᓪᓗᒋᑦ ᐃᓚᖏᑦ ᑕᒪᒃᑯᐊ ᐃᓄᐃᑦ ᐅᓂᒃᑲᐅᓯᖏᓐᓂᑦᑕᐅᖅ,  

 

ᑕᒪᒃᑯᐊ ᓲᕐᓗ ᐃᖅᑲᐅᒪᒋᐊᖃᖃᑦᑕᕐᒥᒐᑦᑎᒍᑦᑕᐅᖅ ᑲᑉᐱᐊᓵᕆ ᐃᓛᒃ ᐊᓐᓄᕌᕐᓗᔅᓯᒪᓐᓇᐅᙳᐊᖃᑦᑕᖅᑎᓪᓗᒍ 

ᑲᑉᐱᐊᓵᕆᖃᑦᑕᓲᖑᒻᒥᒻᒪᑕ ᐅᓂᒃᑲᐅᓯᒃᑯᑦ, ᐆᑦᑑᑎᒋᙳᐊᕐᓗᒍ ᖁᙵᓗᒃᑲᑮᑑᖅ ᓴᖅᑭᓚᐅᕐᒥᓕᑐᖅ 

ᖁᙵᓗᒃᑲᑮᑑᖅ ᓴᖅᑭᓚᐅᕐᒥᓕ, ᑕᒪᒃᑯᐊ ᐅᓂᒃᑲᐅᓰᑦ ᖃᓪᓗᐱᓪᓗᐃᑦ ᑕᒪᒃᑯᐊᖑᑎᓪᓗᒋᑦ ᐃᔨᕋᐃᑦ, ᑕᕐᕆᐊᓱᐃᑦ 

ᐃᓄᐃᑦ ᐅᖃᐅᓯᖏᓐᓂ ᐅᖃᐅᓯᐅᒃᑲᓐᓂᖁᔨᓪᓗᖓ ᐊᒻᒪᓗ ᐅᓂᒃᑲᐅᓯᕆᔭᐅᖃᑦᑕᕐᓗᑎᒃ ᓄᓇᕗᒻᒥᐅᓄᑦ ᑕᒪᓐᓇ 

ᑲᑉᐱᐊᓵᕆᓂᐅᓂᐊᖅᑎᓪᓗᒍ ᐊᓐᓄᕌᕐᓗᔅᓯᒪᓐᓇᖅ ᑕᒪᒃᑯᓇᙵᑦ ᓴᖅᑮᒋᐊᒃᑲᓐᓂᖃᑦᑕᖁᓪᓗᒋᑦ ᑲᔪᖏᖅᓴᖅᐸᒃᑲ.  

 

ᐊᒻᒪᓗ, ᑖᓐᓇ ᐄ, ᐊᑦᑕᓇᙱᑐᒃᑰᒐᓗᐊᖅ ᑕᒪᓐᓇ ᐅᓗᕆᐊᓇᖃᑦᑕᓲᖑᒻᒥᒻᒪᑕ ᓲᕐᓗ ᓇᓄᐃᑦ ᐆᑦᑑᑎᒋᙳᐊᕐᓗᒋᑦ 

ᐊᕐᕕᐊᓂᑦ ᐅᕝᕙᓘᓐᓃᑦ ᐊᓯᖏᓐᓂ ᓄᓇᓕᓐᓂᑦ ᑕᒪᒃᑯᐊ ᐅᔾᔨᕆᔭᐅᒋᐊᑦᓯᐊᑲᓐᓂᕐᓗᑎᒃ ᑖᒃᑯᐊ ᕿᑐᕐᖓᕕᑦ 

ᐊᑦᑕᓇᙱᓂᕐᐹᒥᒃ ᖁᕕᐊᓇᖅᑐᒥᒃ ᑲᑉᐱᐊᓇᕋᓗᐊᖅᑐᒥᒃ ᐊᑐᕐᓂᐊᕐᒪᑕ ᖃᐅᑉᐸᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒪᓕᒐᓕᐅᖅᑎ ᐲᑐᓴᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 751 - 5(2): ᕼᐋᓗᕇᖃᑦᓯᐊᖁᔨᓂᖅ (ᐲᑕᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᒋᕙᒃᑲ ᖁᕐᓗᖅᑑᕐᒥᐅᑦ ᑐᒃᓯᐊᓂᒃᑯᓪᓗ ᐱᓇᓱᐊᕈᓯᐅᓚᐅᖅᑐᒥ 

ᐃᓅᔪᓐᓃᖅᑐᖃᓚᐅᕐᒪᑦ, ᒪᒥᐊᓇᖅ ᑕᐃᑲᓃᑦᑐᓐᓇᖏᓐᓇᒪ ᐃᓱᒪᒃᑯᑦ ᑕᐃᑯᖓ ᖃᐅᑉᐸᓪᓗ Hᐊᓗᕖᒥ 

ᖁᕕᐊᓱᓪᓗᑎᓪᓗ ᕿᑲᕐᓇᑦᑎᐊᕙᐅᒻᒪᑦ ᑕᐃᑲᓂ ᑲᑉᐱᐊᓱᑦᑎᓪᓗᒋᑦ ᓱᕈᓯᕐᓂᑦ ᐱᓗᐊᖅᑐᒥᑦ ᐊᖏᔪᖅᑳᕆᔭᐅᔪᑦ 

ᕿᑐᕐᖓᓕᔭᖅᑎᓪᓗᒋᑦ, ᑕᐃᑲᓃᑐᐃᓐᓇᕆᐊᖃᖅᑐᑦ.  

 

ᖁᔭᓕᔪᖓ ᓴᕖᓇ ᒎᓪᑦ ᓯᐅᓪᕗ ᑖᒃᑯᓄᖓ ᐊᓪᓕᓂᕐᓄᑦ ᕿᑎᕐᒥᐅᑦ ᓱᕈᓰᑦ ᐃᑉᐸᒃᓴᖅ ᑐᓴᖅᑎᑦᑎᓂᖅ 

ᓄᕙᖕᓇᕐᔪᐊᖅ-19ᖑᑎᓪᓗᒍ ᐊᓯᔾᔨᒐᓛᔅᓯᒪᔫᒍᑦ ᑭᓯᐊᓂ ᖁᔭᒋᔪᒪᔭᒃᑲ ᐱᑕᖃᖅᑎᑦᑎᓚᐅᕐᒪᑕ ᐅᖁᕐᒥᐊᒐᕐᓂᑦ 

ᐱᙳᐊᕈᓯᕐᓂᓪᓗ ᓄᕙᖕᓇᕐᔪᐊᖅ-19ᒧᑦ ᓄᖅᑲᖓᔾᔪᑎᖃᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. ᓈᓴᐅᑎᓕᒃ 4  

 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᐅᓚᐅᐱᓪᓚᒃᑐᖅ ᓄᓇᕗᒻᒧᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᒥᓂᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1004 - 5(2): ᐃᒡᓗᓕᕆᔾᔪᑎᑦ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᓂᑯᕕᑦᑐᖓ ᑭᐅᔾᔪᑎᒋᔪᔭᕋ ᐃᓚᒋᐊᖅᑐᒍ 

ᐊᒃᑐᕝᕙ 23, 2020-ᐅᑎᓪᓗᒍ ᒪᓕᒐᓕᐅᖅᑎᖓ ᓇᑦᓯᓕᐅᑉ ᐊᐱᖅᓱᔪᒻᒪᑦ ᓴᓇᒋᐊᖅᑕᐅᓂᔅᓴᖏᓐᓂᒃ 

ᐃᓐᓄᒃᑕᐅᓯᒪᙱᑦᑐᐃᑦ, ᐃᓄᖃᙱᑦᑐᐃᑦ ᐃᓪᓗᓕᖏᑦ ᐃᓪᓗᓕᕆᔨᒃᑯᑦ ᐱᖏᑦ. 

 

ᐃᓪᓗᓕᕆᔨᒃᑯᑦ ᑕᓗᕐᔪᐊᕐᒥ ᐃᓪᓗᓕᕆᔨᒃᑯᖏᓐᓂ ᖃᐅᔨᒃᑲᐃᓯᒪᔪᑦ ᑕᐃᓐᓇ ᐊᐅᓚᑦᑎᔨᖓᑦ ᐅᖃᐅᔾᔨᓚᐅᖅᑐᖅ 

ᐱᓕᕆᔪᕕᔾᔪᐊᕌᓗᐃᒡᒎᖅ ᑕᐃᒃᑯᐊ ᓇᔪᕋᔅᓴᕈᖅᑎᑕᐅᒃᑲᓐᓂᕋᓱᐊᖅᑐᑎᒃ ᐃᓚᒌᓄᑦ ᐱᒋᐊᖃᓪᓚᕆᑦᑐᓄᑦ. 7-

ᖑᒻᒪᑕᒎᖅ ᐅᖁᐃᔭᖅᑕᐅᔭᕆᐊᓖᑦ ᐊᒻᒪ ᓴᓇᒋᐊᖅᑕᐅᓪᓗᐊᑲᓪᓚᒋᐊᓖᑦ ᒪᕐᕉᒃ ᓇᔪᒐᔅᓴᐅᙱᑦᑑᒃ 

ᓱᕋᐃᔭᖅᑕᐅᒋᐊᖃᓛᖅᑑᒃ ᐊᓯᖏᓐᓄᑦ ᐊᓯᓂᑦᑕᐅᖑᓐᓇᓛᕐᖓᑕ. ᐊᒻᒪ ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᒃᑦ−ᒐᓱᐊᕋᔅᓴᓂᒃ 

ᓴᖅᑮᓂᐅᓴᒻᒥᔪᑦ ᖁᓂᓕᒃ ᐃᓪᓗᓕᐅᖅᑎᑦᑎᓛᕐᖓᑕ ᐊᕐᕌᒎᓛᖅᑐᒥ ᑕᓗᕐᔪᐊᕐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᐳᓛᕐᕕᒻᒥ. 

(ᑐᓵᔨᑎᒎᖏᑦᑐᖅ) ᑲᔪᓯᓗᑕ. ᓈᓴᐅᑎᓕᒃ 6. ᒪᓕᒐᓕᐅᖅᑏᑦ ᐊᐱᖅᑯᑎᖏᑦ. ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ, ᓂᐊᖁᙴᓄᑦ. ᑐᒡᓕᐅᓂᐊᖅᖢᓂ ᒪᓕᒐᓕᐅᖅᑎ ᑐᓄᓂᕐᒧᑦ. ᒪᓕᒐᓕᐅᖅᑎ 

ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1063 - 5(2): ᑮᓇᐅᔭᐃᑦ ᖃᓄᐃᓕᖓᓂᖏᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑰᖅᐸᔅᓯ ᐅᕙᓃᑦᑐᐃᓐᓇᐃᑦ. (ᑐᓵᔨᑎᒎᕈᓐᓃᖅᑐᖅ) 

ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᐱᔾᔪᑎᖃᖅᑐᑦ ᒐᕙᒪᒃᑯᑦ ᑮᓇᐅᔭᒃᑯᑦ 

ᖃᓄᐃᓕᖓᓕᕐᓂᕆᔭᖓᓂᒃ.  

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᒐᕙᒪᑐᖃᒃᑯᑦ ᐅᖃᐅᔾᔨᒋᐊᖅᑎᖏᑦ ᐊᖏᓪᓕᒋᐊᕆᒐᓱᐊᖅᑐᑎᒃ ᓄᓇᕗᑦ ᒐᕙᒪᒃᑯᖏᑕ 

ᐊᑐᖅᑐᐊᕈᓐᓇᖅᑕᖏᓐᓂᒃ ᑮᓇᐅᔭᖏᓐᓂᒃ $750 ᒥᓕᐊᓐ ᑮᓇᐅᔭᓄᑦ. ᐊᖏᖅᑕᐅᔪᒻᒪᑦ 

ᑕᖅᑭᐅᓗᐊᑲᓪᓚᑐᐃᓐᓇᓕᖅᑐᑦ ᓯᑏᕝᕙ 20−ᐅᑎᓪᓗᒍ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐊᖏᓪᓕᒋᐊᖅᑕᐅᑎᓪᓗᒍ ᓄᓇᑦᓯᐊᕐᒥᑦᑕᐅᖅ ᐊᑭᓕᔅᓴᓂᒍᓐᓇᖅᑕᖏᑦ 

ᐊᖏᖅᑕᐅᕋᑖᓚᐅᕐᒥᒻᒪᑕ. ᐊᒻᒪᓗ ᐅᖃᖅᑕᐅᓯᒪᓪᓗᓂ ᓄᓇᕗᑦ ᒐᕙᒪᖓᒎᖅ ᒫᓐᓇᕈᓘᓚᐅᖅᑐᖅ $180 ᒥᓕᐊᓐ 

ᑮᓇᐅᔭᓂᒃ ᐃᓚᒋᔭᐅᔾᔪᑎᔅᓴᓂᒃ. ᐃᓚᒋᔭᐅᔾᔪᑎᐅᙳᐊᖅᑐᓂᒃ ᐊᑭᓕᔅᓴᖏᑦ ᒫᓐᓇ ᒫᓐᓇᑦᑕᐅᑎᒋᒧᑦ ᐊᑭᓕᔅᓴᐃᑦ 

ᐊᑭᓕᔅᓴᑐᖃᕈᖅᑎᑕᐅᖔᖅᑐᑎᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑲ ᒐᕙᒪᕗᑦᑕᐅᖅ ᑕᐃᒪᐃᓕᐅᓛᕐᒥᒻᒪᖔᑕ? ᐊᒻᒪᓗ ᖃᓄᖅ ᐸᕐᓇᔅᓯᒪᒻᒪᖔᑕ ᑕᐃᒃᑯᐊ 

ᖃᓄᖅ ᐊᑐᖅᑕᐅᒐᔭᕐᒪᖔᑕ ᐊᑐᕈᓐᓇᖅᑕᕗᑦ ᐃᓱᖃᕈᓐᓇᓕᕐᖓᑕ ᒫᓐᓇ $750 ᒥᓕᐊᓐᓂᒃ ᑮᓇᐅᔭᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐊᒻᒪ ᑮᓇᐅᔭᓕᕆᔨᒃᑯᑦ ᑲᑎᒪᔨᕋᓛᖏᑕ 

ᐃᔅᓯᕙᐅᑕᖓ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓕᔭᕋ ᑕᐃᒫᒃ ᐊᐱᕆᒻᒪᑦ. ᐅᖃᖅᑏ, ᐱᖓᓲᓪᓗᑕ 

ᐊᕕᑦᑐᖅᓯᒪᓂᕋᓛᖑᓪᓗᑕ ᒐᕙᒪᑐᖃᒃᑯᓐᓄᑦ ᐊᐱᕆᓯᒪᔪᒍᑦ ᐊᖏᓪᓕᒋᐊᕆᖁᔨᓪᓗᑕ ᐊᑐᖅᑐᐊᕈᓐᓇᑕᑦᑎᓐᓂᒃ 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓂᒃ. ᑕᐃᑲᓂ ᓈᒻᒪᓈᑦᑎᐊᖅᑑᔮᔪᒻᒪᑦ ᑕᒪᓐᓇᐃᓛᒃ ᐱᔭᕆᐊᑐᖃᑦᑕᕐᖓᑦ ᑐᔅᓯᕋᕋᓱᑦᑐᓂ 

ᐊᖏᓪᓕᒋᐊᕆᒐᓱᑦᑐᓃᓛᒃ, ᐊᖏᓪᓕᒋᐊᖅᑕᐅᖁᔨᓗᓂ ᐊᑐᕈᓐᓇᑕᑦᑎᓐᓂᒃ. 

 

ᐅᕙᑦᑎᓐᓂᒃ ᑲᔪᖏᖅᓴᖅᑕᐅᕙᒻᒥᒐᑦᑕ ᑕᐃᒪᐃᖁᔭᐅᓪᓗᑕ ᒐᕙᒪᒃᑯᓐᓄᑦ. ᑖᒃᑯᐊ ᒫᓐᓇ ᐊᑐᕐᓂᐊᕆᐊᖏᑕ 

ᐃᓂᔅᓴᖃᕐᖓᑕᐃᓛᒃ ᑮᓇᐅᔭᐃᑦ ᑕᑯᓐᓈᖅᑐᒋᑦ ᐱᓕᕆᐊᔅᓴᓄᑦ ᑐᕌᖓᔪᓐᓇᓂᐊᕐᖓᑕ ᐊᑭᑐᔪᓄᑦ ᐊᖏᔪᓄᑦ.  

 

ᐅᖃᖅᑏ, ᑖᓐᓇᓕ ᐃᓱᓕᑦᑕᕐᕕᕗᑦ ᐃᓱᒪᒋᓪᓗᒍ ᐊᖏᓪᓕᒋᐊᒃᑲᓐᓂᕆᐊᖃᔾᔮᕙᓪᓚᐃᙱᑕᕗᑦ ᐊᒻᒪᓗ 

ᐊᓯᕈᖅᑎᒋᐊᖃᔾᔮᕙᓪᓚᐃᙱᑕᕗᑦ ᐊᑭᓕᔅᓴᕗᑦ ᐊᑯᓂ ᐊᑭᓕᖅᓱᕆᐅᖅᑎᖔᕆᐊᖃᔾᔮᙱᑦᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᐃᒍᕆᐊᕈᑎ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᒪᓕᒐᓕᐅᕐᕕᒃ 

ᐃᔅᓯᕙᓂᖃᖅᑎᓪᓗᒍ ᑕᖅᑭᕆᓚᐅᖅᑕᑎᓐᓂ ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᓄᑦ 

ᖃᐅᔨᒃᑲᐃᔪᒻᒪᑦ ᒪᓕᒐᓕᐅᕐᕕᒻᒥ ᑖᒃᑯᐊᒎᖅ ᖁᓪᓕᒃᑯᑦ ᑳᓐᑐᕌᒃᑦ−ᑖᖅᑎᑦᑎᓯᒪᒻᒪᑕ ᓄᑖᒥᒃ ᓴᓇᒐᔭᖅᑐᓂᑦ ᓄᑖᓂᒃ. 

ᐃᑉᐱᐊᕐᔪᒻᒥ ᐆᒻᒪᖅᑯᑎᓕᐅᕐᕕᐅᒐᔭᖅᑐᓂᒃ ᒐᕙᒪᑐᖃᒃᑯᓐᓂᒃ ᑮᓇᐅᔭᖏᑦ ᐊᖏᖅᑕᐅᓚᐅᖅᑎᓐᓇᒋᑦ, ᐊᒻᒪ 

ᐊᖏᔪᓐᓇᑎᒃ ᒐᕙᒪᑐᖃᒃᑯᑦ. ᑐᑭᓯᓯᒪᓕᖅᑯᖓᓕ ᑕᕝᕙ ᖁᓪᓕᒃᑯᑦ ᓇᒻᒥᓂᖅ ᐊᑭᓖᒐᓱᒋᐊᖃᓕᕐᖓᑕ 

ᐆᒻᒪᖅᑯᑎᓕᐅᕐᓂᕐᒥᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᑖᓐᓇ ᐊᑦᑐᐃᓂᐊᕐᒪᖔᖅ ᒐᕙᒪᒃᑯᑦ ᐊᑐᖅᑐᐊᖅᓯᒪᔭᖏᓐᓂᒃ ᐊᒻᒪ 

ᑮᓇᐅᔭᒃᑯᑦ ᖃᓄᐃᓐᓂᕆᓕᖅᑕᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒪᓕᒐᓕᐅᖅᑎᓕᒫᑦ ᖃᐅᔨᒪᒻᒪᑕ 

ᐊᑕᖏᖅᑐᒋᑦ, ᐊᑕᖏᐸᓗᑦᑐᒋᑦ ᐊᑐᖅᓯᒪᔭᕗᑦ ᖁᓪᓕᒃᑯᓐᓄᓂᓛᒃ. ᑕᐃᒃᑯᐊ ᐊᑭᓕᔅᓴᖏᑦ ᐊᑭᓕᕐᓂᐊᖅᓯᒪᒐᑦᑎᒍᑦ. 

ᐊᑭᓕᔅᓴᓂᖃᑦᑕᓲᑦ ᐊᑭᓕᔅᓴᓂᒋᐊᖃᕋᐃᒻᒪᑕ ᑭᓯᐊᓂ. ᐊᓯᔾᔨᓗᐊᕌᓗᔅᓯᒪᙱᑦᑐᖅ ᖁᓪᓕᒃᑯᑦ 

ᐊᑐᕆᐊᖃᖃᑦᑕᖅᑕᖏᑦ ᑖᒃᑯᐊᓗ ᒫᓐᓇ ᐊᑐᖃᑦᑕᓲᖏᑦ ᐊᑭᓕᔅᓴᓂᒍᓐᓇᐅᑎᖏᑦ ᓈᒻᒪᔅᓯᒪᔪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᓇᑕᐅᑉ ᒐᕙᒪᑐᖃᒃᑯᑦ ᐊᕕᑦᑐᖅᓯᒪᓂᖏᑕᓗ ᑮᓇᐅᔭᓕᕆᔨᖏᑦᑕ 

ᒥᓂᔅᑕᖏᑦ ᐅᖄᓚᐅᑎᒃᑯᑦ ᐱᓇᓱᐊᕈᓰᒃ ᒪᕐᕉᒃ ᓈᒐᐃᒻᒪᑎᒃ ᑲᑎᒪᕙᒻᒪᑕ ᐱᓇᓱᐊᕈᓯᐅᓚᐅᖅᑐᒥᒃ ᐅᓪᓗᑐᐃᓐᓇᕐᒥ 

ᑲᑎᒪᕋᑖᔪᒻᒪᑕ. ᑕᐃᒫᒎᖅ ᒐᕙᒪᑐᖃᒃᑯᑦ ᐊᑐᓗᐊᖅᓯᒪᓂᑯᖏᑦ ᖁᑦᑎᓂᖅᐹᒻᒪᕆᐅᓂᐅᓴᒻᒪᑕ ᑕᐃᒪᙵᓕᒫᖅ 

ᓄᕙᓐᓇᕐᔪᐊᖅ ᐱᔾᔪᑎᒋᓪᓗᒍ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᒫᓐᓇ ᐊᕝᕙᔅᓯᓕᕋᑦᑕ 2020-2021 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂᒃ. ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᖅᑲ ᐅᓪᓗᒥ ᒐᕙᒪᑦᑕ ᐊᑐᓗᐊᕐᓂᑯᖓ ᖃᑦᑎᐅᓛᖅᑐᒋᔭᐅᒻᒪᖔᖅ ᑖᓐᓇ ᐊᑐᖅᑕᕗᑦ 

ᑮᓇᐅᔭᓕᕆᔾᔪᑎ ᐊᕐᕌᒍᖓ ᐃᓱᓕᑉᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᐃᑦᑐᖅᑕᖃᖅᑎᓐᓇᒍᓕ 

ᑭᐅᑦᑕᐅᑎᒋᑦᑎᐊᕈᓐᓇᕋᔭᕋᓗᐊᕋ. ᑭᓯᐊᓂᓕ ᓯᕗᓕᖅᑎ ᐅᖃᖃᑦᑕᕐᖓᑦ ᐊᒥᓱᐊᖅᑎᖅᑐᓂ ᐅᕙᖓᓗ ᑕᐃᒪ ᒫᓐᓇ 

ᐊᖏᖃᑎᒌᒐᓱᐊᕐᓂᖃᕋᑦᑕ ᐊᑕᐅᓯᐅᙱᒻᒪᕆᑦᑐᒥᒃ ᒐᕙᒪᑐᖃᒃᑯᓐᓄᑦ. ᑭᖑᓪᓕᖅᐹᒥᒃ ᓱᓕ ᖃᐅᔨᙱᑦᑐᒍᑦ ᓱᓕ 

ᖃᑦᑎᐅᓂᐊᕐᒪᖔᑕ. ᓄᓇᕗᑦ ᐊᑐᓗᐊᕐᓂᕆᖃᑦᑕᖅᓯᒪᔭᖏᑦᑕᐅᖅ ᐊᔾᔨᐸᓗᒋᖃᑦᑕᓯᒪᒻᒪᒋᑦ ᒐᕙᒪᑐᖃᒃᑯᑦ. ᑕᐃᒪ 

ᐊᖏᖃᑎᒌᒍᑎᓕᐅᕋᓱᐊᕋᑦᑕ ᒥᑭᓪᓕᒋᐊᖅᑎᑦᑎᒍᓐᓇᓛᖅᑑᒐᓗᐊᒥᒃ ᑲᒪᒋᔭᔅᓴᐅᔪᒥᒃ ᐊᑭᓕᔅᓴᑦᑎᓐᓂᒃ. ᖁᔭᓐᓇᒦᒃ, 

ᐅᖃᖅᑏ.  



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ. ᑐᒡᓕᐅᓂᐊᖅᖢᓂ 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ. ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 1064 - 5(2): ᓄᓘᔭᓂ ᐊᐃᑉᐹᓂᒃ ᐱᕙᓪᓕᐊᔭᐃᒍᒪᓂᕐᒧᑦ ᑐᒃᓯᕋᐅᑎᒃ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑰᖅᐸᒃᑲ ᑐᓄᓂᕐᒥᐅᑕᐅᖃᑎᒃᑲ, ᓄᓇᕗᒻᒥᐅᓪᓗ, ᒪᓕᒐᓕᐅᖅᑎᐅᖃᑎᒃᑲᓗ.  

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᓯᕗᓕᖅᑎᒧᑦ.  

 

ᓯᕗᓕᖅᑎ ᑕᐃᒪ ᐃᖅᑲᐅᒪᒻᒪᑦ, ᐊᐅᓚᔨᒻᒪᑦ ᐊᑎᓕᐅᓚᐅᖅᓯᒪᒻᒪᑦ, ᐊᑎᓕᐅᓚᐅᕐᖓᑦ ᐊᐃᑉᐱᐅᑎᓪᓗᒍ 

ᐊᖏᔪᖅᑳᖓᓂᒃ ᐊᑎᓕᐅᖃᑎᖃᖅᑐᓂ ᓄᓘᔮᓕᕆᔨᒃᑯᑦ. ᐱᔾᔪᑎᖃᖅᑐᓂ ᓄᓘᔮᕐᒥ ᐊᐃᑉᐹᓂᒃ 

ᐱᕙᓪᓕᐊᑎᑕᐅᒍᒪᓂᕆᔭᖓᓄᑦ.  

 

ᑎᑎᖅᑲᖓᓂᒃ ᓯᕗᓕᖅᑎ ᐅᖃᖅᓯᒪᓚᐅᕐᖓᑦ, ᐅᖃᓕᒫᕐᓗᒋᑦ: “9-ᖑᔪᐃᑦ ᑖᒃᑯᐊ ᐃᓱᒫᓘᑎᒋᔭᕗᑦ ᐱᔾᔪᑎᖃᖅᑐᑦ 

ᑖᔅᓱᒧᖓ ᑐᔅᓯᕌᖑᔪᒧᑦ ᐋᖅᑭᒃᑕᐅᓱᒋᔭᕗᑦ. ᑕᒪᓐᓇᓕ ᐱᔾᔪᑎᖏᓪᓗᒍ ᓄᓇᕗᑦ ᒐᕙᒪᖓ ᐱᖃᑕᐅᒍᓐᓇᖅᓯᕗᖅ 

ᑕᐃᑲᓂ ᑲᔪᓯᑎᑕᐅᑎᓪᓗᒍ ᐊᐃᑉᐹᓂᑦ ᐱᓕᕆᐊᖑᓂᖓᓄᑦ ᐊᕙᑎᖓᑕ ᖃᐅᔨᓴᖅᑕᐅᓂᖓᓄᑦ 

ᐃᓄᓕᒫᖅᑎᑦᑎᔾᔪᑕᐅᓂᖓᓄᓪᓗ.” ᑕᕝᕗᖓ.  

 

ᓯᕗᓕᖅᑎ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᖅ ᒐᕙᒪᒃᑯᑦ ᖃᐅᔨᓐᓂᕐᒪᖔᑕ ᑕᒪᒃᑯᐊ ᖃᓄᖅ 

ᓴᓇᔭᐅᓂᕆᒐᔭᖅᑕᖓᓄᑦ ᐃᓱᒫᓘᑏᑦ ᐋᖅᑭᑕᐅᓐᓂᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓᑦ, ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᖃᑎᖃᖅᐸᑦᑐᒍᑦ ᓄᓘᔮᓕᕆᔨᒃᑯᑦ 

ᐊᖏᔪᖅᑲᐅᑎᖏᓐᓂᒃ ᐊᑦᑐᐃᖅᑕᐅᓗᐊᖅᑎᑦᑎᑦᑕᐃᓕᒪᓪᓗᑕ ᐊᐃᑉᐹᓂᒃ ᐱᓕᕆᐊᖑᑎᓪᓗᒍ. ᐅᖃᖅᑲᐅᒻᒪᓂᓛᒃ 

ᒪᓕᒐᓕᐅᖅᑎ ᐃᓱᒫᓘᑎᕗᑦ ᑭᐅᔭᐅᓯᒪᔪᑦ ᐊᒻᒪᓗ ᓈᒻᒪᒋᓕᖅᑕᕗᑦ ᓄᓇᕗᑦ ᒐᕙᒪᒃᑯᖏᑕ ᐃᓱᒫᓘᑎᒋᔪᔭᖏᑦ 

ᓱᒋᐊᖅᑕᐅᓯᒪᓕᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎᐅᑦᑕᐅᖅ ᑎᑎᖅᑲᖓ ᐅᖃᖅᓯᒪᔪᒻᒥᒻᒪᑦ ᐊᒻᒪ 

ᐅᖃᓕᒫᒃᑲᓐᓂᕐᓗᒍ, “ᑖᓐᓇ ᐊᐃᑉᐹᓂᒃ ᐱᓕᕆᐊᖑᓂᖓᓄᑦ ᖃᐅᔨᓴᖅᑕᐅᓂᖓ ᑭᖑᕙᕆᐊᖅᑕᐅᒃᑲᓐᓂᖅᑲᑦ 

ᑐᑭᓯᔪᒍᑦ ᑖᓐᓇ ᓄᖅᑲᖅᑎᑕᐅᑐᐃᓐᓇᕆᐊᖃᕋᔭᕐᖓᑦ ᐃᓄᐃᑦ ᐊᖏᖃᑎᒌᒍᑎᖓ, ᓇᓗᖅᑯᑎᙱᓂᕐᒧᑦ 

ᐊᖏᖃᑎᒌᒍᑎᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᑕᐃᒫᓪᓗ ᐊᓯᐅᔨᓪᓗᐊᑲᓪᓚᒃᑲᔭᕐᖓᑦ 

ᐃᖅᑲᓇᐃᔮᔅᓴᓂᒃ ᐃᓄᓐᓄᑦ, ᓄᓇᕗᒻᒥᓗ ᒪᑭᒪᐅᑎᖏᓐᓄᑦ ᐊᒻᒪᓗᑦᑕᐅᖅ ᐃᓕᐅᖅᑲᐃᖃᑦᑕᖅᑐᐃᑦ 

ᐅᑉᐱᕈᓱᓐᓂᖏᓐᓄᑦ ᑮᓇᐅᔭᓂᖏᓛᒃ.” 

 

ᐅᖃᖅᑏ, ᑕᕝᕙᓂ ᐊᕐᕌᒍᑦᑎᓐᓂ ᓂᕈᐊᖅᑕᐅᓯᒪᔪᐃᑦ ᒥᑦᑎᒪᑕᓕᒻᒥ, ᐃᓪᓗᓕᒻᒥ, ᓴᓂᕋᔭᒻᒥ, ᐃᑉᐱᐊᕐᔪᒻᒥ ᐊᒻᒪ 

ᑲᖏᖅᑐᒑᐱᒻᒥ ᐊᑕᐅᑦᑎᒃᑯᑦ ᑎᑎᕋᔪᒻᒪᑕ ᐊᖏᔪᖅᑳᖓᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐅᖃᖅᑐᑎᑦ 

ᑲᑐᔾᔨᓂᕋᖅᑐᑎᒃ ᐃᓱᒫᓘᑎᓂᒃ ᐃᓱᒫᓘᑎᖃᖅᑐᐃᓐᓇᐅᓂᕋᖅᑐᑎᒃ ᐃᓄᐃᑦ ᓇᓗᖅᑯᑎᙱᓐᓂᖏᖕᓄᑦ 

ᐊᖏᖃᑎᒌᒍᑎᖓᓂᒃ.  

 

ᐊᔾᔨᖓᓂᒃ ᐱᑎᑕᐅᓚᐅᖅᑐᖅ ᓯᕗᓕᖅᑎ ᑖᔅᓱᒪᑉ ᑎᑎᖅᑲᐅᑉ ᐊᔾᔨᖓᓂᒃ. ᐊᐱᕆᕙᕋᓕ ᐃᒫᒃ, ᓄᓇᕗᑦ ᒐᕙᒪᖓ 

ᓈᒻᒪᓴᖅᑲ ᐊᑎᓕᐅᖅᑐᒥᓂᐅᓪᓗᓂᓗ ᐊᖏᖃᑎᒌᒍᑎᒥᒃ ᓄᓘᔮᓕᕆᔨᒃᑯᓐᓄᑦ ᐊᒻᒪ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖓᓄᑦ? ᐄ, ᐅᕝᕙᓘᓐᓃᑦ ᐋᒡᒐ. ᖁᔭᓐᓇᒦᒃ, ᐅᖃᖅᑏ. 

 

 ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕗᑦ ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ. 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓄᐃᑦ ᓇᓗᖅᑯᑎᙱᓐᓂᖓᓄᑦ 

ᐊᖏᖃᑎᒌᒍᑎ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᖏᖃᑎᒌᒍᑎᒥᓂᖅ ᓄᓘᔮᓕᕆᔨᒃᑯᓐᓄᑦ ᐃᒃᑯᐊ 

ᕿᑭᖅᑕᓂᒃᑯᑦ ᐃᒻᒥᓂᒃ ᐱᓕᕆᔾᔪᔾᔨᒐᓱᑦᑎᐊᖅᓯᒪᒻᒪᑕ ᐃᓚᒋᔭᐅᔪᖁᑎᒥᓂᒃ ᐱᐅᓛᖏᓐᓂᑦ ᐱᔾᔪᔾᔨᒐᓱᐊᖅᑐᑎᒃ. 

ᑕᐃᓐᓇ ᐊᖏᖃᑎᒌᒍᑎ ᐊᖏᖃᑎᒌᒍᑎᐅᒻᒪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓄᓘᔮᓕᕆᔨᒃᑯᓐᓄᓪᓗ. 

ᐊᐃᕙᖃᑕᐅᓚᐅᙱᓐᓇᑦᑕ ᓄᓇᕗᑦ ᒐᕙᒪᒃᑯᓃᙶᖅᑐᑕ.  

 

ᑖᓐᓇ ᐊᖏᖃᑎᒌᒍᑎ ᑕᐃᒃᑯᓄᖓ ᐱᒋᔭᐅᒻᒪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᖕᓄᑦ ᐊᒻᒪᓗ 

ᓄᓘᔮᓕᕆᔨᒃᑯᓐᓄᑦ. ᓄᓇᕗᑦ ᒐᕙᒪᒃᑯᖏᓪᓕ ᐅᖃᖅᑎᐅᙱᒻᒪᑕ ᐃᑲᔪᖅᓰᒻᒪᖔᑕ ᐃᑲᔪᖅᓰᙱᒻᒪᖔᑕᓘᓐᓃᑦ. 

ᕿᑭᖅᑕᓂᒥᐅᑕᐃᑦ ᐃᓄᖏᑦ ᓇᒻᒥᓂᖅ ᓇᓗᓇᐃᖅᓯᒋᐊᓖᑦ ᑖᔅᓱᒥᖓ. ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓇᒻᒥᓂᖅ ᐱᒐᓱᖅᑳᕈᔾᔨᓯᒪᒻᒪᑕ ᖁᔭᒋᔭᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓕᖅᑎᐅᑉ ᑎᑎᖅᑲᖓ ᑕᕝᕙᓂ ᐱᓇᓱᐊᕈᓯᑦᑎᓐᓂᒃ 

ᓄᓘᔮᓕᕆᔨᒃᑯᓐᓄᑦ ᐊᐅᓪᓚᖅᑎᓚᐅᖅᑕᖓ ᐊᔾᔨᖓᓂᒃ ᐱᑎᑦᑎᔪᒻᒪᑕ ᒐᕙᒪᑐᖃᒃᑯᑦ ᐅᑭᐅᖅᑕᖅᑐᒧᑦ 

ᒥᓂᔅᑕᕆᔭᐅᖓᓄᑦ ᐊᒻᒪᓗ ᐊᖓᔪᖅᑳᖓᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ. 

 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᒪᐃᔭᖏᓐᓄᑦ ᑐᓂᔭᐅᓚᐅᙱᒥᒻᒪᑦ ᑭᒡᒐᖅᑐᐃᔪᓄᑦ ᐊᑦᑐᖅᑕᐅᓂᐊᖅᑐᓄᑦ 

ᓄᓇᓕᓐᓄᑦ, ᐊᒻᒪᑦᑕᐅᖅ ᐃᔅᓯᕙᐅᑕᖏᓐᓄᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᑭᒡᒐᖅᑐᐃᔪᓄᑦ 

ᐊᑦᑐᖅᑕᐅᒐᔭᖅᑐᓄᑦ ᓄᓇᓕᓐᓄᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᓄᑦ ᑭᒡᒐᖅᑐᐃᔪᓄᑦ ᐊᑦᑐᖅᑕᐅᒐᔭᖅᑐᓄᑦ 

ᓄᓇᓕᓐᓄᑦ. 

 

ᐅᖃᖅᑏ, ᓯᕗᓕᖅᑎ ᐊᖏᕈᓐᓇᖅᑳ ᖃᐅᔨᒪᑦᑎᐊᕋᓱᓪᓗᓂ ᖃᓄᓕᒫᖅ ᖃᓄᐃᑦᑐᓕᒫᑦ ᐊᑕᖏᖅᑎᐊᕐᓗᒋᓪᓗ 

ᑎᑎᖅᑲᐃᑦ ᐊᑎᓕᐅᖅᓯᒪᔭᖏᑦ ᐊᑎᓕᐅᕈᔾᔨᓪᓗᓂ ᓄᓇᕗᑦ ᒐᕙᒪᒃᑯᖏᓐᓂᒃ ᐆᒥᖓ ᐱᔾᔪᑎᖃᖅᑐᒥᒃ 

ᐱᓕᕆᐊᖑᔪᒥᒃ, ᐊᔾᔨᖏᓐᓂᒃ ᐱᑎᑦᑎᖃᑦᑕᕈᓐᓇᓛᕐᓗᓂ ᒪᐃᔭᖏᓐᓄᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ, 

ᒪᓕᒐᓕᐅᖅᑎᖏᓐᓄᓪᓗ ᑭᒡᒐᖅᑐᐃᔪᓄᑦ ᐊᑦᑐᖅᑕᐅᔪᓄᑦ ᓄᓇᓕᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓᑦ, ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᐅᕋᑖᖅᑐᖓ ᑭᐅᓚᐅᖅᑕᕋ ᑎᑎᖅᑲᖅ. 

ᐊᒻᒪᓗ ᐅᖃᖅᑏ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓ ᐅᖃᕈᔾᔨᖃᑦᑕᕐᖓᑦ ᐃᓄᖏᓐᓂᒃ ᕿᑭᖅᑖᓗᒻᒥ. ᑕᐃᓐᓇ 

ᐃᓄᐃᑦ ᑲᑐᔾᔨᖃᑎᒌᒋᒻᒪᒍ ᑕᒫᓂ. 

 

ᐅᖃᖅᑏ, ᑭᐅᓚᐅᖅᑐᖓ ᑎᑎᖅᑲᒧᑦ ᐊᒻᒪ ᐊᔾᔨᖓᓂᒃ ᐱᑎᑦᑎᓪᓗᖓ ᑕᐃᒃᑯᓄᖓ ᐃᓚᒋᔭᐅᔭᕆᐊᓕᓐᓄᑦ 

ᑐᓴᖅᑎᑕᐅᖃᑕᐅᔭᕆᐊᓕᓐᓄᑦ. ᓇᓕᐊᑐᐃᓐᓇᖅ ᐃᓄᒃ ᕿᑭᖅᑖᓗᒻᒥ ᐃᓱᒫᓘᑎᖃᖅᑲᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᖃᐅᔨᒋᐊᕆᐊᓖᑦ ᓄᓇᓕᓐᓂᓗ ᑭᒡᒐᖅᑐᐃᔨᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ. ᑭᖑᓪᓕᐅᓂᖅᖢᓂ 

ᒪᓕᒐᓕᐅᖅᑎ ᓇᑦᓯᓕᖕᒧᑦ. ᒪᓕᒐᓕᐅᖅᑎ ᓯᒪᐃᓚᒃ. 

 

ᐊᐱᖅᑯᑦ 1065 - 5(2): ᑭᒍᓯᕆᔩᑦ ᐳᓚᕋᕐᓂᖏᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐊᐱᕆᔪᒪᕗᖓ ᐋᓐᓂᐊᖃᕐᓇᙱᑦᑐᓕᕆᔩᑦ 

ᒥᓂᔅᑕᖓ ᓈᓚᓚᐅᕋᒪ ᐊᐱᖅᓱᖅᑎᓪᓗᒍ ᐃᓱᒫᓘᑎᒋᔭᖏᑦ ᓇᑦᓯᓕᕐᒥᐅᑕᖅ ᑖᓐᓇ ᒪᓕᒐᓕᐅᖅᑎ ᑖᓐᓇ 

ᑎᑭᑕᐅᖃᑦᑕᖅᑐᐃᑦ ᐃᔨᓕᕆᔩᑦ ᐊᒻᒪᓗ ᓯᐅᑎᓕᕆᔩᑦ ᖃᒪᓂ’ᑐᐊᒧᑦ ᐊᒻᒪᓗ ᐅᐸᙱᑲᑕᖃᑦᑕᕐᒪᑕ ᐅᓪᓗᐃᑦ 

ᐅᖓᓯᓗᐊᖃᑦᑕᕐᒪᑕ ᑎᑭᑕᐅᓇᓵᖅᑐᑎᒃ. ᒥᓂᔅᑕ ᓇᓗᓇᐃᕆᒍᓐᓇᖅᐹ ᖃᑦᓯᐊᖅᑎ ᓄᓇᓕᓐᓄᑦ ᖃᒪᓂ’ᑐᐊᕐᒧᑦ 

ᐸᕐᓇᓯᒪᓲᖑᒻᒪᖔᑕ? ᖁᔭᓐᓇᒦᒃ ᐅᖃᖅᑎᑦᑎᔩ. 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕕᑦᑐᖅᓯᒪᔪᐃᑦ ᑖᒃᑯᐊ ᐊᖏᖃᑎᒌᒍᑕᐅᓯᒪᒻᒪᑕ 

ᑖᒃᓱᒨᓇ ᐊᐅᓚᑕᐅᒻᒪᑕ ᐊᒻᒪᓗ ᖃᑦᓯᐊᖅᑎ ᑎᑭᒍᓐᓇᕆᐊᖏᑦ ᐊᕕᑦᑐᖅᓯᒪᕕᒋᔭᖏᑕ ᓄᓇᓕᖏᓐᓄᑦ 

ᑳᓐᑐᓛᒃᑯᑎᒍᑦ ᐅᐱᓐᓇᕋᓂ ᑕᒪᓐᓇ ᓄᕙᓐᓇᕐᔪᐊᖅ ᐊᖅᑯᓵᖅᓯᒪᑎᓪᓗᒍ ᐊᒃᑐᐃᓂᖃᖅᓯᒪᓪᓚᕆᖕᒪᑦ ᓄᓇᓕᖕᓄᑦ 

ᑎᑭᒍᓐᓇᙱᑲᐃᓐᓇᖃᑦᑕᖅᓯᖕᒪᑕ. 100−ᕌᕐᓗᑎᒃ ᐅᓪᓗᓄᑦ ᑎᑭᑕᐅᔪᒃᓴᐅᔪᐃᑦ ᖃᒪᓂ’ᑐᐊᕐᒥᐅᑦ ᐊᒻᒪᓗ ᑕᐃᒫᒃ 

ᐱᐅᓯᖅᓱᖓ ᓱᕐᕋᑦᓯᒪᑎᓐᓇᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᒍᓐᓇᕐᒪᑦ. ᐅᖃᖅᑎᑦᓯᔩ, ᐅᑉᐱᕆᔭᖃᖅᐳᖓ ᑖᒃᑯᐊ 

ᐱᔭᒃᓴᖃᒃᑲᓐᓂᕈᓐᓇᕋᓗᐊᕐᒪᑕ ᓄᓇᓕᐅᔪᐃᑦ ᐃᓕᓐᓂᐊᕐᕖᑦ ᐱᓗᐊᖅᑐᒥ ᖃᓄᒃᑲᓐᓂᖅ ᓱᒋᐊᒃᑲᓐᓂᕈᓐᓇᕐᖓᑕ 

ᑭᒍᓯᕈᔾᔪᑎᓄᑦ ᖃᓄᖅ ᐋᖅᑭᒋᐊᕈᑎᐅᒍᓐᓇᖅᑐᓂᒃ ᓄᓇᕗᒻᒥᐅᑦ 

ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᕋᔭᙱᒃᑲᓗᐊᖅᑲᖅᑲᐃ ᑕᒪᒃᑯᓂᖓ ᐃᖅᑲᓇᐃᔮᖅᑖᒃᑲᓐᓂᕈᓐᓇᕋᔭᕆᐊᖏᑦ 

ᓄᓇᓕᖕᓄᑦ ᐱᔨᑦᓯᕌᖑᔪᓐᓇᕋᔭᓕᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐋᓐᓂᐊᖃᕐᓇᖏᑦᑐᓕᕆᔩᑦ ᒥᓂᔅᑕᖓ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓕᐅᔪᐃᑦ ᐊᑐᓂᑦ ᑐᑭᒧᐊᒃᑎᑦᓯᔨᖃᕐᖓᑕ 

ᑭᒍᓯᕆᔨᐅᔪᐃᑦ ᐃᓕᓐᓂᐊᕐᕕᖕᓂ ᐃᖅᑲᓇᐃᔭᖃᑎᒌᖃᑦᑕᖅᑐᐃᑦ ᐱᓕᕆᖃᑎᒌᖃᖅᓱᑎᒃ ᐊᒻᒪᓗ 

ᐱᓕᒻᒪᒃᓴᖅᑕᐅᔾᔪᑏᑦ ᑭᓯᐊᓂ ᓄᓇᓕᐅᔪᐃᑦ ᑕᒪᒃᑯᐊ ᓱᓕ ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᐊᕐᒪᑕ ᐊᒻᒪᓗ ᒫᓐᓇ 

ᖃᓄᑎᒋ ᐃᓕᓐᓂᐊᕐᕕᑎᒍᑦ ᓯᓚᑦᑐᓴᕐᕕᔾᔪᐊᒃᑯᑎᒍᓪᓘᓐᓃᑦ ᐱᓕᒻᒪᒃᓴᐃᓂᕐᓂᒃ ᐱᑕᖃᕋᓂ ᑭᓯᐊᓂ ᖃᒪᓂ’ᖅᑐᐊᒥ 

ᓄᕙᓐᓇᕐᔪᐊᖅ ᑕᒪᓐᓇ ᐊᑦᑐᐃᓂᖃᖅᓯᒪᓪᓚᕆᒻᒪᑦ ᑕᕝᕙᓂ ᐊᕐᕌᒍᒋᔭᑦᑎᓐᓂ ᐱᓗᐊᖅᑐᒥᒃ ᒍᕇᑦ 7-ᒥᒃ 

ᐅᑭᐅᑭᓐᓂᖅᓴᓄᓪᓗ ᑎᑭᐅᑎᓗᒍ ᐃᓕᓐᓂᐊᕐᕕᕋᓛᓂ ᑕᒪᓐᓇ ᖃᓄᑎᒋ ᑕᑯᓂᐊᖅᑕᐅᖃᑦᑕᕐᓂᖏᓐᓂᒃ ᓲᕐᓗ 

ᓂᕆᐅᓇᖅᑐᖅ ᓱᓕ ᐊᒡᒋᖅᑐᓂ ᐱᖓᓱᓄᑦ ᑕᖅᑭᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹᓄᑦ ᐊᐱᖅᑯᑎᓐᓄᑦ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᑯᕐᒦᒃ ᑭᐅᒍᓐᓇᕋᕕᑦ. ᐅᖃᖅᑎᑦᓯᔩ ᓄᓇᓕᐸᐅᔭᐃᑦ ᐃᖃᓗᓐᓂ 

ᐆᑦᑑᑎᒋᓪᓗᒍ ᐊᓪᓚᕝᕕᑦᑕᖃᕐᒪᑕ ᒪᕐᕉᓐᓂᒃ ᑭᒍᓯᕆᔨᓂᒃ ᐊᒻᒪᓗ ᑭᒍᓯᕆᔨᐅᔪᐃᑦ ᐊᑐᐃᓐᓇᐅᒻᒪᑕ, ᑕᐃᒪᓐᓇᑦᑕᐅᖅ 

ᑭᒍᓯᕆᔨᓂᒃ ᐊᑐᐃᓐᓇᖃᕈᓐᓇᓗᐊᙱᒻᒪᑕ ᓄᓇᓕᐅᔪᐃᑦ ᐊᒻᒪᓗᑦᑕᐅᖅ ᐱᖕᒪᕆᐅᒐᓗᐊᖅᑐᓂ ᑭᒍᓯᕆᔨᓂᒃ 

ᐊᑐᐃᓐᓇᖃᖃᑦᑕᕈᓐᓇᕐᓂᖏᓐᓂᒃ. ᐱᔨᑦᓯᖅᑕᐅᒍᓐᓇᕐᓂᖏᓐᓂᒃ ᓄᓇᓕᑦᑎᓐᓂ ᕿᒥᕐᕈᐊᒃᑲᓐᓂᕈᓐᓇᕐᒪᖔᖅ 

ᓇᓗᓇᐃᕈᓐᓇᖅᐸ ᖃᑦᓯᐊᖅᑎᓗ ᓄᓇᕗᒻᒥ ᑕᐃᒪᓐᓇ ᕿᒥᕐᕈᐊᑦᑎᐊᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐋᓐᓂᐊᖃᕐᓇᖏᑦᑐᓕᕆᔨ ᒥᓂᔅᑕ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᖕᒪᑦ ᖁᔭᒋᕙᕋ. ᓄᓇᕗᒻᒥ ᑖᒃᑯᐊ 

ᐊᐅᓚᑦᓯᔨᐅᔪᐃᑦ ᓇᖕᒥᓂᖁᑎᓕᖏᑦ ᓇᓗᓇᐃᕋᑖᕐᒪᒋᑦ ᑭᓯᐊᓂ ᑖᒃᑯᐊ ᓇᖕᒥᓂᖁᑎᖃᕐᖓᑎᒃ ᐊᒻᒪᓗ 

ᑭᒍᓯᕆᔨᐅᔪᐃᑦ ᐃᖃᓗᓐᓂ. ᑖᓐᓇᖅᑕᐅᖅ ᑕᐃᒪᓐᓇ ᑭᒍᓯᕆᔨᑕᖃᖅᐸᑦ ᓄᓇᓕᖕᓄᑦ ᓄᒃᑎᕈᒪᓐᓂᕈᓂ 

ᑐᙵᓱᑦᑎᑕᐅᑦᑎᐊᖅᑐᐃᑦ ᐱᕕᖃᕈᒪᑐᐊᕈᑎᒃ ᐊᖏᓂᖅᓴᓄᑦ ᓄᓇᓕᐅᔪᓄᑦ.  

 

ᐅᖃᖅᑎᑦᓯᔩ ᑳᓐᑐᓛᒥᒃ ᕿᒥᕐᕈᓂᕐᒦᓕᕌᖓᑦᑕ, ᑕᒪᒃᑯᐊᓗᑦᑕᐅᖅ ᑐᒃᓯᕌᕐᓂᒃ ᑳᓐᑐᓛᒃᑯᑦ ᖃᓄᖅ ᓴᖅᑮᓂᐊᕌᖓᑦᑕ 

ᓄᓇᓕᐅᔪᓄᑦ ᑕᒪᒃᑯᓂᖓᑦᑕᐅᖅ ᕿᒥᕐᕈᐊᓲᖑᒐᑦᑕ ᖃᓄᑎᒋ ᐅᓪᓗᓄᑦ ᓴᖅᑭᖃᑦᑕᕆᐊᖃᕐᓂᖏᓐᓂᒃ ᓄᓇᓕᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᑭᖑᓪᓕᐅᓂᐊᖅᖢᓂ ᐊᕐᕕᐊᑦ 

ᐅᐊᖕᓇᖓᒧᑦ ᑎᑭᕋᕐᔪᐊᕐᒧᑦ. ᒪᓕᒐᓕᐅᖅᑎ ᕿᙳᖅ. 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1066−5(2): ᓇᓄᐃᑦ ᑲᒪᒋᔭᐅᓂᖏᑦ  

 

ᕿᙳᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᓪᓛᒃᑰᖅᐸᒃᑲ ᓇᑦᑎᓕᖕᒥᐅᑕᐅᖃᑎᒃᑲ ᒪᓕᒐᓕᐅᖅᑎᐅᖃᑎᒋᔭᑉᓯᓗ 

ᓄᓇᕗᒻᒥᐅᑕᐃᑦ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒋᔭᕋ ᐊᕙᑎᓕᕆᔨᒧᑦ ᐃᓱᒫᓘᑎᒋᔭᕋ ᑕᒪᓐᓇ ᓇᓄᐃᑦ ᐊᐅᓚᑕᐅᓂᕆᔭᖏᑦ 

ᑕᒪᓐᓇ ᐱᒻᒪᕆᐅᓂᕆᔭᖓᓂᒃ. ᒥᓂᔅᑕ ᖃᐅᔨᒪᑦᑎᐊᖅᑐᖅ ᐊᕕᑦᑐᖅᓯᒪᓂᕆᔭᖓᑕ ᐸᕐᓇᐅᑎᖏᑦ 

ᓇᓗᓇᐃᕆᓯᒪᒻᒪᑕ ᑕᒪᓐᓇ, ᑖᒃᑯᐊ ᐱᔭᕇᖅᑕᐅᕙᓪᓕᐊᓂᐊᕐᓂᖏᓐᓂᒃ ᕿᖓᐅᑦ ᒥᑦᓵᓂᖅᐸᓯᒃ ᑰᒑᕐᔪᑉ ᒥᑦᓵᓂᒃ 

ᑖᒃᑯᐊ ᖃᐅᔨᓴᖅᑕᐅᒋᐊᖃᕐᓂᖏᓐᓂᒃ ᓇᓄᐃᑦ.  

 

ᒥᓂᔅᑕ ᑖᓐᓇ ᖃᐅᔨᒪᔪᖅ ᑕᒪᒃᑯᐊᖅᑕᐅᖅ ᓇᓄᐃᑦ ᐱᒻᒪᕆᐅᑎᒋᔭᐅᒻᒪᑕ ᑕᓗᕐᔪᐊᒥᐅᓄᑦ ᐊᒻᒪᓗ ᑰᒑᕐᔪᖕᒥᐅᓄᑦ.  

 

ᒥᓂᔅᑕ ᐅᓪᓗᒥ ᑐᓴᒃᑲᐃᒍᓐᓇᖅᐲᑦ ᑕᒪᓐᓇ ᖃᓄᖅ ᐱᓕᕆᐊᕆᔭᐅᓂᖏᓐᓂᒃ ᖃᓄᖅ ᐱᔭᕇᕐᓂᖏᓐᓂᓪᓗ, 

ᓴᖅᑮᒍᒫᕐᓂᐊᕐᓂᖏᓐᓂᒃ ᐊᑐᓕᖁᔭᐅᔪᐃᓪᓗ ᒪᓕᒐᓕᐅᕐᕕᐊᓗᒻᒥ ᑖᒃᑯᐊ. ᓇᑯᕐᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᒪᕐᕉᒃ ᓇᓄᐃᑦ ᕿᖓᐅᑦ 

ᒥᒃᓵᓂᒃᐸᓯᖅ ᐃᑦᑐᐊᖅᑐᕕᒃ ᒥᒃᓵᓂᖅᐸᓯ ᑖᒃᑯᐊ ᓇᓄᐃᑦ. ᑕᒪᓐᓇ ᑭᓯᐊᓂ ᐊᒃᑐᐃᔭᐅᓂᖃᖅᓯᒪᖕᒪᑕ 

ᐳᓚᕋᕈᓐᓇᖏᓐᓂᐅᔪᖅ ᓲᕐᓗ ᐱᒍᓐᓇᓚᐅᙱᒻᒪᑕ ᓄᕙᓐᓇᕐᔪᐊᖅ ᐱᔾᔪᑎᒋᓪᓗᒍ. ᑭᓯᐊᓂ ᑲᔪᓯᒋᐊᕈᑖ 

ᐊᑐᓕᖁᔭᐅᔪᐃᑦ ᖃᑦᓯᓂᓪᓗ ᓇᓐᓄᒍᓐᓇᕐᓂᖏᓐᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑯᓐᓄᑦ ᓴᖅᑭᕋᔭᕐᒥᔭᕗᑦ 

ᐊᑉᐸᓯᖅᑕᐅᓂᐊᕐᓂᖏᓐᓂᒃ ᐃᓚᒋᐊᖅᑕᐅᓂᐊᕐᓂᖏᓐᓂᓘᓐᓃᑦ ᑕᒪᓐᓇ ᖃᐅᔨᓴᖅᑕᐅᓂᕆᔭᖓ ᑭᖑᓂᐊᒍᑦ 

ᐋᖅᑭᑦᓲᔾᔭᐅᒐᔭᕐᒥᔪᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔨ. ᒥᓂᔅᑕ ᑖᒃᑯᐊ ᐊᐱᖅᑯᒋᓂᐊᖅᑖᒃᑲ ᑕᒪᒃᑮᒃ ᑭᐅᒍᓐᓇᖅᑕᕋᓗᐊᖏᒃ ᑭᓯᐊᓂ 

ᑐᑭᓯᓐᓇᖅᓯᑦᑎᐊᕈᒪᓪᓗᒍ ᐊᐱᖅᑯᑎᒋᓂᐊᖅᑕᒃᑲ.  

 

(ᑐᓴᔩᑎᒍᑦ) ᒥᓂᔅᑕ ᖃᐅᔨᒪᔪᖅ ᑖᓐᓇ ᐊᖑᓇᓱᑦᑎᓕᕆᔨᐅᔪᐃᑦ ᑎᒥᖁᑎᒋᔭᖏᑦ ᑐᒃᓯᕋᐃᓐᓇᐅᔭᖃᑦᑕᕐᒪᑕ ᓇᓄᐃᑦ 

ᐃᓚᒋᐊᕈᓐᓇᕐᓂᖏᓐᓂᒃ ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑭᒡᒐᖅᑐᐃᒻᒪᑕ ᐊᒻᒪᓗ ᑖᒃᑯᐊ 

ᐊᕕᑦᑐᖅᓯᒪᕕᒋᔭᖏᑦ ᐆᒪᔪᓕᕆᔨᐅᔪᐃᑦ, ᐊᕙᑎᓕᕆᔨᒃᑯᑦ ᑖᓐᓇ ᐱᖃᑕᐅᓂᕆᔭᖓ ᐊᖏᑦᓴᐃᓐᓇᕆᐊᖃᖃᑦᑕᕐᒪᑦ.  

 

ᒥᓂᔅᑕ ᓇᓗᓇᐃᕈᓐᓇᖅᐲᑦ ᒫᓐᓇ ᑕᒪᒃᑯᓄᖓ ᓇᓄᐃᑦ ᐊᐱᖅᑯᑎᒋᕋᑖᖅᑕᖏᓐᓄᑦ ᑕᒪᓐᓇ ᕿᖓᐅᑦ ᒥᒃᓵᓂᒃᐸᓯᖅ 

ᐊᒻᒪᓗᑦᑕᐅᖅ ᑖᒃᑯᐊ ᓇᓄᐃᑦ ᖃᓄᑎᒋᐅᓂᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᖃᑦᓯᓂᒃ ᐃᓚᒋᐊᖅᑕᐅᒋᐊᖃᕐᓂᖏᓐᓂᒃ 

ᓇᓄᐃᑦ ᑖᒃᑯᓅᖓ ᒪᕐᕉᓐᓄᑦ ᓇᓄᖁᑎᒋᔭᐃᑦ ᑭᓯᐊᓂ ᐅᑎᕈᓐᓇᕋᔭᕐᒥᔪᖓ ᖃᓄᖅ ᐋᖅᑭᒋᐊᖅᑕᐅᓯᒪᓂᖏᓐᓂᒃ 

ᓇᓄᐃᑦ ᐱᔾᔪᑎᒋᓪᓗᒍ, ᖃᑦᓯᐅᓂᖏᓐᓂᒃ ᑖᒃᑯᐊ ᕿᖓᐅᑦ ᒥᒃᓵᓂᒃᐸᓯᖅ ᐊᒻᒪᓗ ᐊᐃᑉᐹᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᕆᓕᖅᑕᖓ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᑕᕝᕗᖓ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ 

ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔨ. ᒥᓂᔅᑕ ᐅᑕᖅᑭᓂᐊᖅᐸᕋ ᑭᐅᒍᓐᓇᖅᓯᔾᔪᑎᒃᓴᒥᒃ ᖃᐃᑦᑎᒋᐊᖅᐸᑦ.  

 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᒥᓂᔅᑕ ᐃᖅᑲᐅᒪᔪᖃᐃᑦ ᒪᓕᒐᓕᐅᕐᕕᐊᓗᒻᒥ ᐊᕐᕌᒍᕆᓚᐅᖅᑕᑦᑎᓐᓂ ᓇᓗᓇᐃᓚᐅᕐᒪᑦ ᑕᒪᓐᓇ ᖃᓄᖅ 

ᓄᓇᕗᒻᒥ ᓇᓄᐃᑦ ᐊᐅᓚᑕᐅᔾᔪᓯᕆᔭᖏᑕ ᐸᕐᓇᐅᑎᒋᔭᖓ ᐅᖃᓪᓚᒃᑎᓪᓗᒍ ᓇᓗᓇᐃᓚᐅᕐᒪᑦ ᑕᒪᒃᑯᐊ 

ᐊᖑᓇᑦᑕᐅᒍᓐᓇᕐᓂᕆᔭᖏᑦ ᐊᖑᓴᓪᓗᐃᑦ ᐊᕐᓇᓪᓗᐃᑦ ᓲᕐᓗ ᓇᑉᐸᖏᑦ ᐊᕐᓇᓪᓗᐃᑦ ᑖᒃᑯᐊ 

ᖃᓄᐃᑦᑑᓂᕆᔭᖏᓐᓂᒃ ᐋᖅᑭᒃᓲᔾᔭᐅᓚᐅᕐᒪᑕ ᓄᓇᕗᒻᒧᑦ.  

 

ᓯᕗᓕᖅᑎ ᐅᓪᓗᒥᒧᑦ ᓇᓗᓇᐃᕈᓐᓇᖅᐲᑦ ᑕᒪᒃᑯᐊ ᖃᓄᖅ ᐸᕐᓇᐅᑎᒋᔭᖏᑕ ᖃᓄᐃᑦᑑᓕᕐᒪᖔᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑕ ᓴᕕᑲᑕᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕᔪᖅ ᑖᓐᓇ ᐊᐱᕆᒻᒪᑦ ᑖᒃᑯᐊ ᓄᓇᕗᒻᒥᐅᑕᐃᑦ 

ᐊᖏᖃᑎᒌᒍᑎᖃᓚᐅᖅᑐᐃᑦ ᐊᕕᑦᑐᖅᓯᒪᕕᒋᔭᖏᑕ ᑎᒥᖁᑎᒋᔭᖏᑕ ᐆᒪᔪᓕᕆᔨᕐᔪᐊᒃᑯᑦ, 

ᐆᒪᔪᓕᕆᔨᖁᑎᒋᔭᖏᓐᓂᒃ ᐊᒻᒪᓗ ᐊᔾᔨᒋᙱᔾᔪᑎᒋᔭᖓ ᐱᐊᓗᖅᑐᒥ ᑕᒪᒃᑯᐊ ᐊᕐᓇᓪᓗᐃᑦ ᐊᖑᓴᓪᓗᐃᑦ 

ᐊᑕᐅᓯᕐᒥᒃ ᐱᒋᐊᖃᕐᓂᖏᓐᓂᒃ, ᓲᕐᓗ ᐊᖑᓇᓱᑦᑐᓕᕆᔩᑦ ᓈᒻᒪᒃᓴᔪᙱᒻᒪᑕ ᐋᖅᑭᒍᔾᔭᐃᓯᒪᓂᖏᓐᓂᒃ ᒪᕐᕉᓐᓂᒃ 

ᐊᖑᓴᓪᓘᖕᓂᒃ ᐊᑕᐅᓯᕐᒥᒃ ᐊᕐᓇᓪᓗᖕᒥᒃ ᐊᖑᓇᓱᒍᓐᓇᕆᐊᖃᓚᐅᕐᒪᑦᑕ.  

 

ᐊᖑᓇᓱᑦᑐᓕᕆᔩᑦ ᑎᒥᖁᑎᒋᔭᖏᑦ ᓈᒻᒪᒃᓴᓚᐅᙱᑦᑐᐃᑦ ᐊᒻᒪᓗ ᐱᒋᐊᖅᑐᒍ ᓄᑖᓂᒃ ᐊᖏᖃᑎᒌᒍᑕᐅᓚᐅᖅᑐᖅ 

ᐱᒋᐊᖅᑎᓪᓗᒍ ᑕᒪᓐᓇᑦᑕᐅᖅ ᑕᐃᒪᓐᓇᑎᒋ ᐋᖅᑭᑦᑕᐅᖃᑦᑕᖅᓯᒪᓂᐊᕐᓂᖏᓐᓂᒃ ᐊᑕᐅᓯᕐᒧᑦ ᐊᑕᐅᓯᕐᒧᑦ ᐃᒪᓐᓇ 

ᐃᓛᒃᑯ ᐋᖅᑭᑦᑕᐅᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᒥᖅᑐᕐᒧᑦ. ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 1067 - 5(2): ᓄᓇᕗᒻᒥᐅᑦ ᓄᕙᓐᓈᓗᕐ 19−ᒧᑦ ᐊᑦᑐᖅᑕᐅᓂᖏᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᐱᖅᑯᑎᒃᓴᖃᕈᐊᒃᖢᖓ ᐅᖃᖅᑎᑦᑎᔩ ᓯᕗᓕᖅᑎᒋᔭᑦᑎᓐᓄᑦ ᓂᑯᕕᑦᑐᖓ ᓄᕙᓐᓇᕐᔫᑉ 

ᒥᒃᓵᓄᑦ.  

 

ᐅᖃᖅᑎᑦᓯᔩ, ᐅᕙᑦᓯᐊᖅ ᐅᖃᐅᓯᒃᓴᖃᓚᐅᖅᑎᓪᓗᖓ ᐅᓗᕆᐊᕆᔭᓐᓂᒃ ᐅᑯᐊ ᐅᖃᐅᓰᑦ, ᓄᓇᕗᑦ ᐃᓗᐊᓂ 

ᐱᑕᖃᙱᑦᑐᖅ, ᑕᒪᓐᓇ ᑐᓴᕐᓇᖅᑕᖕᒪᒃ ᐊᑐᓕᖁᔭᐅᓯᒪᔫᒐᓗᐃᑦ ᐋᓐᓂᐊᖅᑕᐃᓕᑎᑦᓯᔨᒃᑯᓐᓄᑦ 

ᒪᓕᒃᑕᐅᖏᑦᑕᕌᖓᑕ, ᐃᓛᒎᖅ ᓄᓇᕗᑦ ᐃᓗᐊᓂ ᓄᕙᖕᓇᕐᔪᐊᖅᑕᖃᙱᒻᒪᑦ.  

 

ᐊᑐᓕᖁᔭᐅᓯᒪᔪᑦ ᐊᑐᕆᐊᖃᖏᒥᐊᖅᑰᕋᑉᑎᒍ ᑭᖑᓂᐊᒍᑦ ᐅᓗᕆᐊᓇᖅᑐᖅᑕᖃᓕᕐᓂᖅᐸᑦ ᐊᑐᓕᕈᒫᕋᑉᑎᒍ. 

ᑕᒪᓐᓇ ᐃᓱᒪᒋᔭᐅᑦᑕᖅᑰᕐᒪᑦ ᐅᓗᕆᐊᕆᒐᑉᑯ ᓇᖕᒥᓂᖅ. ᓯᕗᓕᖅᑎᒋᔭᑉᑎᓐᓄᑦ ᐊᐱᖅᑯᑎᒋᓕᖅᐸᕋ ᖃᓄᑭᐊᖅ 

ᓯᕗᓕᖅᑎᒋᔭᕗᑦ ᑭᐅᒋᐊᕋᔭᖅᐹ ᓄᓇᕗᒻᒥᐅᓄᑦ ᐅᖃᖅᑕᖅᑎᖦᖢᒋᑦ ᐃᓛᒎᒃ ᓄᓇᕗᑦ ᐃᓗᐊᓂ ᐱᑕᖃᙱᓐᓂᖓ 

ᐱᔾᔪᑎᒋᓪᓗᒍ ᐊᑐᓕᖁᔭᐅᓯᒪᔪᑦ ᐊᑐᖅᑕᐅᖏᒃᑲᓗᐊᖅᐸᑕ ᖃᓄᐃᙱᑦᑐᖅ.  

 

(ᑐᓵᔨᑎᒍᑦ) ᖃᓄᖅ ᑐᓴᒃᑲᐃᒍᒪᕙ ᓄᓇᕗᒻᒥᐅᓄᑦ ᐊᑦᑕᕈᓱᙱᑦᑐᕆᑉᐸᑕ ᑕᒪᓐᓇ ᓄᕙᓐᓇᕐᔪᐊᖅ ᐱᔾᔪᑎᒋᓪᓗᒍ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎᒋᔭᐅᔪᖅ ᓄᓇᕗᒻᒧᑦ, ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᑦᓱᒥᖓ ᓇᓗᓇᐃᕆᖕᒪᑦ ᖁᔭᓐᓇᒦᖅᑕᕋ.  

 

ᐊᑦᑕᕐᓇᖅᑑᒐᑦᑕ ᓱᓕ ᐊᑦᑕᕐᓇᕈᓐᓇᕋᑉᑕ, ᑕᒪᓐᓇ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ. ᐱᑦᑎᐊᕋᓱᐊᕋᑦᑕ ᓄᓇᕗᒻᒧᑦ 

ᐃᓯᖁᓇᒍ ᐱᑐᐃᓐᓇᖏᑦᑐᓂᒃ ᐊᐅᓪᓚᖃᑦᑕᕐᓂᖅ ᑕᒪᓐᓇ ᐋᖅᑭᒃᑕᐅᓯᒪᑎᒃᑲᑦᑎᒍ 

ᐃᓄᑐᐊᒃᑯᕕᖕᒦᑎᑦᑎᖃᑦᑕᖅᖢᑕᓗ ᐊᐱᕆᖃᑦᑕᖅᑐᒍᑦ ᓄᓇᕗᒻᒥᐅᓂᒃ ᑕᒪᓐᓇ ᓄᕙᖕᓇᕐᔪᐊᖅ ᑲᓇᑕᒦᓕᕐᒪᑦ 

ᑕᒪᓐᓇ ᐅᖓᓯᒌᒋᐊᖃᕐᓂᖅ, ᐊᒡᒐᓂᒃ ᐅᐊᓴᖃᑦᑕᕆᐊᓕᒃ, ᐋᓐᓂᐊᕈᔪᖅᑰᔨᒍᕕᑦ ᐊᖏᕐᕋᖅᓯᒪᓗᑎᒃ.  



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐅᔾᔨᕈᓱᒋᐊᖃᕋᑦᑎᒍ ᐅᖃᖅᑎᑦᑎᔩ. ᑕᒪᓐᓇ ᓄᕙᖕᓇᕐᔪᐊᖅ ᓄᓇᕗᒻᒦᖏᑦᑑᒐᓗᐊᖅ ᑭᓯᐊᓂ ᑕᒪᓐᓇ 

ᓄᕙᖕᓇᕐᔪᐊᖅ ᑕᒪᐅᖓ ᑎᑭᓐᓂᖅᐸᑦ ᑖᒃᑯᐊ ᖃᐅᔨᒪᓇᕐᒪᑦ ᐃᓚᖏᑦ ᐋᓐᓂᐊᒐᓗᐊᖅᖢᑎᒃ ᑕᐃᒪᓐᓇ 

ᑕᑯᒃᓴᐅᖏᒻᒪᑕ ᐋᓐᓂᐊᕆᔭᖏᑦ. ᑕᐃᒫᒃ ᐅᔾᔨᕈᓱᒋᐊᖃᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓘᒃᑖᑦ ᐊᖏᔪᖅᑳᖓᑦ 

ᒪᑯᓄᖓ ᒪᓕᖁᔭᖏᓐᓂᒃ ᒪᓕᑦᑎᐊᕆᐊᖃᖅᑐᒍᑦ ᐊᒻᒪᓗ ᐅᔾᔨᕈᓱᑦᑎᐊᕈᑦᑕ ᑕᒪᓐᓇ ᓄᕙᖕᓇᕐᔪᐊᖅ ᐃᓯᖅᑲᑦ 

ᑕᒪᒃᑯᐊ ᑕᒡᒐ ᓯᐊᒻᒪᖅᑕᐃᓕᑎᒐᓱᐊᕐᓗᒍ ᓄᓇᕗᒻᒧᑦ ᐱᓗᐊᙱᓐᓂᖅᓴᐅᒐᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᐅᑐᖅᑰᖅᑎᑦᓯᔫᓪᓗᐊᕋᔭᕐᓂᕈᑉᑕ ᐃᓛᒃ ᑕᒪᓐᓇ ᐃᓱᒪᒋᐅᔭᓚᐅᕋᑉᑯ ᐃᒻᒪᖃ 

ᓯᕗᓕᖅᑎᒋᔭᑉᑕ ᐃᓱᒪᒋᖕᒪᖔᒍ ᖃᓄᖅ ᐊᐱᕆᕼᐅᐊᖅᕼᐅᒍ. ᓲᕐᓗ ᓄᓇᕗᒻᒥ ᑕᐅᑐᖅᑰᕋᔭᒻᓂᕈᑉᑕ ᐅᖃᖅᑎᑦᓯᔩ, 

ᓄᓇᕗᑦ ᑕᐅᑐᖅᑰᕐᓗᒍ ᓲᕐᓗ ᐃᒡᓗᕋᓛᖅ, ᐃᒡᓗᕐᔪᐊᓈᖅ ᓄᓇᒥᓯᐅᖅᑐᖅ. ᐊᒻᒪ ᑖᒃᑯᐊ ᐃᓚᒋᔭᓗᖅᑖᕗᑦ, 

ᓇᒡᓕᒋᔭᓗᒃᑖᕗᑦ ᑕᕝᕙᓂ ᐃᓗᐊᓂᓯᐅᖅᑐᖅ ᐃᒡᓗᕐᔪᐊᕐᓈᑉ ᐃᓗᐊᓂ. ᑖᖅᑐᒥ, ᐅᓐᓄᐊᒃᑯᑦ ᓯᓂᒃᑎᓪᓗᒋᑦ 

ᓇᒡᓕᒋᔭᕗᑦ, ᓯᓚᒥ ᑕᐃᒪ ᐃᖅᑭᓈᕿᔪᖃᓕᖅᐳᖅ ᓂᕐᔪᑎᒥᒃ, ᓲᕐᓗ ᓇᓄᕐᒥᒃ ᐃᖅᑭᓈᕿᔪᒥᒃ.  

 

ᐅᖃᖅᑎᑦᓯᔩ, ᐃᒻᒪᖄ ᑕᕝᕙᓃᑦᑐᓗᒃᑖᑦ ᓰᑦᑐᑰᓕᕋᔭᕐᓂᖅᐸᑕ, ᓯᖅᑯᑎᔾᔪᑎᒥᒃ ᖁᑭᐅᑎᒥᒃ ᑎᒍᓯᓇᔭᖅᐳᑦ ᐊᒻᒪᓗ 

ᐱᓕᕆᒋᐊᕋᔭᖅᖢᑎᒃ ᑖᒻᓇ ᓇᓄᖅ ᐅᕝᕙᓘᓐᓂᑦ ᓂᕐᔪᑦ ᐅᓗᕆᐊᓇᖅᑑᓯᓐᓇᕆᐊᖃᕋᔭᕐᒪᑦ ᐃᒡᓗᔾᔪᐊ 

ᐃᓗᐊᓂᓯᐅᖅᑐᓄᑦ. ᖃᖁᕝᕕᒋᖏᓪᓗᒍ, ᐳᐃᒍᖏᓪᓗᒍ ᓂᕐᔪᑦ ᑕᐃᒻᓇ ᓯᓚᒦᑦᑐᖅ ᑕᐃᒪᐃᓚᐅᕐᓂᖓᓂᒃ, 

ᖃᖓᒥᐊᖅ ᐃᑎᕐᓂᓗᒃᓯᓐᓇᕆᐊᖃᕐᒪᑦ. 

 

ᐅᖃᖅᑎᑦᓯᔩ, ᖃᓄᖅ ᓯᕗᓕᖅᑎᒋᔭᑉᑕ, ᖃᓄᖅ ᑕᒪᓐᓇ ᑕᐅᑐᖅᑰᒐᕆᔮ, ᑕᐅᑐᖅᑰᓕᖅᑎᑦᓯᓂᓗᒃᖢᖓᓗ 

ᐅᓂᒃᑳᕆᕙᕋ. ᓯᕗᓕᖅᑎᒋᔭᑉᑕ ᖃᓄᖅ ᐃᓱᒪᒋᒻᒪᖔᒍ, ᖃᓄᖅ ᓄᓇᕗᒻᒥᐅᑕᑎᒍᑦ 

ᑐᕌᖅᑎᕝᕕᒌᓐᓇᖅᑑᓪᓗᐊᖅᐱᑎᒍ ᐅᑭᐅᓗᒃᑖᒧᑦ ᑕᕝᕗᖓ ᖃᐃᔪᒧᑦ? 

 

ᐳᐃᒍᖏᑉᓗᒍ ᑕᐃᒻᓇ ᓂᕐᔪᑦ, ᓇᓄᖅ. ᑕᒪᓐᓇ ᐊᔪᖏᑉᐱᑎᒎᑦ? ᐊᔪᖏᑉᐱᑖ ᓄᓇᕗᒻᒥᐅᑕᐅᔪᑉᑖᑦ? ᐳᐃᒍᖏᓪᓗᑕ 

ᐅᓗᕆᐊᓇᖅᑐᖅᑕᖃᖅᓯᓐᓇᕆᐊᖃᕐᓂᖓᓂᒃ. ᖃᓄᖅ ᐃᓱᒪᒋᑉᒪᖔᒍ ᐊᐱᕆᕙ? ᑕᒪᓐᓇ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎᒋᔭᕗᑦ ᓄᓇᕗᒻᒥ, ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, ᑖᓐᓇ ᓄᕙᖕᓇᕐᔪᐊᖅ-19 ᓄᓇᕗᒻᒧᑦ ᐃᑎᕐᓂᓗᐃᓐᓇᖅᑐᖅ, 

ᖃᐅᔨᒪᔭᕗᑦ.  

 

ᑭᓯᐊᓂ ᒫᓐᓇ ᓴᐳᒻᒥᓯᐅᔪᖅ ᑖᒃᑯᐊ ᓯᓂᒃᑕᕐᕖᑦ ᐃᓄᑑᕝᕕᕖᑦ, ᐅᓗᖅ 14−ᓄᑦ ᑖᓐᓇ ᐊᑕᐅᓯᐅᖦᖢᓂ ᐊᒻᒪ ᐱᖃᑖ 

ᑖᓐᓇ ᐃᓄᖕᓄᑦ ᐅᖃᑦᑕᕋᑉᑕ ᐊᒡᒐᕗᑦ ᐃᕐᒥᑦᓯᐊᖅᑕᕐᓗᒋᑦ, ᐅᑉᓚᓗᓗᐊᖅᑕᖏᑉᓗᑕ ᐊᒻᒪ ᐊᒥᓲᓗᑕ 

ᑲᑎᖓᖏᓪᓗᑕ, ᑖᒃᑯᐊ ᒪᓕᑉᓯᐊᕈᑦᑎᒍ, ᑖᓐᓇ ᓄᕙᖕᓇᕐᔪᐊᖅ-19 ᓄᓇᕗᒻᒧᑦ ᑎᑭᐊᓪᓚᑦᑐᐊᕋᔭᕐᓂᖅᐸᑦ, 

ᐊᒥᓲᖏᓂᖅᓴᑦ ᐋᓐᓂᐊᓕᕋᔭᖅᑐᑦ. 

 

ᐅᖃᖅᑏ, ᖃᐅᔨᒪᒐᑉᑕ ᑖᓐᓇ ᓄᕙᖕᓇᕐᔪᐊᖅ ᓄᓇᓕᕋᓛᓄᑦ, ᓄᓇᓕᓐᓄᑦ ᓄᓇᕗᑦ ᐃᓗᐊᓂ ᑎᑭᓐᓂᖅᐸᑦ, ᑖᓐᓇ 

ᐊᒥᓱᑦᓯᐊᒥᐊᑦ ᐋᓐᓂᐊᓕᖅᑑᓪᓗᐊᕐᒪᑕ. 

 

ᓄᓇᕗᒻᒥᐅᑎᒍᑦ ᑖᒃᑯᐊ ᐃᒡᓗᕐᔪᐊᖅ ᐊᑕᐅᓯᖅ ᐃᓗᐊᓃᑦᑐᑦ ᐊᒥᓲᖦᖢᑎᒃ, ᐃᓚᖏᑦ ᐋᓐᓂᐊᕐᓂᖃᖅᖢᑎᒃ, 

ᐳᕙᓪᓗᑦᑐᑦ ᐅᕝᕙᓘᕝᕙ ᑕᐃᓐᓇ (ᖃᑉᓗᓈᑐᑦ diabetic) ᑕᐃᒃᑯᐊ ᓱᑲᖃᓗᐊᕐᓂᖅ ᑎᒥᖕᒧᑦ, ᑖᒃᑯᐊ, ᑎᐊᓐᓇ, 

ᑖᒃᑯᐊ ᕿᓇᒥᐊᖅ ᐋᓐᓂᐊᖃᕐᓂᖃᖅᐸᑦ ᓄᕙᖕᓇᕐᔪᐊᖅ-19 ᑖᖅᐸᑦ, ᑖᓐᓇ ᑲᑉᐱᐊᓇᕋᔭᕐᒪᑦ, ᑖᓐᓇ ᐊᒻᒪ 

ᐃᓐᓇᑐᖃᕗᑦᑕᐅᖅ ᑖᒃᑯᐊ  ᓄᕙᓐᓇᕐᔪᐊᖅ ᐃᓐᓇᑐᖃᕐᓄᑦ ᑲᑉᐱᐊᓇᕐᒫᕐᒪᑦ. 

 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ, ᑖᒃᑯᐊ ᒪᓕᑦᓯᐊᕈᑉᑎᒍ, ᑖᒃᑯᐊ ᒪᓕᒐᐅᔪᑦ ᐃᖢᐊᖅᓴᐃᔨᒻᒪᕆ ᑎᑎᕋᕐᕕᐊᓂ, ᑖᒃᑯᐊ ᒪᓕᑦᓯᐊᕈᑉᑎᒍ 

ᐃᑎᐊᓪᓚᑐᐊᕆᐊᕐᓂᖅᐸᑦ ᓄᕙᖕᓇᕐᔪᐊᕐᓂ, ᑖᒃᑯᐊ ᐋᓐᓂᐊᖅᑐᑦ ᐅᕝᕙᓘᕝᕙ ᐋᓐᓂᐊᕐᔪᐊᖅᑐᑦ ᖃᑉᓗᓈᑦ ᓄᓈᓄᑦ 

ᐊᐅᓪᓚᕆᐊᖃᖅᑐᑦ ᐋᓐᓂᐊᓗᐊᒧᑦ ᑖᒃᑯᐊ ᐊᒥᓲᖏᓂᖅᓴᐅᒐᔭᖅᑐᑦ. 

 

ᑖᓐᓇ ᓄᓇᕗᒻᒥᐅᓄᑦ ᐅᖃᐅᔾᔩᓇᖅᑕᖅᑐᒍᑦ, ᑖᒃᑯᐊ ᒪᓕᑦᓯᐊᓚᐅᕐᓚᕗᑦ. ᐄ, ᑕᒫᓃᖏᑦᑐᖅ, ᐅᖃᖅᑕᖅᑐᑦ 

ᑕᒫᓃᖏᑦᑐᖅ, ᑭᓯᐊᓂ ᖃᐅᔨᒪᖏᑦᑐᒍᑦ, ᖃᖓᒥᐊᖅ ᑕᒪᐅᖓ ᓄᓇᕗᑦ ᐃᓗᐊᓄᑦ ᐃᑎᐊᓪᓚᒥᐊᑦᑑᓪᓗᐊᕐᒪᑦ. 

 

ᑖᒃᑯᐊ ᒪᓕᒐᐅᔪᑦ ᒪᓕᑦᓯᐊᕈᑉᑎᒍ, ᑖᓐᓇ ᐋᓐᓂᐊᓂᖅ ᐊᐃᑦᑐᓪᓗᐃᓚᖏᓇᑉᑕ ᐃᓅᖃᑎᑦᑎᓐᓄᑦ, ᓇᒡᓕᒋᔭᑉᑎᓐᓄᑦ, 

ᐃᓚᑉᑎᓐᓄᑦ, ᑖᒃᑯᐊ ᒪᓕᑦᓯᐊᓚᐅᕐᓚᕗᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᖓᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒻᒪᓗ ᓯᕗᓪᓕᖅᐹᒥᒃ ᑖᓐᓇ ᓯᕗᓕᖅᑎ ᖁᔭᓐᓇᒦᕈᒪᓪᓗᒍ. ᒐᕙᒪᒃᑯᑦ 

ᐸᕐᓇᐅᓯᐅᖅᓯᒪᕚᑦ, ᑐᓴᐅᒪᖃᑎᒌᓐᓂᖅ ᐱᓪᓗᒍ, ᐅᑭᐅᖅ 2020, 2021−ᒧᑦ ᐊᑐᖅᑐᖅᓴᓂᒃ? 

 

ᑖᓐᓇ ᐊᐱᖅᑯᑎᒋᕙᕋ, ᖃᐅᔨᒪᖏᓇᑦᑕ ᐅᑭᐅᖅ ᖃᓄᐃᓐᓂᐊᕐᒪᖔᑦᑕ. ᐊᒻᒪᓗ ᑖᓐᓇ ᓯᕗᓕᖅᑎ, ᓯᕗᓪᓕᖅᐹᒧᑦ 

ᐊᐱᖅᑯᑎᒋᔭᓐᓄᑦ ᑭᐅᑦᓯᐊᖅᑐᕐᔪᐊᒻᒪᕆᐊᓘᖅᑲᐅᒻᒪᑦ. 

 

ᑕᒡᕙᓂ ᒪᓕᒐᓕᐅᕐᕕᖕᒥ ᓂᓪᓕᖃᑦᑕᖅᑐᒍᑦ ᑭᓯᐊᓂ ᐃᓄᖕᓄᑦ ᑎᑭᖃᑦᑕᙱᒻᒪᑦ ᐃᓛᓐᓂᑦ. ᓲᕐᓗ ᒪᑯᐊ 

ᓂᔾᔭᐅᓯᔭᖅᑏᑦ ᐃᓐᓇᐃᑦ ᓄᓇᕗᒻᒥᐅᑕᐃᑦ ᓴᙱᔪᒥᒃ ᓂᐱᓖᑦ. ᑕᐃᒪᓐᓇ ᐅᖃᖅᑎᒋᔭᐅᔭᕆᐊᓖᑦ ᖃᓄᖅ 

ᓄᕙᖕᓇᕐᔪᐊᖅ ᐱᓕᕆᐊᕆᔭᕆᐊᖃᕐᒪᖔᑦᑎᒃᑯᑦ ᐅᑭᐅᒥ ᐊᒡᒋᖅᑐᒥᒃ. 

 

ᓯᕗᓕᖅᑎᖃᐃ ᒥᓂᔅᑕᐃᑦ ᑲᑎᒪᔨᖏᑦ ᐱᖃᑎᒋᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ ᐊᒻᒪᓗ ᐊᓯᖏᑦ 

ᐃᓱᒪᒃᓴᖅᓯᐅᕈᓐᓇᖅᐸᑦ ᖃᓄᐃᓕᐅᕐᓂᐊᕐᒪᖔᕐᒥᒃ ᐅᑭᐅᒃᑯᑦ ᑕᒪᓐᓇ ᓄᕙᖕᓇᕐᔪᐊᖅ ᑐᓴᐅᒪᔭᐅᒃᑲᓐᓂᕐᓂᐊᕐᒪᑕ 

ᑕᐃᒃᑯᐊ ᐃᓄᐃᑦ ᐊᔾᔪᒥᒋᔭᐅᔪᑦ, ᐃᓄᐃᓪᓗ ᑎᒥᖁᑎᖏᑦ ᐊᖅᑯᑎᒋᓗᒋᑦ? ᓄᓇᕗᒻᒥᐅᑕᖃᑎᕗᑦ 

ᐊᑦᑕᓇᖅᑐᒨᕐᓂᐊᙱᒻᒪᑕ ᓄᕙᖕᓇᕐᔪᐊᖅ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎᒋᔭᕗᑦ ᓄᓇᕗᒻᒧᑦ, ᓯᕗᓕᖅᑎ ᔫ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑐᓴᖅᑎᑦᑎᓇᓱᖃᑦᑕᖅᓯᒪᔪᒍᑦ 

ᑕᖅᑲᐅᙵᖅᑐᒃᓴᓂᒃ ᑐᓴᒐᒃᓴᓂᒃ ᓴᖅᑮᖃᑦᑕᖅᓯᒪᓪᓗᑕ ᑲᐳᖅᑕᐅᖃᑦᑕᕆᑦ ᓄᕙᖕᓇᕐᒧᑦ ᑎᒦᑦ 

ᐊᒃᓱᕈᓗᐊᕐᓂᐊᙱᒻᒪᑦ ᑎᑭᑕᐅᑲᓪᓚᖕᓂᕈᓂ. ᐃᒃᑯᐊ ᓄᕙᖕᓇᕐᒧᑦ ᑲᐱᔭᐅᖃᑦᑕᕐᒪᑕ ᐊᕐᕌᒍᑕᒫᑦ. ᐊᑏ, 

ᑲᐱᔭᐅᖃᑦᑕᕆᔅᓯ.  

 

ᐊᒻᒪ ᑐᓴᐅᒪᖃᑎᒌᓐᓇᖅᑕᕋ ᓄᓇᕗᑦ ᑐᙵᕕᒃ ᐊᖓᔪᖅᑳᖓᑦ ᒥᓯᔅ ᑰᑦᑎᖅ. ᑕᐃᓐᓇᑦᑕᐅᖅ ᓄᓇᕗᒻᒥᐅᓄᑦ 

ᐅᖃᐃᓐᓇᕋᓱᖃᑦᑕᕐᒪᑦ ᐊᑦᑕᕐᓇᙱᑦᑑᓂᖅᐹᒥᒃ ᐊᑐᖃᑦᑕᖁᔨᓪᓗᓂ ᑕᒪᓐᓇ ᓄᕙᖕᓇᕐᔪᐊᖅ ᑎᑭᓐᓂᐊᙱᒻᒪᑦ, 

ᐊᒻᒪᓗ ᖃᓄᖅᑑᕈᑎᒋᓗᒍ ᑎᑭᑲᓪᓚᖕᓂᕈᓂ. 

 

ᐃᑲᔪᖅᑐᒻᒪᕆᐊᓘᓯᒪᔪᖅ ᑐᓴᐅᒪᑎᑦᑎᖕᒪᑦ ᐃᓄᖕᓂᒃ. ᐊᒻᒪᓗ ᐃᖅᑲᐃᑎᑦᑎᒋᐊᒃᑲᓐᓂᕈᑎᒃᓴᓂᒃ 

ᓴᖅᑭᑦᑎᓪᓗᐊᖅᑐᒍᑦ. ᐅᕝᕙᐅᕗᑦ ᐊᑐᕆᐊᖃᖅᑕᕗᑦ ᐃᒪᐃᓕᐅᖅᑐᓂᒃ. ᓄᕙᒡᔪᐊᕐᓇᖅ ᑕᒫᓃᒻᒪᑦ ᐃᓅᖃᑎᒋᓗᒍ 

ᑭᓯᐊᓂᐅᓕᖅᑐᖅ ᐊᒻᒪᓗ ᓂᕆᐅᒃᑲᓗᐊᖅᐳᒍᑦ ᑲᐴᑎᑕᖃᓛᕐᓂᐊᕐᓂᖓᓂᒃ ᑭᓯᐊᓂ ᑕᒫᓃᓐᓂᖓᓂ ᓲᕐᓗ 

ᖃᐅᑕᒫᖅᓯᐅᑎᒋᓕᕋᑦᑎᒃᑯᑦ. ᒪᐅᙵᑲᓪᓚᒃᐸᓪᓗ ᖃᓄᐃᓕᐅᕐᓂᐊᕐᒪᖔᑦᑕ. 

 

ᐅᐸᓗᖓᐃᔭᖅᓯᒪᑦᑎᐊᕆᐊᖃᖅᑐᒍᑦ ᑎᑭᑲᓪᓚᒃᐸᒃ ᑖᒃᑕ ᐹᑕᓴᓐ ᐃᓐᓇ ᐋᖅᑭᒃᓯᓯᒪᕙᒌᖅᑐᖅ 

ᓄᕙᒡᔪᐊᕐᓇᖅᑕᖃᓕᖅᐸᑦ ᓄᓇᓕᖕᓂᑐᐃᓐᓇᖅ ᓄᓇᓕᖕᓂ ᐊᐅᓪᓚᖅᑐᒃᓴᓂᒃ ᐋᖅᑭᒃᓯᓯᒪᓕᕇᖅᑐᖅ. 

ᓯᐊᒻᒪᒃᑐᐊᓘᓐᓂᖅᐸᓪᓗ ᖃᓄᖅ ᑲᒪᒋᔭᐅᓂᐊᕐᒪᖔᖏᑦ. ᐄ, ᑕᒪᒃᑯᐊ ᐱᓕᕆᐊᕇᓐᓇᖅᑕᕗᑦ ᓄᓇᕗᒥᐅᓄᑦ. 

ᖁᔭᓐᓇᒦᒃ, ᐅᖃᖅᑏ.  

 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐊᐃᕕᓕᖕᒧᑦ. ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 1068 - 5(2): ᓄᑖᒻ ᐃᑲᒪᓕᐅᕐᕕᒃ ᓴᓂᕋᔭᒻᒧᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᐊᒥᑦᑐᕐᒥᐅᑕᐅᖃᑎᒃᑲ ᑲᑎᒪᔨᐅᖃᑎᒃᑲᓗ.  

 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋᓕ ᒥᓂᔅᑕ ᑲᒪᒋᔭᖃᖅᑐᖅ ᖃᐅᒻᒪᖅᑯᑎᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔩ, ᑕᐃᒪ ᑕᒪᑐᒪᓂ ᑕᖅᑭᕆᓚᐅᖅᑕᑦᑎᓐᓂ ᖃᒥᙶᖏᓐᓇᓕᓚᐅᕋᓗᐊᕋᑦᑕ ᐅᓪᓗᓄᑦ ᑎᓴᒪᓄᑦ. ᑖᓐᓇ 

ᐱᔾᔪᑎᒋᓪᓗᒍ ᕼᐊᒻᓚᒃᑯᑦ ᑐᐊᕕᕐᓇᖅᑐᒧᐊᖅᑎᑦᑎᓚᐅᕐᒪᑕ ᓄᓇᓕᖕᓂ. 

 

ᑕᒪᓐᓇᓗ ᐃᑲᔪᕋᓱᖕᓂᕆᓚᐅᖅᑕᕋ ᐊᒃᓱᕈᕐᓇᕈᓘᔭᓚᐅᖅᖢᓂ ᐃᒪᓐᓇ ᐃᑲᕐᕋᓄᑦ 12-ᓄᑦ ᐊᖏᕐᕋᓚᐅᑲᒃᐸᒃᖢᖓ 

ᐊᓂᐊᓪᓚᒃᐸᒃᖢᖓ ᐃᑲᔪᕋᓱᓚᐅᕋᒃᑭᑦ ᓄᓇᖅᑲᑎᒃᑲ. ᐅᖃᖅᑎᑦᑎᔩ, ᑖᒃᑯᐊ ᖃᐅᒻᒪᖅᑯᑎᓕᕆᔨᒃᑯᐃᓛᒃ 

ᖁᔭᓐᓇᒦᕋᓗᐊᖅᐸᒃᑲ ᓴᓇᔭᖅᑐᕈᓐᓇᓚᐅᕐᒪᑕ. ᑕᐃᒪ ᒥᓂᔅᑕ ᖃᐅᔨᒪᔪᖅ ᑖᓐᓇ ᓄᑕᐅᙱᓛᖑᖃᑕᐅᖕᒥᖕᒪᑦ 

ᖃᐅᒻᒪᖅᑯᑎᖃᕐᕕᕗᑦ, ᐃᓛᒃ ᖃᐅᒻᒪᖅᑯᑎᖃᕐᕕᕗᐃᓛᒃ. 

 

ᒥᓂᔅᑕᖃᐃ ᑭᐅᔪᓐᓇᖅᐸ ᖃᖓᓕᑭᐊᕐᖑᓇᐃᑦ ᓄᑖᙳᕆᐊᖅᑕᐅᔪᓐᓇᕋᔭᖅᐸ? ᐸᕐᓇᒃᓯᒪᕕᓯ ᐊᑭᑐᔫᑎᒃᓴᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᕆᔭᐅᔪᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ, ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐅᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ ᐊᒻᒪᓗ ᖁᔭᓐᓇᒦᖅᖢᒋᑦ ᕼᐊᒻᓚᒃᑯᑦ ᓴᓂᕋᔭᖕᒥ ᓄᓇᓕᖕᓂᒃ ᐊᑦᑕᕐᓇᔾᔭᐃᖅᓯᓯᒪᓚᐅᕐᒪᑕ 

ᖃᒥᙵᑯᑖᓚᐅᖅᑎᓪᓗᒋᑦ. ᐊᒻᒪᓗ ᒪᒥᐊᓇᖅᑐᖅ ᓯᓚ ᐱᔾᔪᑎᒋᓪᓗᒍ ᖁᓪᓕᒃᑯᑦ 

ᑕᐃᑯᙵᕈᓐᓇᐃᓪᓕᐅᖅᑲᓚᐅᖅᓯᒪᖕᒪᑕ ᐊᒻᒪᓗ ᑕᐃᑯᙵᑕᐃᓐᓇᕋᒥᒃ ᕼᐋᒻᓚᒃᑯᓐᓂᒃ 

ᐃᖅᑲᓇᐃᔭᖃᑎᖃᓚᐅᖅᓯᒪᔪᑦ. 

 

ᐅᑭᐅᖅᑕᖅᑐᒥ ᑮᓇᐅᔭᖁᑎᒋᔭᐅᔪᑦ ᐊᑐᕐᓗᒋᑦ $175 ᒥᓕᐊᓐ ᑮᓇᐅᔭᑦ ᑖᒃᑯᑎᒎᓇᖅᑐᖅ 7 ᖃᐅᒻᒪᖅᑯᑏᑦ 

ᐅᖅᓱᐊᓗᒃᑐᖅᑐᓂᒃ ᐊᐅᓚᐅᑎᑖᖅᑎᑕᐅᓂᐊᖅᑐᑦ, ᐊᒻᒪᓗ ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ ᐅᑯᐊ ᓇᓕᐊᒃ 

ᑕᐃᒪᐃᑦᑐᖅᑖᕐᓂᐊᕐᒪᖔᑦ ᐱᓯᒪᙱᑦᑐᖓᐅᒍᓗᐊᖅ ᑭᓯᐊᓂ ᐱᓯᒪᙱᑦᑐᖓᐅᒍᓗᐊᖅ ᑭᓯᐊᓂ ᑐᑭᓯᒋᐊᕈᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇ ᑐᓴᕈᒥᓇᕋᓗᐊᖅᐳᕐᖏᓛᒃ. ᐃᓚᓕᐅᔾᔭᐅᒍᓂ 

ᐱᔾᔪᑎᒋᓪᓗᒍᑦᑕᐅᖅ ᓄᑕᐅᙱᓛᖑᖃᑕᐅᓕᕋᓗᐊᕐᒪᑦ ᑕᐃᒪᓐᓇ ᖃᒥᙶᖏᓐᓇᓕᖅᖢᓂ ᐊᒃᓱᕈᕐᓇᖅᓯᔭᒻᒪᑦ. 

ᖃᖓᑭᐊᕐᖓᐃᑦ ᑖᓐᓇ ᑐᓴᖅᑎᑦᑐᓐᓇᕐᓂᐊᖅᐱᖓ ᐃᓚᓕᐅᔾᔭᐅᓯᒪᖁᒐᓗᐊᕆᓪᓗᒍ ᑕᒡᕗᖓ ᐊᑭᑐᔫᑎᓂᒃ 

ᕿᒥᕐᕈᓕᕐᓂᕈᑦᑕ. ᖃᖓᑭᐊᕐᖓᐃᑦ ᑐᓴᖅᑎᑦᑐᓐᓇᕐᓂᐊᖅᐹᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᒥᓂᔅᑕᖓᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐅᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎᐅᖃᑕᐅᔪᖅ. ᑕᐃᒃᑯᐊ ᑕᑯᓐᓇᕐᒪᖓ ᓯᐊᓛᒃᑲ ᑕᐃᒃᑯᐊᓗ ᑐᒃᓯᕌᕆᔭᑎᑦ ᓇᒡᒐᔾᔭᐅᓚᐅᙱᓐᓂᖓᓂᒃ 

ᐃᓕᖕᓄᐊᕈᓐᓇᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᖃᐃᕐᓂᖅ. 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᖓᔅᓲᔭᕋᓱᓕᕐᓚᖓᓕ ᐊᐱᖅᓱᓕᕋᔭᕋᓱᒋᐅᔭᕐᓗᖓ ᐅᓪᓗᑐᐃᓐᓇᐅᖕᒪᑦ.  

 

ᐅᖃᖅᑏ, ᑕᐃᒪ ᑖᒃᑯᐊ ᕼᐊᒻᓚᒃᑯᓂᓛᒃ ᑐᐊᕕᕐᓇᖅᑐᒧᐊᖅᑎᑦᑎᓚᐅᖅᑎᓪᓗᒋᑦ ᓄᓇᓕᖕᓂᒃ ᖃᓄᕐᖔᖅ, ᐃᓛᒃ 

ᐃᑲᔫᑎᖃᕐᔪᐊᓚᐅᖅᑐᖅ. ᑕᐃᒃᑯᐊ ᖁᔭᓐᓇᒦᓚᐅᕐᒥᔭᒃᑲ ᑕᒡᕗᙵᓵᖅᖢᑕ ᑲᑎᒪᒋᐊᓕᓵᖅᖢᖓ 

ᖁᔭᓐᓇᒦᓚᐅᖅᑕᒃᑲᐃᓛᒃ.  

 

ᑕᐃᒪᖃᐃ ᐃᒪᓐᓇ ᒥᓂᔅᑕ ᐸᕐᓇᐅᑎᒃᓴᖓᓂᖅᑲᐃ ᐃᓱᒪᒃᓴᖅᓯᐅᕈᑎᒃᓴᖓᓂᑦ ᑐᓂᖕᒥᒍᒃᑯ ᐃᒪᓐᓇ, ᑕᐃᒪ 

ᐊᑭᓪᓕᖅᑕᖃᕐᒪᑦ ᓴᓂᕋᔭᖕᒥ. DEW Line. ᐃᓛᒃᑯᓪᓗ ᖃᐅᒻᒪᖅᑯᑎᖓᑦ ᐃᓛᒃᑰᖓᓪᓗᓂ ᓴᓂᕋᔭᖕᒥᒃ. ᑕᐃᒪᓕ 

ᓴᓂᕋᔭᒃ ᑕᒡᕗᖓ ᐊᑭᑐᔫᑎᓂᒃ ᐱᑎᑕᐅᔪᓐᓇᙱᑉᐸᑦ, ᐅᓇᖃᐃ ᕿᒥᕐᕈᔭᐅᔪᓐᓇᕆᕗᖅ ᖃᓄᖅ ᑖᒃᑯᐊ ᐊᑭᓪᓕᕐᓗ 

ᓴᓂᕋᔭᒡᓗ ᖃᓄᖅᑑᕈᖅᑕᐅᔪᓐᓇᕋᔭᖅᐳᖃᐃ ᐃᓚᓕᐅᔾᔭᐅᙱᖦᖤᓵᕈᓂ ᓴᓂᕋᔭᖕᒥᐅᑦ ᐊᑭᑐᔫᑎᒃᓴᒧᑦ? 

ᖃᓄᒃᑲᓐᓂᑭᐊᕐᖓᐃᑦ ᕿᒥᕐᕈᒃᑲᓐᓂᕋᓱᒍᓐᓇᕋᔭᖅᐸ ᒥᓂᔅᑕ ᑕᒡᕘᓇ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᓂᖃᖅᖢᓂ ᖁᓪᓕᖅ ᐆᒻᒪᖅᑯᑎᓕᕆᔨᖏᑦᑕ ᑯᐊᐳᕇᓴᓐ−ᒃᑯᓐᓄᑦ, ᒥᓂᔅᑐ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐅᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐄ, ᖁᔭᓐᓇᒦᖅᖢᒍᓗ ᑖᓐᓇ 

ᒪᓕᒐᓕᐅᖅᑎ ᐃᓱᒫᓘᑎᒋᔭᒥᓂᒃ ᓇᓗᓇᐃᖅᓯᔪᓐᓇᕐᒪᑦ. ᐃᖅᑲᓇᐃᔭᖃᑎᒋᔪᓐᓇᖅᑕᕗᑦ ᓴᓂᕋᔭᖕᒥᐅᑦ 

ᑐᐊᕕᕐᓇᖅᑐᖅᓯᐅᓚᐅᖅᑎᓪᓗᒋᑦ. 

 

ᓯᕗᓪᓕᖅᐹᑦᑎᐊᕐᒥᒃ ᑐᓴᖅᑐᖓ ᖁᓪᓕᒃᑯᓐᓄᑦ ᐅᖃᖅᑐᖅ ᐊᓯᐊᓄᑦ ᐱᑐᒍᓐᓇᖅᐱᑖ? ᐅᓄᖅᑐᓂᒃᑯᐊ ᓄᓇᓖᑦ 

ᓄᓇᕗᒻᒥ DEW Line ᐊᑭᓪᓕᖃᕐᒪᑕ ᓲᕐᓗ ᐃᖃᓗᒃᑑᑦᓯᐊᕐᒥᑦᑕᐅᖅ ᐊᑭᓪᓕᖃᕐᒥᒐᑦᑕ. ᐄ, ᑕᒪᓐᓇ ᑐᓴᕈᒥᓇᖅᑐᖅ 

ᐊᐱᖅᑯᑎᒃᓴᑦᑎᐊᕙᐅᓪᓗᓂᓗ.  

 

ᑖᓐᓇ ᒪᓕᒐᓕᐅᖅᑎ, ᐃᓛᒃ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑎᒋᔭᕆᐊᖃᖅᑕᒃᑲ ᑕᐃᒪᓐᓇ ᐊᓯᖏᖕᓄᑦ 

ᐱᑐᒍᓐᓇᕐᒪᖔᑦᑕ ᐅᕝᕙᓘᓐᓃᑦ ᐊᓯᐊᒍᖔᖅ ᐋᖅᑭᒃᓯᔪᓐᓇᕐᒪᖔᖅ ᓄᓇᔅᓯᖕᓂ. ᐄ, ᑐᐊᕕᕐᓇᖅᑐᓕᕆᓚᐅᖅᑎᓪᓗᓯ 

ᑕᐃᒪᐃᓕᐅᕈᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᖅ. 

 

ᐊᐱᖅᑯᑦ 1069 - 5(2): ᐊᓐᓂᐊᕕᓕᐊᕈᔾᔨᓂᖅ ᐅᐃᓂᐸᐃᒧᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑉᓛᒃᑰᖅᐸᒃᑲ ᓴᓪᓕᕐᒥᐅᑕᐃᓪᓗ ᓇᐅᔮᕐᒥᐅᑕᐃᓪᓗ. ᐅᑉᓛᖑᔪᖅ 

ᐅᖃᖅᑏ, ᑖᔅᓱᒧᖓ ᐋᓐᓂᐊᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᑯᑎᒃᓴᖃᕋᒪ.  

 

ᑕᐃᒪᐃᓛᒃ ᑭᕙᓪᓕᕐᒥᐅᑕᐃᑦ ᑕᑲᓄᖓ ᕕᓂᐱᒡ−ᒧᑦ ᐋᓐᓂᐊᕐᕕᓕᐊᕋᔪᖕᒪᑕ ᐃᓚᖏᑦ ᑕᒪᐅᙵᖅᐸᒃᑑᒐᓗᐊᑦ 

ᑭᓯᐊᓂ ᑕᒪᒃᑯᐊ ᑐᐊᕕᕐᓇᖅᑐᐃᑦ ᐱᓚᒃᑕᐅᔭᕆᐊᖃᖅᑐᐃᑦ ᕕᓂᐱᒡ−ᒧᑦ ᐊᐅᓪᓚᖅᑎᑕᐅᕙᖕᒪᑕ ᐊᒻᒪ 

ᑐᓴᕐᓇᒐᓚᖕᒪᑦ ᑕᒪᓐᓇ ᓄᕙᖕᓇᕐᔪᐊᕈᓗᒃ ᑕᐅᓇᓂ ᕕᓂᐱᒡ−ᒥ, ᒫᓂᑑᕙᒥᖏᓛᒃ ᐊᒥᓱᙳᖅᐸᓪᓕᐊᓂᕋᖅᑕᐅᓪᓗᑎᒃ 

ᐱᕙᓪᓕᐊᔪᒃᑯᑦ ᐅᖃᓕᒫᕋᔭᖅᑲᐅᒐᒪ. 

 

ᐃᓱᒫᓗᖕᒪᑕ ᓂᕈᐊᖅᑎᒋᔭᒃᑲ ᑕᑲᓐᓇ ᕕᓂᐱᒡ ᒪᑐᑐᐃᓐᓇᕆᐊᖃᕋᔭᕆᐊᖓᓂᒃ ᑭᕙᓪᓕᕐᒥᐅᑕᓄᑦ 

ᐋᓐᓂᐊᕐᕕᓕᐊᖅᑐᓄᑦ. ᑕᒪᓐᓇ ᑕᐃᒪᐃᒻᒪᖔᑦ ᐊᐱᕆᖅᑳᕈᒪᓪᓗᒍ ᑖᓐᓇ ᐋᓐᓂᐊᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ 

ᐊᐱᖅᑯᑎᒋᔭᕋ ᐅᑉᓛᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᖃᐅᔨᒪᐃᓐᓇᕋᓱᖕᒥᒐᒃᑯ 

ᐊᕕᒃᑐᖅᓯᒪᔪᖅ ᒐᕙᒪᖃᕐᕕᒃ ᑲᓇᑕᒥ. ᑖᓐᓇ ᐃᓱᒫᓗᓇᕐᒪᑦ ᐊᒥᓱᕈᖅᐸᓪᓕᐊᑐᐃᓐᓇᖅᑐᑦ. 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕᒧᑦ ᑕᐃᒃᑯᐊ ᐃᒪᓐᓇ ᑐᐊᕕᕐᓇᖅᑐᒃᑯᑦ ᐋᓐᓂᐊᕕᓕᐊᕐᕕᐅᖃᑦᑕᕐᒪᑕ 

ᓄᓇᕗᒻᒥ. 

 

ᐅᖃᖅᑏ, ᐅᖃᕈᓐᓇᖅᑐᖓ ᐊᑕᖏᑦᑎᐊᖅᖢᑕ ᐱᔭᒃᓴᖃᕋᑦᑕ ᑕᒪᒃᑯᐊ ᐱᑦᑕᐃᓕᒪᓇᓱᒍᓐᓇᖅᑐᑦ ᐃᓚᔮᕗᓪᓗ 

ᐊᑦᑕᕐᓇᖅᑐᒦᑎᙱᓪᓗᒋᑦ ᐱᓗᐊᖅᑐᒥᒃ ᐊᐅᓪᓚᖃᑦᑕᕈᑦᑕ ᓄᕙᖕᓇᕐᔪᐊᖅᑕᓕᖕᒧᑦ. ᒐᕙᒪᒃᑯᑦ ᒪᓕᒃᑕᐅᔪᐃᓐᓇᐅᖕᒪᑕ 

ᐊᐅᓪᓚᖅ, ᐊᒻᒪᓗ ᐊᒃᑐᖅᑕᐅᖃᑦᑕᖅᑐᓂᒃ ᓴᓗᒪᑦᑎᐊᕋᓱᒋᐊᒃᓴᖅ.  

 

ᒫᓂᑑᕙᒥᓕ ᖃᐅᔨᒪᙱᑦᑐᖓᓕ ᖃᓄᖅ ᐃᓱᒪᓇᖅᑐᖅᑕᖃᕐᒪᖔᑦ. ᑕᐃᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᐅᔨᒪᓇᓱᐃᓐᓇᖅᑐᑦ ᑐᓴᐅᒪᖃᑎᖃᐃᓐᓇᖅᑐᑎᓪᓗ ᐊᓯᖏᓐᓂᒃ ᒐᕙᒪᕐᕕᐅᔪᓂᒃ. ᐃᒪᓐᓇᓗ 

ᓇᓪᓕᐅᒃᑯᒫᖃᐃᓐᓇᖅᑐᑦ ᐸᕐᓇᐅᑎᖏᓐᓂᒃ ᒐᕙᒪᖃᕐᕖᑦ ᑕᐃᒪ ᑐᐊᕕᕐᓇᖅᑐᒃᑯᑦ ᐅᐸᒃᑕᐅᔪᓄᑦ ᑖᓐᓇ 

ᖃᐅᔨᒪᓇᓱᐃᓐᓇᖅᑐᒍᑦ. 

 

ᒪᓕᒐᓕᐅᖅᑎᓕᒫᓪᓗ ᐅᖃᐅᑎᔪᒪᓪᓗᒋᑦ, ᑕᐃᒪ ᓇᓪᓕᐅᒃᑯᒫᖃᐃᓐᓇᖅᑐᒍᑦ ᐸᕐᓇᐅᑎᓂᒃ ᒪᑐᔪᖃᑳᓪᓚᖕᓂᖅᐸᑦ 

ᐅᕝᕙᓘᓐᓃᑦ ᑎᑭᑕᐅᑦᑕᐃᓕᕐᓂᖅᐸᑦ ᐋᓐᓂᐊᕕᓕᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᓇᑎᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᓪᓗᒍᓗ ᒥᓂᔅᑕ ᑭᐅᔾᔪᑎᖓᓄᑦ. ᐅᔾᔨᕆᒐᒃᑯ ᖃᐅᔨᒪᒐᒪ 

ᐊᕐᕌᒎᖕᓂᒃ ᒪᕐᕉᖕᓂᒃ ᐱᓕᕆᖃᑎᒋᓯᒪᒐᒃᑯ. ᑖᓐᓇ ᑲᒪᑦᑎᐊᖃᑦᑕᕐᒪᑦ ᖁᔭᒋᓪᓗᒍᓗ. ᐅᖃᖅᑏ, ᒪᓕᒐᓕᐅᕐᕕᐅᑉ 

ᐅᖃᐅᓯᕐᒥᒃ ᓂᕈᐊᖅᑎᒃᑲ ᐱᓗᐊᖅᑐᒥᒃ ᐋᓐᓂᐊᕕᒃ ᐃᖅᑲᓇᐃᔭᖅᑏᑦ ᓂᓪᓕᐊᔪᒻᒪᕆᐅᖃᑦᑕᖅᓯᒪᖕᒪᑕ 

ᓴᖅᑭᑉᐸᓪᓕᐊᔪᓂᒃ ᐊᒻᒪᓗ ᓈᓚᐅᑎᒃᑰᖅᐸᒃᖢᑎᒃ. ᑕᐃᒪᓕ ᐱᓕᕆᕝᕕᐅᑉ ᐅᖃᐅᓯᕆᕙᓪᓕᐊᔭᖏᓐᓂᒃ. ᖁᔭᓐᓇᒦᒃ, 

ᑖᒃᑯᓄᖓ ᑐᓴᐅᒪᔾᔪᑎᓂᑦ. 

 

ᐅᖃᓚᐅᕈᓗᐊᖅᑎᓪᓗᖓ ᒥᓂᒡᑕ ᐊᐱᕆᔪᒪᕙᕋ ᓄᓇᕗᒻᒥ ᓄᓇᓕᒃᑕᖃᖅᐸ ᕕᓂᐱᒡ ᒪᑐᑳᓪᓚᖕᓂᖅᐸᑦ ᑖᒃᑯᓄᖓ 

ᑐᐊᕕᕐᓇᖅᑐᒥᒃ ᐋᓐᓂᐊᕕᓕᐊᕆᐊᓖᑦ ᓲᕐᓗ ᓴᔅᑳᑦᓱᕙᓐ−ᒧᑦ ᐊᓪᕘᑕᒧᓪᓘᓐᓃᑦ ᔭᓗᓇᐃᑉ−ᒻᒧᓪᓘᓐᓃᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᒪᓐᓇ ᑐᙵᕕᖃᕐᒪᑦ ᑭᓱᒥᒃ 

ᐃᓱᒫᓗᓇᖅᑐᖃᕈᓂ ᐆᒻᒪᑎᓕᕆᔭᐅᔪᓄᑦ ᐅᕝᕙᓘᓐᓃᑦ ᐋᓐᓂᖅᑐᖃᕐᓂᖅᐹᑦ ᐱᕐᕈᐊᓗᐊᕿᔪᒥᒃ ᐃᒪᓐᓇ ᖃᓄᖅ, 

ᐃᓅᓕᓴᕆᐊᖃᕐᓂᖏᑦ. ᑕᐃᒪᓕ ᒪᑐᔪᖃᑳᓪᓚᖕᓂᖅᐸᑦ ᒐᕙᒪᖃᕐᕕᐅᔪᒥᒃ, ᑕᐃᒪ ᑖᒃᑯᐊ ᐸᖅᑭᔭᐅᔭᕆᐊᖃᕐᓂᖓᑦ 

ᑐᙵᕕᖃᕋᔭᕐᒪᑦ ᑭᓱᒧᑦ ᑕᐅᓄᙵᐅᑎᖃᕋᔭᕐᒪᖔᑦ. ᑕᐃᒪᓕ ᑐᐊᕕᕐᓇᖅᑐᖅ ᐊᐅᓪᓚᓚᐅᙱᓐᓂᖓᓂᒃ ᑭᓱᒧᑦ 

ᑕᐃᒪᐃᑦᑐᒥᒃ ᑕᐃᒪᓕ ᕿᓂᓯᑲᐅᑎᒋᒐᔭᖅᐳᒍᑦ ᓇᓕᐊᒃ ᐋᓐᓂᐊᕕᒃ ᐅᐸᒍᓐᓇᕋᔭᕐᒪᖔᑦᑎᒍᑦ, ᓇᓕᐊᖕᓂᓗ 

ᒐᕙᒪᖃᕐᕕᐅᔪᑦ ᑖᒃᑯᓄᖓ ᐊᑐᓃᖓᔪᓄᑦ ᐋᖅᑭᒃᐸᓪᓕᐊᖃᑦᑕᕋᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎᖕᓄᑦ ᐊᐱᖅᑯᑎᖕᓄᑦ, ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂ. ᑐᓵᒐᒃᑯ ᒥᔅ ᑐᐊᕕᕐᓇᖅᑐᖃᓕᕌᖓᑦ 

ᐃᒃᓯᖕᓇᖅᑕᐅᓯᒪᖃᑦᑕᔾᔮᖏᒻᒪᑦ ᐊᒻᒪ ᑖᒃᑯᐊ ᐃᓅᓕᓴᐃᔨᒃᑯᑦ ᑲᒪᒋᔭᐅᒐᓗᐊᕐᒪᖔᑕ. ᖁᔭᓐᓇᒦᒃ ᑖᔅᓱᒧᖓ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ 

ᐊᐱᖅᓱᑎᓪᓗᒍ. ᑖᒃᑯᐊ ᓄᓇᖅᑲᑎᕗᑦ ᐸᕐᓇᐅᑎᖃᐃᔭᐃᓐᓇᖅᑐᒍᑦ ᐊᔾᔨᒌᓂᖃᑦᑕᖏᒻᒪᑕ ᐸᕐᓇᐅᑎᑦ. ᑕᐃᒪ 

ᐅᖃᖅᑲᐅᒐᒪ ᐊᑐᓂ ᐃᓱᒪᒋᖃᑦᑕᕋᑦᑎ ᐄᑦᑎᐊᒻᒪᕆᓪᓗ, ᐅᖃᖅᑏ. ᖁᔭᓐᓇᒦᒃ.  

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᑎᑎᖅᑲᒃᑯᑦ ᐊᐱᖅᑯᑏᑦ. 8. 

(ᑐᓵᔨᑎᒎᓕᖅᑐᖅ) ᑎᑎᖅᑲᑎᒍᑦ ᐊᐱᖅᑯᑎᓄᑦ ᑭᐅᔾᔪᑏᑦ. 9. ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ ᑭᐅᔾᔪᑏᑦ. 

(ᑐᓵᔨᑎᒎᕈᓐᓃᖅᑐᖅ)  ᐊᑎᓕᐅᖅᑕᐅᓯᒪᔪᓄᑦ. ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓄᑦ. 12. (ᑐᓵᔨᑎᒎᓕᖅᑐᖅ) 

ᐅᓂᒃᑳᖏᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᓄᑦ ᐊᓯᖏᓐᓄᓪᓗ. (ᑐᓵᔨᑎᒎᕈᓐᓃᖅᑐᖅ) 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕌᕐᔪᐊᒧᓪᓗ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 031 - 5(2): ᒪᓕᒐᒃᓴᖅ 37, ᒪᓕᒐᓕᕆᓂᕐᒧᑦ ᒪᓕᒐᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᓂᒃᑳᕈᒪᕗᖓ ᑖᓐᓇ ᒪᓕᒐᒃᓴᖅ 37, ᒪᓕᒐᓕᕆᓂᕐᒧᑦ ᒪᓕᒐᖅ 

ᕿᒥᕐᕈᔭᐅᓯᓕᕐᖓᑦ ᒪᓕᒐᓕᕆᓂᕐᒧᑦ ᑲᑎᒪᔨ ᐊᒻᒪᓗ ᑖᓐᓇ ᒪᓕᒐᒃᓴᖅ ᐋᖅᑭᒋᐊᓯᒪᑎᓪᓗᒍ ᑎᑎᕋᖅᑕᐅ 

ᐃᓱᒪᔅᓴᖅᓯᐅᕈᑕᐅᔪᓐᓇᖅᓯᔪᖅ ᑲᑎᒪᑐᐃᓐᓇᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑖᓐᓇ ᐅᓂᒃᑳᖅᓯᒪᔪᖅ ᐱᓯᒪᓕᖅᒪᕗᑦ ᐊᒻᒪᓗ ᒪᓕᒐᒃᓴᖅ 37 ᓴᖅᑭᔮᕐᓂᐊᓕᖅᑐᖅ ᑕᕝᕘᓇ 

ᑲᑎᒪᔾᔪᑎᓴᒃᑎᓐᓄᑦ ᓇᒡᒐᔾᔭᒥ, ᓅᕖᕝᕙ 2-ᖑᓕᖅᐊᑦ.  

 

(ᑐᓵᔨᑎᒎᓕᖅᑐᖅ) ᐅᓂᒃᑳᖏᑦ ᑲᑎᒪᔨᕋᓛᖑᐃᓐ ᑲᑎᒪᔨᕋᓛᖑᑲᐃᓐᓇᖅᑐ ᒪᓕᒐᒃᓴᓄᑦ ᐊᓯᖏᓐᓄᓪᓗ. 13. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. 14. ᐱᖁᔨᕗᖔᕐᓂᐊᓂᕐᒧᑦ ᑐᓴᖅᑎᑎᔾᔪᑏᑦ. 15. ᑐᓴᖅᑎᑎᔾᔪᑏᑦ 

ᐱᖁᔨᕗᖔᕐᓂᐊᓂᕐᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. 16. (ᑐᓵᔨᑎᒎᕈᓐᓃᖅᑐᖅ) 

ᓅᒃᑎᒋᐊᕈᑏᑦ. 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. 18. ᐊᐃᑉᐹᓂ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. 19. 

(ᑐᓵᔨᑎᒎᓕᖅᑐᖅ) ᑲᑎᒪᑐᐃᓐᓇᕐᓂᖅ ᐃᓱᒪᔅᓴᖅᓯᐅᕈᑎᖃᕐᓗᑎᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 35 

ᐊᒻᒪᓗ 51. ᒥᔅᑕ ᐋᖅᑯᐊᒃ ᐃᒃᓯᕙᐅᑕᕐᒦᓪᓗᓂ. ᑲᔪᓯᓚᐅᙱᓂ ᑲᑎᒪᑐᐃᓐᓇᕐᓂᕐᒧᑦ 10 ᒥᓂᔅᓯᒥᒃ 

ᓄᖅᑲᖓᑲᐃᓐᓇᕐᓂᐊᖅᐳᒍᑦ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ.  

 

>>ᓄᖅᑲᖓᑲᐃᓐᓇᖅᑐᑦ 10:24ᒥ ᑲᔪᓯᓪᓗᑎᓪᓗ 10:39ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ ᑕᑯᓐᓈᖅᑐᑦ. ᑐᙵᓱᒋᑦᑎ. 

ᑲᑎᒪᓂᖅ ᒪᑐᐃᖁᓕᖃᒃᑯ. ᑲᑎᒪᑐᐃᓐᓇᕐᓂᖅ ᐅᑯᓂᖓ ᑲᒪᒋᔭᒃᓴᖃᖅᐳᒍᑦ. ᒪᓕᒐᒃᓴᖅ 35, ᒪᒥᐊᓇᖅ 35 ᐊᒻᒪ 

51. ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ ᑲᔪᓯᔪᒪᔪᒍᑦ ᕿᒥᕐᕈᓂᖅ 2021-2022 ᐊᑭᑐᔪᓄᑦ  

ᑮᓇᐅᔭᖅᑐᕈᑎᑦ ᐊᕙᑎᓕᕆᔨᒃᑯᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᒻᒪᓗ ᐱᕕᖃᕈᑦᑕ ᐃᓄᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐊᖏᖃᑎᒌᑉᐱᑕ ᑲᒪᒋᑲᐃᓐᓇᕐᓗᒍ ᒪᓕᒐᒃᓴᖅ 51? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2021-2022 - ᓯᓚᑦᑐᓴᕐᕕᒃᑯᑦ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ ᐊᐱᕆᔪᒪᓕᕆᕙᕋ ᐃᖅᑲᓇᐃᔭᖅᑎᓂᒃ 

ᓵᔅᓯᖕᓃᖃᑎᖃᕈᒪᕖᑦ ᑲᑎᒪᔩᑦ? ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐃᖅᑲᓇᐃᔭᖅᑏᑦ ᓵᔅᓯᖕᓂᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᓴᕕᑲᑖᖅ ᑭᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ 

ᐅᖃᐅᓯᕆᒃᑭᑦ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᓕᖅᐱᓐᓂ ᒥᓂᔅᑕᐅᑉ ᐅᖓᓕᖓ 

ᐊᕙᑎᓕᕆᔨᒃᑯᓐᓄᑦ ᔨᒥ ᓅᕗᓪ ᓄᑲᖅᑎᖅ. ᓴᐅᒥᓐᓂ ᐃᑲᔪᖅᑎᖓ ᑐᖓᓕᖅ ᒥᔅᑕ ᓯᑏᕝ ᐱᓐᒃᓴᓐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᑦᑎ ᐃᖅᑲᓇᐃᔭᖅᑏᑦ. ᐃᑉᐸᒃᓴᖅ ᑖᒃᑯᐊ ᐱᓕᕆᐊᒃᓴᐃᑦ 

ᑲᒪᒋᔭᐅᓂᖏᓐᓂᑦ ᐊᒻᒪᓗ ᐊᕙᑎᓕᕆᔨᒃᑯᑦ ᑲᑎᓪᓗᒋᑦ ᐊᑭᑐᔪᓄᑦ ᑮᓇᐅᔭᖅᑐᕈᑏᑦ $2,250,000 ᑮᓇᐃᔭᑦ. 

ᐅᓪᓛᖅ ᐱᒋᐊᕐᓗᑎᑦ ᒥᓯᔅ ᐊᕐᓇᒃᑲᖅ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐅᓪᓛᒃᑯᑦ. ᐊᐱᖅᑯᑎᒃᓴᖃᓗᐊᙱᒃᑲᓗᐊᖅᑐᖓ ᐱᒋᐊᕈᑎᒋᓗᒋᑦ 

ᐅᓂᒃᑳᑦ ᐊᐱᖅᓱᕐᓗᖓ. ᐱᓕᕆᕝᕕᒃ ᖁᔭᓐᓇᒦᕈᒪᓪᓗᒍ ᐱᓕᕆᑦᑎᐊᕐᓂᕆᓚᐅᖅᑏᑦ ᑕᕝᕙᓂ ᐃᖃᓗᐃᑦ ᑰᖓ 

ᐃᖃᓗᖕᒥᐅᒐᓵᓗᐃᑦ ᖁᕕᐊᓱᒃᑐᒻᒪᕆᐅᓕᕐᒪᑕ ᐃᓂᒃᓴᓕᐊᖑᓯᒪᔪᓂᑦ. 

 

ᑕᐃᒪ ᐱᕕᖃᑦᑎᐊᓕᓚᐅᕋᑦᑕ ᓄᓇᓕᖕᓂ ᐊᐅᓪᓚᑲᐃᓐᓇᕈᒪᒍᕕᑦ ᐃᒪᓐᓇ ᐃᒐᔭᖅᑐᕐᓗᑎᑦ ᐅᕝᕙᓘᓐᓃᑦ 

ᓯᓂᒃᑕᕐᕕᒋᓗᒍ. ᐅᖃᐅᓯᕆᓪᓗᒍ ᐃᖃᓗᐃᑦ ᑰᖓᓂᒃ, ᐊᐱᖅᑯᑎᖃᕐᕕᒋᓂᐊᕋᒃᑯ. ᐊᐱᕆᓚᐅᖅᓯᒪᖅᑰᕋᓗᐊᕐᒥᔪᖓ 

ᐊᐅᔭᖅ ᑕᑯᓚᐅᙱᑕᐃᑦ. ᑕᐃᒪ ᑐᒃᓯᕋᒃᑲᓐᓂᕈᒪᒐᒪ ᐃᒐᕖᑦ ᑕᐃᒃᑯᐊ ᑕᐃᑲᓃᑦᑐᑦ ᑐᐱᕐᕖᑦ ᓴᖅᑭᑕᐅᓯᒪᔪᑦ. ᑖᓐᓇ 

ᐱᓕᕆᕝᕕᖓᑦ ᒥᓂᔅᑕᓘᓐᓃᑦ ᐊᖏᕋᔭᖅᐸᖃᐃ ᑖᓐᓇ ᕿᒥᕐᕈᐊᕈᓐᓇᖅᐸᒍ. ᐊᒥᓲᖕᒪᑕ ᐃᖃᓗᖕᒥᐅᑦ ᐊᒥᓱᓂᓪᓗ 

ᐊᑐᖅᑕᒥᒃ. ᐃᓛᓐᓂ ᐅᑕᖅᑭᕐᓃᕇᖃᑦᑕᕐᒪᑕ ᐃᒐᕕᖕᒥ ᐅᑕᖅᑭᔪᑦ. ᑖᓐᓇᖃᐃ ᑕᑯᓇᒃᑕᐅᔪᓐᓇᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᑯᓇᒍᓐᓇᖅᑕᕗᑦ 

ᐱᓕᕆᖃᑎᒋᓂᐊᖅᐸᕗᑦ ᑲᑎᒪᔨᕋᓛᑦ ᒥᕐᖑᐃᓯᕐᕕᓕᕆᔨᒃᑯᓐᓄᑦ. ᐊᖏᖅᐸᕗᑦ ᐊᒻᒪ ᐃᓕᓯᒃᑲᓐᓂᕆᐊᖃᕈᑦᑕ 

ᑕᐃᒪᐃᒃᑲᔭᖅᑐᑦ ᑕᑯᓇᑦᑎᐊᕐᓂᐊᖅᐸᕋ.  

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᑦᑎᐊᕐᓂᖓᓄᑦ. ᐃᓱᒪᒐᓗᐊᖅᐳᖓ 

ᖃᓄᐃᓕᐅᖅᑕᐅᔪᓐᓇᕋᔭᕆᐊᖓ. ᒪᑐᒧᖓᓕ ᒥᕐᖑᐃᓯᕐᕕᒃ ᐱᐅᓪᓗᓂ ᐱᐅᓯᕕᒋᐊᒃᑲᓐᓂᕐᕕᖃᖅᑐᖅ ᑕᐃᒪ 

ᐱᓕᕆᕝᕕᖓ ᐃᓱᒪᒋᒐᒃᑯ ᑲᑎᒪᔨᕋᓛᓂᑦ ᒥᕐᖑᐃᓯᕐᕕᒻᒧᑦ ᐱᓕᕆᖃᑎ ᐃᒪᐃᓕᐅᕈᓐᓇᖅᐳᖃᐃ ᐃᓱᒪᒋᔭᐅᔪᒥᒃ 

ᖃᓄᖅ ᐱᐅᓯᒋᐊᒃᑲᓐᓂᕈᓐᓇᕐᒪᖔᖅ ᒥᕐᖑᐃᓯᕐᕕᒃ?  

 

ᐃᓄᐃᑦ ᖃᐅᔨᒪᕙᑦ ᑕᐃᒫᒃ ᐅᖃᐅᔾᔪᕆ ᒫᓐᓇ ᐋᖅᑭᒃᓯᒪᔪᖃᖅᐹ ᐊᑐᐊᖅᑕᐅᔪᓐᓇᖅᑐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒪᐃᓕᐅᕈᓐᓇᕐᒪᑕ 

ᐅᖃᖃᑎᖃᕐᓗᑎᑦ ᑲᑎᒪᔨᕋᓛᑦ ᐅᕝᕙᓘᓐᓃᑦ ᑎᑎᕋᑐᐃᓐᓇᕐᓗᑎᒃ ᑕᐃᒫᒃ ᒥᕐᖑᐃᓯᕐᕕᖕᒦᓕᕌᖓᒪ 

ᑎᑎᕋᕐᕕᒃᓴᖅᑕᖃᖃᑦᑕᕐᒥᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᓂᖓ ᐅᖃᐅᑎᔪᓐᓇᖅᐱᙵ ᑭᒃᑰᒻᒪᖔᑕ 

ᑲᑎᒪᔨᕋᓛᖑᖃᑕᐅᔪᑦ ᒥᕐᖑᐃᓯᕐᕕᖕᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑎᖏᑦ ᑎᒍᒥᐊᙱᓐᓇᒃᑭᑦ ᑲᑎᒪᔨᕋᓛᑦ. 

ᐅᑎᕐᕕᒋᓂᐊᖅᐸᕋ ᒪᓕᒐᓕᐅᖅᑎ. ᐊᑎᖏᑦ ᑐᓂᓂᐊᖅᐸᑦ ᒥᕐᖑᐃᓯᕐᕕᖕᒥ ᑲᑎᒪᔨᕋᓛᓄᑦ ᐃᖃᓗᐃᑦ ᑰᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ, ᓅᖔᕈᒪᓗᖓ ᐃᑳᕈᑎᒃᓴᒧᑦ, ᑕᐃᒪ 

ᐃᑳᕈᑎᓕᐅᕐᓂᐊᓚᐅᕋᓗᐊᕋᔅᓯ ᑰᖕᒥᒃ. 

 

ᐃᓱᒪᒐᒪ, ᑕᒪᓐᓇᖃᐃ ᐱᓕᕆᕝᕕᖓᑦ, ᐱᓕᕆᖃᑎᖃᕐᓗᑎᒃ ᑭᒃᑯᑦ ᐱᓕᕆᖃᑎᒋᔭᕆᐊᖃᖅᑕᖏᑦ ᑖᔅᓱᒥᖓ 

ᐱᓕᕆᐊᒃᓴᒧᑦ. ᑕᐃᒪ ᑕᑯᓐᓈᓗᒍ, ᑖᓐᓇ ᑲᔪᓯᓗᓂ ᐅᕝᕙᓘᓐᓃᑦ ᐱᓱᒡᕕᑐᐃᓐᓇᕐᒧᑦ ᐅᖃᐅᓯᖃᖅᖢᖓ. 

ᐅᓄᖅᓯᒋᐊᖁᓪᓗᒋᑦ ᐃᒐᕖᑦ, ᑖᓐᓇᖃᐃ, ᑖᓐᓇ ᐱᓱᒃᑐᓄᑦ ᐃᑳᕈᑎ ᐱᔭᕇᖅᑕᐅᔪᓐᓇᕆᕗᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐊᔾᔨᒌᖏᑎᐊᕐᖓᑎᒃ. 

ᐃᒐᕕᓕᐅᒃᑲᓐᓂᐊᕐᔪᑐᐃᓐᓇᖅᑲᐅᓪᓗᓂ ᐊᒻᒪ ᐃᑳᕈᑎᓕᐅᕐᓂᕐᓗ ᑕᒪᓐᓇ. ᒐᕙᒪᐅᓚᐅᖅᓯᒪᔪᖅ 

ᖁᔭᓈᖅᓯᓚᐅᖅᓯᒪᒻᒪᑕ, ᐊᑭᖏᑦ ᐱᔾᔪᑕᐅᓪᓗᑎᑦ. ᒫᓐᓇ ᓱᓕ ᑮᓇᐅᔭᑦᑎᒍᑦ ᖃᑭᒪᓂᖅᓵᓘᖏᒻᒥᒐᑦᑕ 

ᐃᑳᕈᑎᔅᓴᓕᐅᕈᑎᔅᓴᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ, ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᐃᔅᓯᕙᐅᑕᓖᒃ, ᐆᒥᖓ ᐊᐱᕆᔪᒪᓪᓗᖓ, ᑕᕝᕙᓂ ᐅᒃᑯᐃᕈᑎᒋᔮᓂ, 

ᒪᑉᐱᕌᖃᖅᑐᖅ ᐱᖓᓱᒋᔭᐅᔪᒥ. ᑖᒃᑯᐊ ᒥᕐᖑᐃᓯᕐᕖᑦ ᓄᓇᓕᖕᓂ ᒥᒃᓵᓄᑦ. ᑖᒃᑯᐊ ᖁᓚᐅᕐᒪᑕ ᒥᕐᖑᐃᓯᕐᕖᑦ.  

 

ᑐᑭᓯᔪᒪᓪᓗᖓ ᐃᒃᓯᕙᐅᑖᖅ, ᓇᓖᒃ, ᒫᓐᓇ ᓱᓕ ᑲᒪᒋᔭᐅᕙᑦ ᐅᕝᕙᓘᓐᓃᑦ ᓇᓖᒃ ᐱᐊᓂᑦᑕᐅᓯᒪᓕᖅᐸᑦ 

ᒥᕐᖑᐃᖅᓯᕐᕕᑦᓴᒧᑦ?  

 

ᐃᒃᓯᕙᐅᑖᖅ, ᑐᑭᓯᔪᒪᓪᓗᖓ ᐊᐱᖅᑯᑎᒋᕙᕋ ᑖᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑕᐃᓚᐅᖅᑕᒃᑲ, ᑖᒃᑯᐊ ᐱᐊᓂᒃᓯᒪᔪᑦ. ᒪᕐᕈᐃᓐᓈᒃ 

ᓱᓕ ᐱᓕᕆᐊᕆᔭᐅᔪᑦ ᑭᓯᐊᓂ ᐊᐅᓪᓛᖅᑑᒐᓗᐃᑦ. ᑖᓐᓇ ᖁᕐᓗᖅ ᐊᒻᒪ ᑭᙶᓗᕐᔪᐊᑉ ᐱᓕᕆᐊᕆᔭᐅᔪᖅ 

ᒫᓐᓇᐅᔪᖅ. ᐊᒻᒪ ᑖᒃᑯᐊ ᓄᓇᓖᑦ ᒥᕐᖑᐃᖅᓯᕐᕕᒃᑖᕈᐊᖅᐸᑕ, ᑖᒃᑯᐊ ᕼᐋᒻᓚᒃᑯᑎᒍᑦ ᐊᐱᕆᔫᓪᓗᐊᑦ 

ᒥᕐᖑᐃᖅᓯᕐᕕᑖᖅᑑᓪᓗᐊᕐᒪᖔᑕ ᐊᒻᒪ ᑖᓐᓇ ᑕᐅᑐᒃᑕᐅᒋᐊᕋᔭᖅᑐᖅ ᐊᕕᑎᓕᕆᔨᒃᑯᓐᓂᑦ. ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᑖᒃᑯᐊᓪᓕ, ᐊᐱᕆᔪᖃᖅᓯᒪᒐᓗᐊᖅᐸᓕᑭᐊᖅ, ᖃᓄᐃᑦᑐᒃᑯᑦ, ᓱᓕᓗᑭᐊᖅ 

ᑐᓴᖅᓴᐅᔪᖃᕆᐊᖏᓚᖅ ᐊᐱᕆᔪᒃᑦ ᑕᐃᑉᓱᒪ ᒥᒃᓵᓄᑦ? ᓄᓇᓕᒋᔭᒥ ᖃᓂᖓᓂ ᒥᕐᖑᐃᖅᓯᕐᕕᒃᑖᕈᓐᓇᕆᐊᒃᓴᒥ. 

ᑐᑭᓯᔪᒪᓪᓗᖓ ᐊᐱᕆᕗᖓ. ᐃᔅᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᐃᖅᑲᐅᒪᔭᒃᑯᑦ, ᑖᓐᓇ ᒫᓐᓇᐅᔪᖅ ᑖᒃᑯᐊ ᓄᓇᓖᑦ 

ᐊᐱᕆᔪᖃᖅᓯᒪᖏᑦᑐᖅ ᒥᕐᖑᐃᖅᓯᕐᕕᒃᑖᕈᐊᕐᓗᑎᒃ. ᑭᓯᐊᓂ ᐊᐱᕆᒥᐊᑦᑑᓪᓗᐊᖅ ᑖᒃᑯᐊ ᓄᓇᓖᑦ ᐱᒍᐊᕐᓂᖅᐸᑕ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᑖᒃᑯᐊ ᒥᕐᖑᐃᖅᓯᕐᕖᑦ ᐱᐊᓂᒃᓯᒪᓕᖅᐸᑦ, ᐳᓚᕋᖅᑐᓂᑦ ᐅᕐᓂᖅᑕᐅᕙᑉᐸᑦ? 

ᑖᒃᑯᐊ ᑕᒪᐅᖓ ᖁᙱᐊᕆᐊᖅᓯᒪᔪᑦ ᐅᕝᕙᓘᓐᓃᑦ ᐳᓛᕆᐊᖅᓯᒪᔪᑦ. ᐅᑭᐅᖅ ᐊᑕᐅᓯᐅᖏᓕᖅᑐᒃᓴᐅᒻᒪᑦ. 

 

ᒥᓂᔅᑕ, ᐅᖕᓂᕈᓐᓇᖅᑐᒃᓴᐅᕗᒃ ᖃᑉᓯᐅᒻᒪᑕ ᐳᓛᕆᐊᖅᓯᒪᔪᑦ ᑕᒪᐅᖓ ᒥᕐᖑᐃᖅᓯᕐᕕᐅᖃᑦᑕᖅᑐᓄᑦ? ᖁᔭᓐᓇᒦᒃ, 

ᐃᔅᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᒥᕐᖑᐃᖅᓯᕐᕖᑦ ᐃᓚᖏᑦ ᐊᑐᖅᑕᐅᒡᒍᓂᖅᓴᑦ 

ᐅᕝᕙᓘᕝᕙ ᑕᐃᑯᖓᖅᑕᒡᒍᓂᖅᓴᑦ. ᑭᓯᐊᓂ ᒫᓐᓇ ᐅᑭᐅᖑᔪᖅ ᐊᔾᔨᐅᖏᒻᒪᑦ ᑖᓐᓇ ᓄᕙᓐᓇᕐᔪᐊᖅ ᐱᔾᔪᑎᒋᖦᖢᒍ, 

ᑖᒃᑯᐊ ᓄᓇᕗᒻᒥᐅᑕᐅᖏᑦᑐᑦ ᓄᓇᕘᑦ ᐃᓗᐊᓄᑦ ᒫᓐᓇ ᐃᑎᕐᓂᖅ ᐊᔪᕐᒪᑕ, ᑖᓐᓇ ᐱᔾᔪᑕᐅᖦᖢᓂ 

ᐊᑐᖅᑕᐅᓗᐊᖏᑦᑐᖅ ᐃᓚᖏᑦ. ᑭᓯᐊᓂ ᑖᓐᓇ ᐅᕙᓃᑦᑐᖅ ᐃᖃᓗᓐᓂ ᐊᐅᔭᖅ ᐊᑐᖅᑕᐅᕐᔪᐊᓚᐅᖅᑐᑦ. 

 

ᑕᐃᒪ ᐊᐱᕆᔭᐅᓚᐅᕋᒪ, ᑕᕝᕙᓂ ᐃᖃᓗᓐᓂ 15,0000 ᓄᓇᒃᑰᕈᑏᑦ ᑕᕝᕗᖓ ᒥᕐᖑᐃᖅᓯᕐᕕᒻᒧᑦ ᐃᑎᓚᐅᕐᒪᑕ. 

ᑖᒃᑯᐊᓕ ᐱᖃᑎᖏᑦ ᓈᓴᐅᑎᓂᒃ ᒫᓐᓇ ᐱᓯᒪᙱᑦᑐᖓ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒥᑦᑕᐅᖅ. ᒥᔅᑕ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᑕᐃᓐᓇ ᓄᕙᒡᓇᕐᔪᐊᖅ ᐅᖃᐅᓯᕆᒐᖕᓂ, ᖄᖏᕐᔫᒥᑉᐸᓪᓘᓐᓃᑦ, ᖃᓄᖅ 

ᐅᑎᕐᕕᐅᔪᓐᓇᕆᐊᒃᓴᐃᑕ ᑕᐅᑐᖅᑰᓇᖅᑐᖃᖅᑐᒃᓴᐅᕗᖅ ᐅᕝᕙᓘᓐᓃᑦ ᒫᓐᓇ ᓇᓗᓇᖅᑐᖅ ᑕᐃᒻᓇ ᑕᐃᑉᓱᒪ ᒥᒃᓵ 

ᒥᕐᖑᐃᖅᓯᕐᕕᐅᑉ ᐳᓛᕆᐊᖅᑐᖃᕋᔭᖅᑎᒡᓗᒍ ᓯᓚᕐᔪᐊᒥᐅᓂᒡᓘᓐᓃᑦ ᓇᓕᐊᓐᓂᒃᑭᐊᖅ?  

 

ᑐᑭᓯᔪᒪᓪᓗᖓ ᐊᐱᕆᔪᖓ. ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. ᐄ, ᑖᒃᑯᐊ ᓄᕙᓐᓇᕐᔪᐊᖅ ᖄᖏᖃᓯᑉᐸᑕ ᐊᐅᓪᓛᖅᑑᓗᐊᓕᕐᒥᒍᑦᑕ, 

ᑖᒃᑯᐊ ᓄᓇᕗᒻᒥᐅᑕᐅᖏᑦᑐᑦ ᑕᒪᐅᖓ ᑎᑭᑦᑕᒃᓯᓐᓇᕆᐊᓖᑦ, ᑖᒃᑯᐊ ᒥᕐᖑᐃᖅᓯᕐᕕᓐᓂ ᑕᑯᔭᖅᑐᕐᓗᑎᒃ. ᑭᓯᐊᓂ 

ᑖᒃᑯᐊ ᐊᕙᑎᓕᕆᔨᒃᑯᑦ ᒥᕐᖑᐃᖅᓯᕐᕕᖏᑦ ᐊᑐᖅᑕᐅᓂᖅᐹᖑᓱᖅᑐᑦ ᑖᓐᓇ ᓄᓇᓕᒃ ᖃᓂᒋᔮᓃᑦᑐᓄᑦ. ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᙳᖅ. 

ᕿᙳᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᑭᖑᓪᓖᑦᑑᓪᓗᒍ ᖃᐃᒍᓇ ᐊᐱᖅᑯᑎᒋᓂᐊᕋᑉᑯ. 

 

ᐅᕙᑦᓯᐊᖅ ᒥᓂᔅᑕ ᐅᖃᕐᒪᑦ, ᓄᓇᓕᓐᓂ ᑕᐃᑉᓱᒪ ᒥᒃᓵᓄᑦ ᒥᕐᖑᐃᖅᓯᕐᕕᐅᑉ ᐆᑦᑐᕈᒪᔪᖃᕈᓂ ᓄᓇᓕᒻᒥ ᖃᓂᖓᓂ. 

ᑕᐃᒻᓇᓕ ᖃᓄᖅ ᐱᒋᐊᕈᑎᖃᕋᔭᖅᐸᓕᑭᐊᖅ, ᑭᐊᓗᑭᐊᖅ ᐱᒋᐊᖅᑎᓐᓇᔭᖅᐸᐅᒃ, ᐃᓱᒪᒋᔭᐅᓐᓂᖅᐸᑦ ᓄᓇᓕᖕᓂ? 

ᐃᔅᓯᕙᐅᑕᓖᒃ, ᐊᐱᕆᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᓄᓇᓖᑦ ᒥᕐᖑᐃᖅᓯᕐᕕᒃᑖᕈᐊᖅᐸᑕ ᓄᓇᓕᐅᑉ 

ᓴᓂᐊᓂ, ᑖᒃᑯᐊ ᕼᐋᒻᓚᒃᑯᑦ ᑎᑎᕋᖅᑑᓪᓗᐊᑦ ᑕᕝᕗᖓ ᐅᕙᒻᓄᑦ ᑐᕌᕐᓗᒍ, ᑐᒃᓯᕋᕐᓗᑎᒃ ᒥᕐᖑᐃᖅᓯᕐᕕᑦᑖᕈᐊᕐᒪᑕ. 

ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫᖔᑦ, ᒥᔅᑕ ᓯᒪᐃᓚᒃ, ᐃᕝᕕᐅᓕᕐᒥᔪᖅ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᙵᓱᒋᔅᓰ, ᐃᖅᑲᓇᐃᔭᖅᑎᑎᓪᓗ. ᑕᑯᓐᓈᖅᑐᒋᑦ ᑖᒃᑯᐊ 

ᒪᑐᐃᖅᓯᔾᔪᑎᑎᑦ, ᐅᖃᐅᓯᑎᑦ, ᒪᑉᐱᒐᖓ 3, ᐱᖓᔪᐊᓂ. 

 

ᐅᖃᐅᓯᖃᕋᕕᑦ, ᖃᐅᔨᒪᐃᓐᓇᕋᓱᓐᓂᐊᕋᑦᑕᒎᖅ ᐱᖁᑎᕐᔪᐊᑎᓐᓂᒃ ᒥᕐᖑᐃᓯᕐᕕᕈᓘᔭᖏᓐᓂᒃ, ᑐᐱᕐᕕᖃᕐᕕᖏᓐᓂᓗ. 

ᑕᒪᒃᑯᐊᒎᖅ ᑐᐱᕐᕖᑦ, ᒥᕐᖑᐃᓯᕐᕕᕋᓛᑦ ᖃᐅᓱᐃᑦᑐᕐᒥ, ᒥᑦᓯᒪᑕᓕᒃ, ᐸᓐᓂᖅᑑᖅ, ᐊᒻᒪ ᐃᓅᔭᕐᕕᒃ ᖃᒪᓂᑦᑐᐊᑉ 

ᓴᓂᐊᓂ. 

 

ᑕᑯᖏᑦᑎᐊᕋᒪ, ᑕᕝᕙᓂ ᐊᑭᑐᔪᖅᑐᕈᑎᔅᓴᓯᓐᓂ ᑲᒪᓂᑦᑐᐊᒧᑦ ᑐᕌᖓᔪᒥᒃ. ᐸᕐᓇᓯᒪᕕᓰ ᑭᓱᑐᐃᓐᓇᕐᒥᑦ 

ᖃᒪᓂᑦᑐᐊᒧᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) ᐃᔅᓯᕙᐅᑖᖅ, ᐅᑎᕐᕕᒋᒋᐊᖃᕐᓂᐊᖅᑕᕋ ᑖᓐᓇ 

ᒪᓕᒐᓕᐅᖅᑎ, ᖃᐅᔨᒋᐊᖅᑳᕆᐊᖃᕋᒪ. ᒪ’ᓇ ᐃᒃᓯᕙᐅᑖᖅ. 

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᖅᓯᖃᑦᑕᕐᒪᓇᐃᑦ ᐃᓛᓐᓂᑦ? ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᐄ, ᑕᐃᒃᑯᐊ 

ᓂᕆᐅᒋᓂᐊᓕᖅᑲᒃᑲ ᑭᐅᔾᔪᑎᖏᑦ.  

 

ᑖᒃᑯᐊᓕ ᒥᑭᔫᑕᐅᓂᖅᓴᐃᑦ ᐊᑭᑐᔪᖅᑐᖅᑐᐃᑦ ᒥᕐᖑᐃᓯᕐᕕᓕᕆᔾᔪᑎᔅᓴᓯ, ᑲᒪᓂᑦᑐᐊᕐᒥ ᑲᓵᖕᑯᕕᖓᑕ 

ᐱᕙᓪᓕᐊᑎᑕᐅᓂᒃᓴᖓᓄᑦ. ᑕᕝᕗᖓ ᑐᕌᖓᔪᖃᖏᑎᐊᖅᑑᔮᕐᒥᒻᒪᑦ 2018-2019−ᒥᓂᑦ. ᓱᒻᒪᓄᓇ ᑕᐃᒪᐃᓕᖓᕙ? 

ᐃᓐᓇ ᐊᑐᐃᓐᓇᐅᓕᕐᖔᑦ, ᐱᔭᕇᖅᓯᒪᓕᕐᖔᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. ᐱᕋᑖᑦᑎᐊᓚᐅᕋᑦᑕ ᒐᕙᒪᑐᖃᒃᑯᓐᓂᒃ, ᐃᓄᐃᑦ 

ᐊᑦᑐᖅᑕᐅᓂᕆᒐᔭᖅᑕᖏᓐᓄᑦ, ᐱᓂᕆᒐᔭᖅᑕᖏᓐᓄᓪᓗ ᑐᕌᖓᔫᑦ. ᑕᐃᒃᑯᓄᖓ ᒥᕐᖑᐃᓯᕐᕕᓐᓄᑦ ᑐᕌᖓᓂᐊᖅᑐᐃᑦ 

ᑮᓇᐅᔭᑦ ᐱᕋᑖᑦᑎᐊᓚᐅᕋᑦᑎᒍ. ᒪ’ᓇ ᐃᔅᓯᕙᐅᑖᖅ.  

 

>>ᐃᒡᓚᖅᑐᑦ 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ, ᐃᕝᕕᐅᓕᕐᒥᔪᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓕᒫᕋᓱᕋᔮᒃᖢᖓ. ᐅᓪᓛᒃᑯᑦ ᒥᓂᔅᑕ. (ᑐᓵᔨᒃᑯᑦ) ᖃᐅᔨᓴᕐᕕᓪᓕᑭᐊᖅ 

ᐃᓪᓗᓕᒻᒥ ᐱᓪᓗᒍ. ᖃᑦᑎᑖᓚᓂᑦ ᑮᓇᐅᔭᓂᒃ ᐱᓕᕆᕕᓯ, ᐊᑐᕐᓂᐊᖅᑭᓯ? ᑮᓇᐅᔭᓂᒃ 

ᓴᓂᕐᕙᐃᓯᒪᑲᓪᓚᓐᓂᕈᔅᓰᓛᒃ, ᑭᓱᑐᐃᓐᓇᕐᓄᑦ ᐱᓕᕆᐊᔅᓴᓄᑦ. ᓴᓇᒋᐊᖅᓯᓂᕐᒧᓘᓐᓃᑦ ᐃᓪᓗᓕᐅᑉ 

ᖃᐅᔨᓴᕐᕕᖓᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑮᓇᐅᔭᓂᒃ ᓴᓂᕐᕙᐃᓯᒪᔪᒍᑦ 

$750,000−ᓂᒃ ᓴᓇᒋᐊᖅᑎᔾᔪᑎᔅᓴᒥᒃ ᑕᐃᔅᓱᒧᖓ ᐃᓪᓗᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐊᓯᐊᓄᑦ ᓅᒋᐊᕐᓗᖓ. ᒪᕐᕉᓐᓂᒃ 

ᐊᐱᖅᑯᑎᔅᓴᖃᕋᒪ, ᐊᐃᑉᐹᓅᕆᐊᑦᑕᐅᑎᒋᓂᐊᕋᒪ. 

 

ᑕᐃᒪᓕ, ᑖᒃᑯᐊ ᐊᕙᑎᓕᕆᔨᒃᑯᑦ ᐱᓕᕆᕕᖓᑦ ᒥᑭᑦᑑᑕᐅᓂᖅᓴᓄᑦ ᐊᑭᑐᔪᖅᑐᖅᑐᓄᑦ ᐱᓕᕆᔾᔪᑎᔅᓴᖐᑦ. 

ᖃᑦᑏᓐᓇᕈᖅᐸᓪᓕᐊᑐᐃᓐᓇᕐᖓᑕ ᐊᕐᕌᒍᑕᒫᑦ. ᐆᑦᑑᑎᒋᓗᒍ, ᐊᕐᕌᒍᖓᓄᑦ 2020-21 $1.5−ᒥᓕᐊᖑᑦᑕᓚᐅᖅᑯᑦ 

ᐊᒻᒪ ᐊᕐᕌᒍᒧᑦ ᐊᒡᒋᖅᑐᒧᑦ. ᐊᒃᓱᑲᓪᓛᓗᒃ ᒥᑭᓪᓕᒋᐊᖅᓯᒪᒻᒪᑦ $625,000.00 ᓂᐊᓕᖅᑐᓂ. ᓱᒻᒪᓄᑯᐊ, 

ᖃᓄᐃᓕᐅᓕᖅᑐᓄᑯᐊ? ᓱᒻᒪᑦ ᒥᑭᓪᓕᒋᐊᖅᑕᐅᕙᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᒥᑭᓪᓕᒋᐊᖅᓯᒪᕙᐃᓪᓚᐃᖏᑦᑐᓄᑯᐊ.  

$1.5−ᒥᓕᐊᓂᒃ ᓱᓕ ᐊᑐᕈᒫᕐᓂᐊᖅᑐᖁᑎᖃᖅᑐᒍᑦ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᒃᑯᑦ): ᐃᓛᒃ, ᐱᓕᕆᕕᓯ ᐊᖏᓪᓕᕆᐊᕆᓂᐊᕆᕚ ᑖᔅᓱᒥᖓ ᐊᑐᕈᒫᕐᓂᐊᖅᑐᒥᑦ ᑮᓇᐅᔭᒥᒃ? 

ᐆᑦᑑᑎᒋᓗᒍ, ᐊᖑᓇᓱᑦᑏᑦ ᑕᐃᒃᑯᐊ ᑮᓇᐅᔭᖅᑖᕆᐊᖃᓲᖑᒻᒪᑕ ᓱᕋᐃᔪᖃᕐᓂᕋᐃᒻᒪᑦ. ᐊᖏᓪᓕᒋᐊᖅᑕᐅᓂᐊᖅᑳ 

ᐊᕙᑎᓕᕆᔨᒃᑯᑦ ᑮᓇᐅᔭᖁᑎᒋᓂᐊᖅᑕᖏᑦ ᐅᕝᕙᓘᓐᓂᑦ ᐊᔾᔨᑐᐃᓐᓇᕆᓂᐊᕆᕚ? ᖁᔭᓐᓇᒦᒃ ᐃᖏᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᒃᑯᐊ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᕗᑦ ᑕᐃᒪᐃᓕᖓᓕᖅᑐᐃᑦ ᐊᕐᕌᒎᒐᓚᑲᓪᓛᓗᓐᓄᑦ. ᐊᒻᒪᓗ ᑖᓐᓇ ᒪᓕᒐᓕᐅᖅᑎᐅᑉ ᐅᖃᐅᑎᖓ 

ᐊᐅᓚᑦᑎᒍᑎᔅᓴᓄᑦ ᐋᖅᑭᐅᒪᒍᑎᔅᓴᓄᑦ ᑮᓇᐅᔭᑦ ᒫᓐᓇ ᐅᑭᐅᖅ ᓴᖅᑭᕐᓂᐊᕋᑦᑎᒍ ᐊᖑᓇᓱᑦᑐᓄᑦ ᑐᕌᖓᔫᑦ. 

ᐊᑭᑐᔪᒃᑐᕈᑎᔅᓴᕗᓪᓕ ᑕᐃᒪᐃᓕᖓᑐᐃᓐᓇᐃᓇᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ, ᐃᕝᕕᐅᓂᐊᓕᕐᒥᔪᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᑉᐸᒃᓴᖅ ᓴᖅᑭᓚᐅᖅᑕᑎᑦ, ᐅᖃᓪᓚᒋᐊᕐᓂᐊᓕᕋᕕᑦ ᑎᑎᕋᖅᓯᒪᔪᑦ 

ᐅᖃᓕᒫᓚᐅᖅᑕᑎᑦ ᐅᑎᕐᕕᒋᓗᒋᑦ. ᑕᐃᔅᓱᒪ, ᖃᒪᓂᑦᑐᐊᕐᒥᐅᑕᐅᑉ ᒪᓕᒐᓕᐅᖅᑎᐅᑉ ᐅᖃᐅᓯᕆᐱᓪᓚᖅᑲᐅᔭᖓ. 

 

ᑖᓐᓇ ᒥᑦᑎᒪᑕᓕᖕᒥ ᑕᒻᒫᕐᕕᒃ ᓇᓗᓇᐃᖅᑕᐅᓯᒪᖕᒥᖕᒪᑦ ᑕᕝᕙᓂ ᑎᑎᕋᖅᓯᒪᔪᓂ. ᑖᒃᑯᐊᒎᖅ 

ᑲᒪᒌᓐᓇᕋᓱᓐᓂᐊᕋᔅᓯᐅᒃ ᐱᖁᑎᕐᔪᐊᑦ, ᑖᓐᓇ ᐱᖃᓯᐅᑎᓪᓗᒍ. ᑖᓐᓇᓗ ᑮᓇᐅᔭᖅᑕᖃᖅᑰᔨᖏᒃᑲᓗᐊᖅᑎᓪᓗᒍ, 

ᓇᓗᓇᐃᖅᓯᓯᒪᖕᒪᑦ ᑕᒻᒫᕐᕕᒃ ᒥᑦᑎᒪᑕᓕᖕᒥ, ᐸᕐᓇᒃᑕᐅᓇᓱᒃᑐᕐᖑᓈ ᐅᕝᕙᓘᓐᓃᑦ ᓯᕗᓂᒃᓴᒧᑦ 

ᑮᓇᐅᔾᔭᖅᑕᐅᔪᒫᕐᓂᐊᕐᓂᖓᓂᒃ ᓇᓗᓇᐃᖅᓯᒪᓇᓱᒃᑑᒐᓗᐊᖅ? ᒥᑦᑎᒪᑕᓖᒃᓚᓯᒪᔪᖃᖅᐸ? ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ ᒪ’ᓇ  ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ, ᑖᒃᑯᐊ ᖃᑉᓗᓈᑑᑦ, ᑖᒃᑯᐊ ᒥᑦᓯᒪᑕᓕᒃ ᐊᒻᒪ 

ᖃᒪᓂᕐᔪᐊᕐᒥ. ᑕᐃᒃᑯᐊᓕ ᒥᕐᖑᐃᖅᓯᕐᕕᑦ ᐊᖏᓂᖅᓴᐅᑎᑦ ᓄᓇᓕᐅᑉ ᓯᓚᑖᓃᓐᓂᖅᓴᐅᓗᐊᖅᖢᑎᒃ ᑭᓯᐊᓂ 

ᑮᓇᐅᔭᕐᒥᒃ ᐊᑐᕆᐊᖃᕐᓂᕈᑉᑕ ᑕᐃᑲᖓᑦ ᐊᑐᖅᑐᒍᑦ. ᒪ’ᓇ  ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓲᑎᒃᓴᒃᑲ ᐅᓄᓗᐊᖏᑦᑑᒐᓗᐊᑦ. ᐊᐱᕆᔪᒪᖕᒥᒐᒪ, ᑕᐃᒪ ᒥᑦᑎᒪᑕᓕᖕᒥ 

ᓱᓕ ᑖᓐᓇ ᕿᓚᓗᒃᑲᓃᑦᑐᖅ, ᓇᓗᓇᐃᖅᑕᐅᓯᒪᖕᒪᑦ ᖃᓪᓗᓈᑎᑐᑦ Territorial Park. ᑖᓐᓇ 

ᐊᖅᑯᑎᖃᔾᔮᖏᖦᖢᓂ,  

 

ᓄᓇᓯᐅᑎᓄᓪᓗ ᑎᓴᒪᓕᓐᓄᓪᓗ ᐃᖏᕐᕋᔭᑎᕝᕕᐅᔭᒃᖢᓂ ᑕᒪᓐᓇ ᓄᓇᖓ ᐃᓗᑦᑐᖅᐸᓪᓕᐊᑐᐃᓐᓇᒃᖢᓂ 

ᑕᐃᒪᐃᑦᑑᒻᒪᑦ. ᑮᓇᐅᔭᓂᖃᐃ ᓄᓇᓕᖕᓂ ᕼᐋᒻᓚᐅᔪᑦ ᑐᒃᓯᕋᖅᐸᑕ ᐊᖅᑯᓯᐅᖅᑕᐅᔪᓐᓇᕋᔭᖅᐸ ᐅᕝᕙᓘᓐᓃᑦ ᑖᓐᓇ 

ᐃᒃᑕᕐᓂᓴᒃᑯᕕᐅᓂᖓᓄᑦ ᐱᔾᔪᑎᒋᓪᓗᒍ ᐊᖅᑯᓯᐅᖅᑕᐅᔭᕆᐊᖃᕋᔭᙱᓚᖅ. ᐃᒃᓯᕙᐅᑖᖅ ᐊᐱᖅᑯᑎᒐ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᖃᑖᖅ: ᒪ’ᓇ, ᐃᒃᓯᕙᐅᑕᖅ, ᐃᒃᓯᕙᐅᑖᖅ ᑖᓐᓇ ᐊᖅᑯᑎ ᑕᑯᒋᐊᖅᑑᓪᓗᐊᖅᑕᕗᑦ ᑭᓯᐊᓂ 

ᖃᐅᔨᒪᔪᒍᑦ ᐊᑭᑐᔪᔾᔫᓂᐊᕐᒪᑦ ᑖᓐᓇ ᐊᑭᐊ ᐱᔾᔪᑕᐅᓪᓗᓂ ᒫᓐᓇ ᓱᓕᒧᑦ ᓴᓇᔭᐅᕙᓪᓕᐊᓯᒪᙱᑦᑐᖅ ᐅᕝᕙᓘᕝᕙ 

ᓴᓇᔭᐅᓯᒪᙱᑦᑐᖅ ᑭᓯᐊᓂ ᑕᑯᒋᐊᖅᑑᔾᔪᐊᕋᔭᖅᑕᕗᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᐃᒃᓯᕙᐅᑖᖅ ᑕᐃᒪ ᐃᖅᑲᓇᐃᔭᖅᑐᑐᖅᑲᐃ ᐊᐅᔭ ᑭᓯᐊᓂ ᓲᖃᐃᒻᒪᑦ ᒫᓐᓇ ᐊᐱᒻᒪᑦ ᐊᐅᔭᙳᖅᐸᑦ 

ᑕᑯᓇᒃᑕᐅᓇᓱᓕᕋᔭᒃᐸ ᐊᖅᑯᓯᐅᕆᐊᖃᕐᒪᖔᖅ ᐅᕝᕙᓘᓐᓃᑦ ᐃᖏᕐᕋᑲᑕᕝᕕᐅᔭᕆᐊᖃᙱᑦᑎᐊᒻᒪᕆᒃᑲᔭᕐᒪᖔᖅ 

ᑎᓴᒪᓕᓐᓄᑦ ᓄᓇᓯᐅᑎᓄᓪᓗ. ᖃᐅᒪᖃᐅᒃᖢᓂᓗ ᐃᑦᑕᕐᓂᓴᒃᑯᕕᐅᒻᒪᑦ ᑖᓐᓇ ᓇᓗᓇᐃᖅᑕᐅᓯᒪᔪᖅ ᓄᓇᕗᒻᒥ 

ᒥᕐᖑᐃᓯᕐᕕᒻᒥᒃ ᑕᐃᑲᓂ ᑕᒫᓂ 1 ᒪᐃᓕᒥᒃ ᐅᖓᓯᓐᓂᖃᕐᒪᑦ ᑕᕝᕙᙵᑦ ᓄᓇᓕᖕᓂᒃ. ᐃᒃᓯᕙᐅᑖᖅ 

ᑭᐅᔪᓐᓇᖅᐸᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑕᖅ, ᐄ, ᐊᐅᔭᖅ ᑖᒃᑯᐊ ᐱᓕᕆᔨᖁᑎᒃᑲ ᑕᑯᒋᐊᖅᑑᔪᐊᕐᓘᒍᒫᖅ ᑕᐃᑯᖓ 

ᒥᑦᓯᒪᑕᓕᒻᒧᑦ ᑖᓐᓇ ᐱᔾᔪᑎᒋᓪᓗᒍ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᐃᒪᖅᑮᑦ? ᐊᐱᖅᑯᑎᖃᕈᓐᓃᖅᑐᖓ. ᐃᓚᒋᐊᕈᑦ. (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ. ᐊᑭᑐᔫᑏᑦ 

ᑮᓇᐅᔭᓄᑦ $2,250,000. ᐊᖏᖅᐱᓰ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ ᐱᔭᕇᕋᑦᑎᒍ ᐊᕙᑎᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᒃᓴᖃᒃᑲᓂᖅᐲᑦ? 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑕᖅ. ᑖᒃᑯᐊ ᐃᖅᑲᓇᐃᔭᖅᑎᖁᑎᒃᑲ ᑕᕝᕙᓃᑦᑐᐃᑦ 

ᐅᕙᓃᙱᑦᑑᒐᓗᐊᓪᓗ ᐱᓕᕆᕐᔪᐊᖅᓯᒪᖕᒪᑕ ᑕᒪᓐᓇ ᐸᕐᓇᐅᑎᒋᔭᑦᑎᓐᓄᑦ ᑐᑭᑖᕈᓐᓇᑦᓯᐊᖅᓯᒪᔪᒥᒃ 

ᑐᑭᑖᑦᓯᐊᖅᓯᒪᔪᒥᒃ ᑐᓂᓯᓯᒪᒐᑦᑕ ᑕᐃᒃᑯᐊ ᐱᓕᕆᒃᑲᐅᓂᖏᓐᓄᑦ ᐊᒻᒪᓗᑦᑕᐅᖅ ᐅᓪᓗᖃᑦᓯᐊᕆᑦᓯ ᐱᓇᓱᐊᕈᓯᐅᑉ 

ᓄᙳᐊᓂᓗ. ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᐃᖅᓱᖅᑏ. ᑕᓯᐅᓚᐅᕐᒥᒃᑭᑦ ᓯᓚᒧᑦ. ᑐᙵᓱᒋᑦ, ᒥᓂᔅᑕ ᔪᐊᓇᓰ. 

ᐅᖃᐅᓯᒃᓴᕐᓃᕕᑦ ᐱᒋᐊᖅᑳᕈᒪᕖᑦ?  

 

ᒪᓕᒐᒃᓴᖅ 51 − ******************************************************************* 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐅᓪᓚᒃᑯᑦ. (ᑐᓵᔨᒃᑰᕈᓐᓃᖅᑐᖅ) ᐅᓪᓛᒃᑯᑦ ᑲᑎᒪᔨᕋᓛᑦ.  

 

ᐅᐱᒍᓱᒃᐳᖓ ᐅᓂᒃᑳᕐᕕᔪᓐᓇᕋᑦᓯ ᓄᓇᕗᑦ ᓯᓚᑦᑐᓴᕐᕕᐅᑉ ᑐᒃᓯᕋᖅᑕᖏᑦ 2021-2022 ᐊᑭᑐᔫᑎᓄᑦ 

ᐊᑐᖅᑐᒃᓴᓂᒃ. ᑕᑦᓱᒧᖓ ᐅᓂᒃᑲᐅᑎᒥᒃ ᓇᓗᓇᐃᔭᐃᓂᐊᖅᑐᖓ ᓄᓇᕗᑦ ᓯᓚᑦᑐᓴᕐᕕᒻᒥ ᐸᕐᓇᐅᑎᒥᒃ ᑮᓇᐅᔭᓂᒃ.  

 

ᑎᑎᕋᖅᓯᒪᒻᒪᑕ ᑕᐃᒫᒃ ᓇᓗᓇᐃᖅᓯᒪᓪᓗᒋᑦ ᑮᓇᐅᔭᐃᑦ ᐊᑐᖅᑐᒃᓴᑦ ᓇᐃᓈᖅᑕᐅᓪᓗᑎᒃ 2-ᒥ ᓇᐃᓈᖅᓯᒪᔪᑦ. 

ᓯᓚᑦᑐᓴᕐᕕᒃ ᑐᑦᓯᕋᖅᑐᖅ $2 ᒥᓕᐊᓂᒃ 2021-2022 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓄᑦ.  

 

ᐊᒡᒍᖅᑐᖅᓯᒪᔪᑦ ᑮᓇᐅᔭᑦ ᐃᓚᖃᖅᑐᑦ:  

 

 $200,000−ᓂᒃ ᕿᑎᕐᒥᐅᓄᑦ ᓯᓚᑦᑐᓴᕐᕕᒻᒧᑦ ᐱᕙᓪᓕᐊᑎᑦᓯᓂᕐᒧᑦ;  

 

 $500,000 ᒥᑭᔫᑎᓄᑦ ᐊᑭᑐᔫᑎᓄᑦ;  

 

 $1 -ᒥᓕᐊᓐ ᑲᔪᓰᓐᓇᖅᑐᓄᑦ ᐊᑐᐃᓐᓇᖅᑐᓄᑦ; ᐊᒻᒪᓗ  

 

 $300,000 ᖃᕆᓴᐅᔭᓕᕆᔾᔪᑎᓄᑦ ᒪᑭᒪᔾᔪᑎᓄᑦ.  

 

ᐃᑦᓯᕙᐅᑖᖅ ᖁᕕᐊᓱᑦᑐᖓ ᓇᓗᓇᐃᖅᓯᔪᓐᓇᕋᒪ ᓴᓇᔭᐅᖏᓐᓇᕐᓂᖓᓄᑦ ᕿᑎᕐᒥᐅᑦ ᓯᓚᑦᑐᓴᕐᕕᖓ. ᐱᓕᕆᐊᑦ 

ᑖᑦᓱᒪᓂ ᓴᓇᕕᐅᔪᓂ ᐱᒋᐊᒃᑲᓐᓂᓚᐅᖅᑐᖅ ᔫᓂ 11, 2020-ᒥ ᐅᑭᐅᒃᑯᑦ ᒪᑐᒪᑲᐃᓐᓇᓚᐅᖅᑎᓪᓗᒍ ᐆᑦᑑᑉᐱᕆ 

2019-ᒥᓂᒃ. ᓄᕙᔾᔪᐊᕐᓇᖅ-19 ᓄᖅᑲᖓᑎᑦᓯᔾᔪᑕᐅᔪᓄᑦ ᑭᖑᕙᕆᐊᖅᑎᑦᓯᓯᒪᓚᐅᖅᑐᖅ ᐱᒋᐊᖅᑕᐅᕙᓪᓕᐊᔪᒧᑦ 

ᐱᓕᕆᐊᒧᑦ. 

 

ᑭᓯᐊᓂ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᐱᓕᕆᐊᕐᒥ ᐱᐊᓂᒃᓯᓂᐊᕋᓱᒋᔪᑦ ᐋᖅᑭᑦᑕᐅᓯᒪᔪᖅ ᒪᓕᒡᓗᒍ 

ᐱᒋᐊᓚᐅᖅᑎᓐᓇᒍ ᑭᖑᓪᓕᕐᒥ ᐊᕐᕌᒎᓛᖅᑐᖅ ᑮᓇᐅᔭᓕᕆᓐᓇᒥ. (ᑐᓵᔨᑎᒍᑦ) ᐃᒃᓯᕙᐅᑕᖅ. ᐃᒃᓯᕙᐅᑕᓖᑦ, ᑖᒃᑯᐊ 

ᑮᓇᐅᔭᖅᑐᕈᑎᕗᑦ ᒥᑭᑦᑑᓂᖅᓴᓄᑦ ᓯᓚᑦᑐᓴᕐᕕᔾᔪᐊᑯᓐᓄᑦ ᐊᐅᓚᔾᔪᓯᕆᔭᖏᓐᓄᑦ ᓄᓇᓯᐅᑏᑦ ᐊᓯᔾᔨᖅᑕᐅᓗᑎᓪᓗ 

ᑕᒪᒃᑯᐊ ᐃᓪᓗᒥᒃ ᐱᖁᑎᒋᔭᖏᑦ, ᖃᕆᓴᐅᔭᐃᑦ, ᖃᕆᓴᐅᔭᐃᑦ ᐃᖏᕐᕋᕈᓐᓇᐅᑎᖏᓐᓂᒃ, ᐊᒻᒪᓗᑦᑕᐅᖅ 

ᓄᓇᓯᐅᑏᑦ, ᖃᒧᑕᐅᔭᐃᑦ, ᓯᑕᒪᓖ5.  

 

ᓄᓇᕗᑦ ᓯᓚᑦᑐᖅᓴᕐᕕᖏᑦ, ᐊᕙᑎᓕᕆᔨᒃᑯᑦ, ᐱᖅᑯᓯᓕᕆᕝᕕᒃᑯᑦ, ᐊᒻᒪᓗ ᓄᓇᕗᑦ ᖃᐅᔨᓴᕐᕕᒋᔭᖓ ᑕᒪᓐᓇ 

ᐱᒻᒪᕆᐅᔪᖅ ᑖᒃᑯᓄᖓ. ᐃᒃᓯᕙᐅᑕᓖᒃ, ᓄᓇᕗᑦ ᓯᓚᑦᑐᓴᕐᕕᔾᔪᐊᖓ ᐊᖏᓛᖑᔪᑦ ᑖᒃᑯᓄᖓ ᓴᖅᑭᑕᐅᖁᔭᐅᓯᒪᔪᖅ 

ᑕᒪᓐᓇ ᐊᓯᔾᔨᖅᑕᐅᒋᐊᓖᑦ, ᐋᖅᑭᒋᐊᖅᑕᐅᒋᐊᓖᓪᓘᓐᓃᑦ ᐃᓪᓗᖁᑎᒋᔭᖏᓐᓄᑦ, ᖃᓄᐃᙲᓐᓇᖁᓪᓗᒋᑦ 

ᐃᓪᓗᕐᔪᐊᑦ. ᑕᒪᒃᑯᐊᑦᑕᐅᖅ ᐱᔭᒃᓴᕆᔭᐅᔪᐃᑦ ᐅᓄᖅᑐᑦ, ᐊᐅᓚᐅᑎᑖᕐᓗᑕᓗ ᐃᖃᓗᐃᑦ ᓯᓚᑦᑐᖅᓴᕐᕕᖓᓄᑦ. 

ᐅᖅᓱᐊᓗᖃᐅᑎᖓ ᐊᒻᒪᓗ ᐅᖅᑰᓴᐅᑏᑦ ᑖᒃᑯᐊ ᐱᖁᑎᖏᑦ ᐊᓯᔾᔨᖅᑕᐅᓗᑎᒃ ᓄᓇᕗᑦ ᓯᓚᑦᑐᖅᓴᕐᕕᐅᑉ 

ᐱᖁᑎᖏᓐᓂᒃ. 

 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᐊᖅᑕᐅᓂᖏᓐᓄᑦ ᐊᒻᒪᓗ ᐱᓗᐊᖅᑐᒥ ᓄᓇᓕᖕᓂ ᐃᓐᓇᕐᓄᑦ ᐃᓕᓴᐃᕕᐅᔪᐃᑦ ᓯᓚᑦᑐᖅᓴᕐᕕᒃᑯᑦ ᐱᖁᑎᖏᑦ, 

ᓴᓂᑭᓗᐊᖅ, ᓇᐅᔮᑦ, ᐊᕐᕕᐊᑦ, ᖃᒪᓂ’ᑐᐊᖅ. ᒪᓕᒐᓕᐅᖅᑏᑦ ᑲᑎᒪᔨᐊᓛᓃᑦᑐᐃᑦ ᐊᐱᕆᓚᐅᖅᓯᒪᖕᒪᑕ ᑕᒪᓐᓇ 

ᖃᐅᔨᓴᖅᑕᐅᒋᐊᖃᕐᓂᖏᓐᓂᒃ ᓄᓇᕗᑦ ᓯᓚᑦᑐᖅᓴᕐᕕᔾᔪᐊᖅ ᐃᓪᓗᕐᔪᐊᖁᑎᖏᓐᓂ. ᐃᖅᑲᓇᐃᔭᖅᑏᑦ 

ᓯᓚᑦᑐᖅᓴᕐᕕᔾᔪᐊᒥ ᑕᒪᑦᓱᒥᖓ ᐸᕐᓇᒃᓯᒪᕗᖅ ᓂᕆᐅᒃᑐᐃᑦᑕᐅᖅ ᑕᕝᕙᓂ ᓅᕖᒻᐱᕆᒥ ᓴᖅᑭᑕᐅᓂᐊᕐᓂᖏᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ)ᐃᒃᓯᕙᐅᑖᖅ, ᖃᕆᓴᐅᔭᓕᕆᔾᔪᑏᑦ ᐊᔪᓕᖅᑕᐅᓂᖏᓐᓄᑦ ᒐᕙᒪᒃᑯᓐᓄᑦ ᓄᓇᕗᒻᒥ 

ᖃᕆᓴᐅᔭᓕᕆᔾᔪᑎᖏᑦ ᐊᒻᒪᓗ ᓄᕙᔾᔪᐊᕐᓇᖅ−19 ᐊᒥᓱᓄᑦ ᖃᓂᒻᒪᓐᓇᐅᔪᖅ ᐊᔾᔨᒌᙱᑦᑐᓂᒃ 

ᐊᑦᓱᕈᕐᓇᕐᓂᖃᖅᓯᒪᔪᖅ ᓯᓚᑦᑐᖅᓴᕐᕕᐅᑉ ᖃᕆᓴᐅᔭᓕᕆᔾᔪᑎᖏᓐᓂ ᐃᑲᔪᕈᑎᖏᓐᓂᓪᓗ. ᑭᖑᕙᕆᐊᖅᓯᒪᔪᖅ 

ᓯᓚᑦᑐᖅᓴᕐᕕᐅᑉ ᖃᕆᓴᐅᔭᓕᕆᔾᔪᑎᖏᑦ ᑐᑭᒧᐊᒍᑎᒃᓴᐅᓂᐊᖅᑐᓄᑦ ᐸᕐᓇᐅᑎᖏᓐᓂ ᐊᙳᑎᓯᒪᓕᖅᑐᒍᑦ ᑭᓯᐊᓂ 

ᐊᑐᓕᖅᑎᑦᓰᓐᓇᓚᖓᑦᓱᑕᓗ ᐸᕐᓇᐅᑎᓂᒃ.  

 

ᐃᒃᓯᕙᐅᑖᖅ, ᖁᕕᐊᑦᑐᖓ ᐊᐱᖅᑯᑎᐅᓂᐊᖅᑐᓂᒃ ᓂᕆᐅᑦᑐᖓᓗ ᑕᒪᒃᑯᐊ ᐅᖃᐅᓯᒃᓴᐅᖃᑦᑕᓂᐊᖅᑐᑦ ᑖᑦᓱᒧᖓ 

ᑐᒃᓯᕋᐅᑎᒧᑦ ᐊᑭᑐᔫᑎᓂᒃ ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ (ᑐᓵᔨᑎᒍᑦ) ᑲᑎᒪᔨᕋᓛᑦ ᐊᖏᖅᐸᑦ ᐃᖅᑲᓇᐃᔭᖅᑏᑦ 

ᐃᓯᖅᑎᑕᐅᖁᓪᓗᒋᑦ ᓵᑦᓯᓐᓄᑦ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑕᐅᓯᒪᓂᐊᕐᒪᑦ ᒥᓂᔅᑕ ᔪᐊᓇᓯ, ᑭᒃᑰᒻᒪᖔᑕ ᐃᖅᑲᓇᐃᔭᖅᑎᖁᑎᑎᑦ 

ᓇᓗᓇᐃᑲᐃᓐᓇᒃᑭᑦ. ᐊᓱᐃᓛᒃ ᑲᔪᓯᒋᐊᓕᕐᓗᑎᑦ, ᒪᑐᐃᕈᑎᑎᑦ ᐅᖃᐅᓯᕆᒌᕋᑖᖅᑕᑎᑦ. ᖃᐅᔨᒃᑲᐅᑎᒃᑭᑦ 

ᐃᖅᑲᓇᐃᔭᖅᑎᖁᑎᑎᑦ ᒪᑐᐃᕈᑎᓂᒃ ᐅᖃᐅᓯᒃᓴᖃᕐᕕᐅᖏᓐᓂᖏᓐᓂ, ᑭᒃᑰᕙᑦ.ᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓴᐅᒥᓐᓃᑦᑐᖅ ᑭᖑᕝᕕᐅᑎᓯᒪᔪᖅ ᐊᖓᔪᖅᑳᕆᔭᐅᑲᐃᓐᓇᖅᑐᖅ 

ᕇᐱᑲ ᒨᓐᔅ, ᑕᓕᖅᐱᓐᓃᑦᑐᖅ ᒫᓯᓗ ᑲᓗᓇᐅᓐ ᑮᓇᐅᔭᓕᕆᔨ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᖅᑕᖃᖅᐱᓰ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ ᐃᒃᓯᕙᐅᑕᓖᒃ, ᖁᔭᓐᓇᒦᒃ. ᐅᖃᐅᓯᒃᓴᓂ ᑖᒃᑯᐊ ᑲᑎᒪᔨᕋᓛᑦ 

ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᒋᔭᐅᑎᓪᓗᒋᑦ 2021−2022- ᐊᑭᑐᔪᑎᓄᑦ ᓄᓇᕗᑦ 

ᓯᓚᑦᑐᖅᓴᕐᕕᒃ ᑮᓇᐅᔭᖁᑎᖏᓐᓄᑦ. ᓄᓇᕗᑦ ᓯᓚᑦᑐᖅᓴᕐᕕᖏᑦ ᑖᒃᑯᐊ ᓴᖅᑭᒍᒪᔭᖏᑦ ᐊᑭᑐᔫᑏᑦ 2021-2022 

$2-ᒥᓕᔭᒦᒻᒪᑕ.  

 

ᑕᒪᓐᓇ ᑮᓇᐅᔭᑦ ᐊᑐᖅᑕᐅᔪᒃᓴᐅᔪᖅ ᑖᒃᑯᐊ ᕿᑎᕐᒥᐅᑦ ᓯᓚᑦᑐᖅᓴᕐᕕᖓ ᐃᖃᓗᑦᑑᑦᑎᐊᕐᒥ ᐱᖓᓱᓄᓪᓗ 

ᓄᓇᓕᐅᔪᓄᑦ ᓯᓚᑦᑐᖅᓴᕐᕕᖁᑎᖏᓐᓄᑦ ᐋᖅᑭᒋᐊᖅᑕᐅᒍᑎᓄᓪᓗ. 

 

ᓴᖅᑮᒃᑲᓐᓂᕐᓂᐊᕐᓂᕈᑎᒃ ᑕᒃᑯᓄᖓ ᐋᖅᑭᒋᐊᕈᑕᐅᒋᐊᖃᖅᑐᓄᑦ. ᐃᓕᑕᖅᓯᓯᒪᕗᒍᑦ ᐱᖕᒪᕆᐅᓂᖏᓐᓂᒃ 

ᓯᓚᑦᑐᖅᓴᕐᕕᒃᑯᑦ ᐊᕕᑦᑐᖅᓯᒪᕕᒋᔭᐅᔪᐃᑦ ᐱᖓᓱᐃᑦ ᐊᓪᓚᕝᕕᒋᔭᖏᓐᓄᑦ ᐊᒻᒪᓗ ᕿᑎᕐᒥᐅᑦ ᐱᔭᕇᖅᐸᑦ, 

ᐱᖓᓱᐃᑦ ᐊᐅᓚᑦᓯᐊᕈᓐᓇᓕᕋᔭᖅᑐᐃᑦ ᐱᖓᓱᐃᑦ ᐊᑕᖏᕐᓗᑎᒃ. ᑐᑭᓯᐊᔭᕆᐊᖃᖅᑐᒍᑦ ᑖᒃᑯᐊ 

ᐸᕐᓇᕐᓂᕆᔭᖏᓐᓂᒃ ᐃᓚᓯᕙᓪᓕᐊᓂᐊᕐᓂᖏᓐᓂᒃ ᐱᓕᖕᒪᒃᓴᐃᓂᕐᒥᒃ ᓴᓇᔪᓕᕆᓂᕐᒧᑦ ᐊᒻᒪᓗ 

ᐱᓕᕆᖃᑎᖃᖃᑦᑕᓂᐊᕐᓂᖏᓐᓂᒃ ᑲᑎᖃᑎᒋᒍᓐᓇᖅᑕᖏᓐᓂᒃ. 

 

ᑕᒪᓐᓇ ᓈᖕᒪᒃᑐᒥᒃ ᐃᖏᕐᕋᓂᖃᑦᓯᐊᕈᓐᓇᖁᓪᓗᒋᑦ ᐃᓱᒪᒃᓴᖅᓯᐅᕈᑕᐅᒍᓐᓇᖁᓪᓗᒋᑦ ᐱᒋᐊᖅᑕᐅᒋᐊᓖᑦ ᐱᔭᒃᓴᐃᑦ 

ᐃᓕᓐᓂᐊᕐᓃᑦ. ᐊᒻᒪᓗᑦᑕᐅᖅ ᓂᕆᐅᖕᓂᐊᒥᖕᒪᑕ ᐅᔭᕋᓐᓂᐊᕐᓂᓕᕆᓂᕐᒧᑦ ᐸᕐᓇᐅᑎ ᑕᒪᓐᓇ ᐊᑲᐅᓛᖑᔪᒥᒃ 

ᑕᒪᓐᓇᑦᑕᐅᖅ ᐸᕐᓇᐅᑕᐅᒍᓐᓇᕆᐊᖓ ᓯᕗᓂᒃᓴᒥ ᑕᒪᒃᑯᐊ ᐸᕐᓇᐅᑕᐅᒋᐊᓖᑦ ᓂᕆᐅᒋᔭᐅᔪᐃᑦ ᐱᓪᓗᒋᑦ. 

ᑲᑎᒪᔨᐊᓛᖑᔪᐃᑦ ᓂᕆᐅᒃᑐᐃᑦ ᐊᓯᖔᖏᓐᓄᑦᑕᐅᖅ ᑎᑭᐅᑎᑕᐅᒍᓐᓇᕋᔭᕆᐊᖏᑦ ᐱᓕᖕᒪᒃᓴᐃᓂᖅ ᐊᒻᒪᓗ 

ᐃᓕᓐᓂᐊᕐᓂᖅ ᓄᓇᓕᐊᓛᓂᑦᑕᐅᖅ ᐊᓯᖔᖏᓐᓂᒃ ᐱᖓᓱᐃᑦ ᐊᑐᖅᑕᐅᒌᖅᑐᐃᑦ ᒫᓐᓇ. 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐃᓐᓇᕐᓄᑦ ᐃᓕᓐᓂᐊᕐᕕᖏᑦ ᑖᒃᑯᐊ ᐸᕐᓇᐅᑎᒋᔭᖓ 2021-2022 ᐊᑭᑐᔫᑎᓄᑦ 

ᑐᑭᓯᐊᑎᑕᐅᓯᒪᒐᑦᑕ ᓯᓚᑦᑐᖅᓴᕐᕕᔾᔪᐊᒃᑯᑦ ᐱᔭᕇᖅᓯᒪᙱᒻᒪᑕ ᓄᓇᕗᒻᒥ ᖃᐅᔨᓴᕐᓂᕆᔭᖏᑦ ᖃᓄᓪᓚᕆᐅᖕᒪᖔᑕ 

ᓄᓇᕗᑦ ᐃᓐᓇᕐᓄᑦ ᐃᓕᓐᓂᐊᕐᕕᒋᔭᖏᑦ ᓯᓚᑦᑐᖅᓴᕐᕕᒃᑯᑦ ᐱᖁᑎᕐᔪᐊᖏᑦ. ᐊᒻᒪᓗᑦᑕᐅᖅ ᖃᓄᐃᒻᒪᑭᐊᖅ 

ᐅᑕᖅᑭᑲᓚᐅᖅᓯᒪᖕᒪᖔᑕ ᐅᕝᕙᓘᓐᓃᑦ ᐅᖓᕝᕙᕆᐊᖃᑦᑕᕐᒪᖔᑕ. ᑲᑎᒪᔨᐅᔪᐃᑦ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ 

ᓇᓗᓇᐃᕆᖃᑦᑕᖅᓯᒪᖕᒪᑕ ᐃᓱᒫᓘᑎᒋᔭᒥᓂᒃ ᐃᓐᓇᕐᓄᑦ ᐃᓕᓐᓂᐊᕐᕖᑦ ᑕᒪᒃᑯᐊ ᓄᓇᓕᖁᑎᒋᔭᖏᓐᓂ 

ᐃᓱᒫᓘᑎᒋᔭᖏᓐᓂᒃ ᐊᒻᒪᓗ ᑲᑎᒪᔨᕋᓛᑦ ᐊᔭᐅᕆᕗᐃᑦ ᒥᓂᔅᑕᒥᒃ. 

 

ᑕᒪᒃᑯᐊ ᐸᐃᒧᐊᖅᓯᒪᔪᐃᑦ ᓄᓇᓕᐅᔪᐃᑦ ᓇᓪᓕᐊᓐᓂᒃ ᐋᖅᑭᒋᐊᖅᑕᐅᓂᐊᕐᒪᖔᑕ ᐊᖏᔫᑎᓄᑦ ᓄᓇᓕᖕᓂ 

ᐊᕐᕌᒍᐃᑦ ᑕᓪᓕᒪᑦ, ᐊᕐᕌᒍᐃᑦ ᐊᒡᒋᖅᑐᓂ ᐸᕐᓇᒃᑲᓐᓂᖅᓯᒪᓕᖅᐸᑕ ᐊᒻᒪᓗᑦᑕᐅᖅ ᐃᓂᖃᕐᓂᐊᓂᖅᑲᑕ ᐃᓐᓇᕐᓄᑦ 

ᐃᓕᓐᓂᐊᕐᕖᑦ ᐸᐃᕆᕕᐅᔪᓂᒃ ᓴᖅᑮᒍᓐᓇᖃᑦᑕᓂᐊᖅᐸᑕ ᐊᑑᑎᖃᑦᓯᐊᕋᔭᕐᒪᑦ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ. 

ᑲᑎᒪᔨᕋᓛᑦ ᐃᓕᓴᖅᓯᓯᒪᔪᐃᑦ ᒫᓐᓇᐅᔪᖅ ᓄᕙᓐᓇᕐᔪᐊᖅ-19 ᐊᖅᑯᓵᖅᓯᒪᓂᖓᓂᒃ ᐊᒃᑐᐃᓯᒪᖕᒪᑦ ᑕᒪᒃᑯᐊ 

ᖃᓄᑐᐃᓐᓇᖅ ᐱᔨᒃᓯᖅᑕᐅᓂᐊᖅᑎᓪᓗᒋᑦ ᐃᓕᓐᓂᐊᕋᑦᓴᐃᑦ ᐊᑐᐃᓐᓇᐅᒍᓐᓇᕐᓂᖏᑦ ᓯᓚᑦᑐᖅᓴᕐᕕᔾᔪᐊᒥ 

ᐊᒻᒪᓗᑦᑕᐅᖅ ᑐᓴᐅᒪᔪᓕᕆᔾᔪᑎᖏᑦ ᖃᕆᓴᐅᔭᔾᔪᑎᖏᓐᓄᑦ.  

 

ᑲᑎᒪᔨᐊᓛᑦ ᑖᒃᑯᐊ ᒫᓐᓇᒃᑯᑦ ᐊᔾᔨᐅᙱᑦᑐᒥᒃ ᐊᑐᖅᑎᓪᓗᑕ ᐱᐅᓯᐅᒐᔪᙱᑦᑐᒥᒃ, ᐸᕐᓇᓯᒪᓂᐊᕐᓂᕆᔭᑦᓯᓐᓂᒃ 

ᖃᕆᓴᐅᔭᓕᕆᓂᕐᒧᑦ ᑐᓴᐅᒪᔾᔪᑎᓕᕆᓂᕐᒧᑦ ᐸᕐᓇᐅᑎ ᓯᕗᓪᓕᐅᔾᔭᐅᖏᓐᓇᖁᓪᓗᒍ. ᐅᖃᐅᓯᒃᓴᒃᑲ ᒫᓐᓇ 

ᐃᓱᓕᓕᖅᑐᐃᑦ, ᓴᖅᑭᑕᐅᖁᔭᐅᔪᐃᑦ 2021-2022 ᐊᑭᑐᔪᖅᑑᑎᓄᑦ ᓯᓚᑦᑐᓴᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑕᓖᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᓇᐃᓇᕆᐊᕐᓗᒍ ᐅᖃᐅᓯᒃᓴᒃᑲ ᒥᓂᔅᑕ ᑐᙵᓱᒋᑦ. ᒥᔅ ᒨᓐᔅ. ᐃᒃᓯᕙᐅᑕᕆᔭᒃᑕ 

ᐅᖃᐅᓯᒃᓴᕆᔭᐃᑦ ᑐᑭᓯᓇᑦᓯᐊᖅᑐᒥᒃ ᐅᖃᓪᓛᓂᓵᕐᒪᑦ ᑐᓪᓕᕈᐊᒃᖢᒍ ᓂᓪᓕᕈᐊᖅᑐᖓ. ᐅᑯᐊ ᓄᓇᓕᖕᓂᒃ 

ᓯᓚᒃᑐᖅᓴᕐᕖᑦ ᐃᓕᓐᓂᐊᕐᕕᖁᑎᖏᑦ ᓄᓇᓕᓐᓂ ᐃᓕᓐᓂᐊᕐᕖᑦ, ᐳᐃᒍᖅᑕᐅᓯᒪᔫᔮᖃᑦᑖᓕᕐᒪᑕ. ᑎᑭᕋᕐᔪᐊᖅ 

ᐆᑦᑑᑎᒋᓗᒍ ᐅᑭᐅᓄᑦ ᓂᕆᐅᒋᔭᐅᓚᐅᖅᑐᖅ ᓯᓚᑦᑐᓴᕐᕕᒃᑯᑦ ᓄᑖᑦᓯᐊᑦ, ᓄᑖᑦᓯᐊᓗᑲᐅᕐᒥᒃ ᓴᓇᓚᐅᕐᒪᑕ 

ᑎᑭᕋᕐᔪᐊᒥᒃ ᐸᐃᕆᕝᕕᖃᒃᖢᓂ ᐃᓚᒋᔭᐅᔪᒥᒃ.  

 

ᑭᒡᒐᖅᑐᖅᑕᕐᒪ ᐃᓚᖓ ᐱᖃᑖ, ᐊᕐᕕᐊᑦ ᐸᐃᕆᕝᕕᖃᙱᑦᑐᖅ ᑐᓴᖅᑕᖅᓯᒪᒃᖢᖓᓗ ᓇᖕᒥᓂᖅ 

ᐃᓕᓐᓂᐊᕈᐊᖅᑑᒐᓗᐃᑦ, ᐃᓕᓐᓂᐊᖅᑐᓪᓘᓐᓃᑦ, ᐸᐃᕆᕝᕕᖃᑦᓯᐊᖏᓐᓂᑦ ᐸᐃᕆᕝᕖᓪᓗ 

ᑕᑕᐅᑦᑎᓯᒪᑦᑕᕐᓂᕆᓱᒐᐃᑦ ᐃᓛᒃ, ᑕᑕᐅᑦᑎᑎᓯᒪᔪᖅ ᒫᓐᓇ ᐊᕐᕕᐊᓂ ᑐᓗᖅᑕᕈᑕᐅᒻᒪᑦ ᐃᓕᓐᓂᐊᕈᐊᖅᑐᒐᓗᐃᑦ 

ᐸᐃᕆᕝᕕᓐᓂᒃ ᑭᙳᒪᔭᖃᕋᓗᐊᖅᐳᖓ ᓇᖕᒥᓂᖅ ᐃᓕᓐᓂᐊᖅᑐᑦ, ᐃᓕᓐᓂᐊᑲᓐᓂᕈᐊᖅᑐᑦ 

ᑐᓗᖅᑕᕈᑎᖃᕈᓐᓃᕋᔭᕐᒪᑕ ᑕᕝᕘᓇ.  

 

ᐅᑭᐅᓄᑦ ᒪᕐᕉᓐᓄᓪᓘᕝᕙᑭᐊᖅ ᐱᖓᓱᓄᑦ ᑭᖑᒪᒋᓕᕋᓗᐊᕋᒃᑭᑦ ᓄᓇᓕᖕᓂ ᓯᓚᑦᑐᖅᓴᕐᕖᑦ ᐃᓕᓐᓂᐊᕐᕕᖏᑦ, 

ᓄᓇᓕᓐᓂ ᐃᓐᓇᕐᓄᑦ ᐃᓕᓐᓂᐊᕐᕖᑦ, ᑮᓇᐅᔭᖅᑕᖃᕋᔭᕐᓂᖓ ᐊᐱᖅᓲᑎᒋᑦᑕᖅᓯᒪᒃᖢᒍ ᓂᕆᐅᒋᑦᑕᖅᓯᒪᒃᖢᒍ 

ᓴᖅᑭᖅᑐᖃᖅᐸᓪᓕᐊᖏᒻᒪᑦ ᖃᓄᖅ, ᓲᖅ, ᑏᑦᑑᒻᒪᖔᖅ ᓇᓗᕗᖓ. ᖃᐅᔨᒪᔪᒍᑦ ᓄᓇᓕᓐᓂ ᐱᓕᕆᙱᑦᑐᑦ 

ᐊᒥᑦᓯᐊᒥᐊᖑᒻᒪᑕ. ᑕᒪᓐᓇᓗ ᐃᓕᓐᓂᐊᕐᓂᖅ ᐱᓕᕆᐊᒃᓴᑖᕐᓂᕐᒧᑦ ᐊᖅᑯᑕᐅᑎᓪᓗᒍ. ᓲᖅ, ᑮᓇᐅᔭᕐᒥᒃ 

ᐋᖅᑭᒃᓱᖅᓯᒪᔪᓂᓪᓘᓐᓃᑦ ᐊᒃᓕᒋᐊᕈᑎᒃᓴᖏᓐᓄᑦ ᑖᒃᑯᐊ ᐃᓕᓐᓂᐊᕐᕖᑦ ᐋᖅᑭᑦᑕᐅᔾᔪᑎᒃᓴᖏᓐᓄᑦ ᓄᑖᓂᒡᓗ 

ᓴᓇᔪᓪᓗᐊᕋᔭᕐᓂᖏᑦ ᑮᓇᐅᔭᓂᒃ ᑕᑯᕙᓪᓕᐊᖏᒻᒪᖔᑦᑕ. 

 

ᓲᖅ ᓇᓗᔪᖓ. ᐱᕚᓪᓕᕈᑕᐅᒐᔭᕋᓗᐊᒃᖢᓂ ᐊᒥᓱᓄᑦ ᓄᓇᕗᒻᒥᐅᓄᑦ ᑕᒪᓐᓇ ᐃᒻᒪᖃ 

ᒪᓕᒐᓕᐅᖅᑎᑐᐃᓐᓇᐅᓪᓗᖓ ᐃᒻᒪᖃ ᐱᔾᔪᑕᐅᔪᖓ ᓂᐸᐃᓗᐊᕋᒪ. ᐅᕝᕙᓘᓐᓃᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ 

ᐊᖏᑦᓴᐃᓐᓇᕋᓗᕝᕙᑭᐊᖅ ᐃᒻᒪᖄᓘᓐᓃᑦ ᑐᓴᖅᑕᐅᑦᑕᕋᓗᐊᕐᒪᖔᕐᒪ ᓇᓗᓕᕋᒪ ᑕᕝᕘᓇ. ᓄᓇᓖᑦ ᐃᓚᒋᖏᓐᓂ 

ᓄᓇᓕᓐᓂ ᐃᓐᓇᕐᓄᑦ ᐃᓕᓐᓂᐊᕐᕖᑦ, ᐱᑐᖃᐅᓛᖑᑉᓗᑎᒃ ᐃᓚᖏᓪᓗ ᒥᑭᓗᐊᑦᓯᐊᒥᐊᒃᖢᑎᒃ ᐊᕐᕕᐊᑦ 

ᐆᑦᑑᑎᒋᖢᒍ 3000−ᓂᒃ ᐃᓄᓕᒃ ᐅᖓᑖᓂᐅᓐᓂᖏᑉᐸᑦ. ᐱᖓᓱᓂᒃ ᑕᐃᒪ ᐃᑳᖅᑕᓕᒃ.  

 

3,000 ᐃᓄᓕᒃ, ᐱᖓᓱᓂᒃ ᐃᓕᓐᓂᐊᕐᕕᐊᕈᓯᓕᒃ. ᓈᖕᒪᙱᑦᑐᖅ ᐅᑯᐊ ᐊᓪᓛᒃ ᐊᕐᕕᐊᓂ ᕼᐋᒻᓚᑦᑯᑦ ᓇᖕᒥᓂᖅ 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᓂᓗᓕᖅᑐᑦ ᐊᑕᐅᕼᐊ ᓯᓚᑦᑐᖅᓴᕐᕕᓕᕆᔨᒃᑯᑦ ᐱᓕᕆᕝᕕᒋᔮ ᒥᑭᓗᐊᕐᒪᑦ. 

ᑕᒪᓐᓇᑦᑕᐅᖅ ᓴᓇᔭᕆᐅᖅᓴᓂᕐᒧᑦ ᐱᓕᖕᒪᒃᓴᕐᓂᖅ ᐱᓕᕆᐊᒃᓴᑖᕐᓂᕐᒧᑦ, ᐃᓪᓗᕐᔪᐊᓕᐅᕐᓂᕐᒥᒃ ᕿᔪᓕᕆᓂᕐᒥᒃ, 

ᓴᕕᒐᐅᔭᓕᕆᓂᕐᒥᒃ, ᓱᓪᓗᓕᓕᕆᓂᕐᒥᒃ, ᑕᒪᒃᑯᐊᑦᑕᐅᖅ ᓄᓇᓕᐅᑉ ᐃᓗᐊᓂᓪᓗᕆᒃᖤᒃ 

ᐃᓕᓐᓂᐊᕆᐊᖅᑎᑦᓯᓂᖅᑕᖃᖅᑑᓪᓗᐊᕋᔭᕋᓗᐊᕐᒪᑦ. 

 

ᑭᓯᐊᓂ ᑐᓗᑦᑕᕈᑕᐅᓕᕆᕗᑦ ᑖᒃᑯᐊ ᓄᓇᓕᖕᓂ ᐊᒃᖢᑦ ᐃᓕᓐᓂᐊᕐᕖᑦ ᒥᑭᓗᐊᕐᓂᖏᑦ ᐱᖁᑎᖏᓪᓗ ᐊᑭᑐᔫᑎᓂ 

ᐱᑕᖃᖅᑎᑕᐅᙱᓗᐊᕐᓂᖏᑦ ᑐᓗᖅᑕᕈᑕᐅᓕᕆᕗᖅ. ᑕᒪᓐᓇ ᑐᓴᖅᑕᐅᖁᓪᓗᒍ ᓂᓪᓕᕈᑎᒋᒃᑲᓂᖅᐸᕋ 

ᐃᒃᓯᕙᐅᑕᖅ. ᐅᑭᐅᓂᒃ ᖃᐃᓂᐊᖅᑐᓂᒃ ᐃᒻᒪᖃ ᑕᑯᕋᕐᓂᓂᖅᓴᒥᒃ ᑮᓇᐅᔭᐃᑦ ᐊᑐᖅᑐᒃᓴᐃᑦ ᓴᖅᑭᑎᑕᐅᓕᖅᐸᑕ 

ᐱᑕᖃᕈᒫᖅᑰᕐᒪᑦ ᓂᓪᓕᕈᑎᒋᕙᕋ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒍᑦ) ᑭᓱᑐᐃᓐᓇᕐᓄᑦ ᐅᖃᐅᓯᒃᓴᐃᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᑦᓱᒪ ᒪᓕᒐᓕᐅᖅᑎᐅᑉ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ 

ᐃᑲᔪᖅᑐᕋᓗᐊᕆᕙᕋ ᐊᒻᒪ ᐃᒃᓯᕙᐅᑕᕆᔭᕗᑦ ᑕᕝᕗᖓ ᑲᑎᒪᔨᕋᓛᓄᑦ ᐅᖃᓵᕆᕗᖅ, ᑕᕝᕙᓂ ᐅᒃᑯᐊᕈᑎᐊᓂ, 

ᑕᕝᕙᓂᓗ ᒪᓕᒐᓕᐅᕐᕕᖕᒥ ᑲᑎᒪᔩᑦ ᐃᓱᒫᓘᑎᖃᖃᑦᑕᕐᒪᑕ.  

 

ᐄ, ᑕᒪᓐᓇᑦᑕᐅᖅ ᐅᕙᓐᓄᑦ ᐃᓱᒫᓗ1ᓇᖅᑐᖅ. ᓴᓂᕋᔭᒻᒥ ᓯᓚᑦᑐᖅᓴᕐᕕᐊ ᑕᑯᓪᓗᒍ ᓄᑕᐅᙱᒻᒪᑦ. 

ᐊᑐᖅᑕᐅᓚᐅᖅᓯᒪᓪᓗᓂ, ᐊᑐᖅᑕᐅᔪᓐᓃᕐᒪᑦ ᑕᕝᕗᖓ ᓯᓚᑦᑐᖅᓴᕐᕕᓕᕆᔨᒃᑯᓐᓄᑦ ᑐᓂᔭᐅᒐᒥ ᐊᓱᐃᓛᒃ 

ᓯᓚᑦᑐᖅᓴᕐᕕᐅᓕᖅᖢᓂ ᓴᓂᕋᔭᖕᒥ ᐊᒻᒪᓗ ᐅᖃᐅᓯᕇᓐᓇᖅᐸᒃᑲᓗᐊᕆᕙᕋ ᐃᓕᓐᓂᐊᕐᕕᕗᐃᓐᓇ ᒥᑭᓗᐊᕐᒥᖕᒪᑦ. 

 

ᑖᓐᓇᐅᒃᖤᐱᒃᑲᓗᐊᕐᒪᑦ ᑕᕝᕙᑦᑕᐅᖅ ᓯᓚᑦᑐᖅᓴᕐᕕᒃᐳᑦ ᓱᓕ ᒥᑭᓗᐊᖃᑦᑕᒥᔪᖅ ᑕᒪᒃᑮᒃ ᐸᐃᕆᕝᕕᖃᕋᑎᒃ ᐊᒻᒪ 

ᑕᒪᓐᓇ ᑕᑯᓪᓗᒍ ᑖᓐᓇ ᐅᒃᑯᐃᕈᑎᒋᒋᐊᓵᖅᑕᐃᑦ ᑕᕝᕙᓂ ᐅᖃᕋᑖᕋᕕᑦ ᐃᑲᔪᖅᑐᖅᖢᒍᓗ ᖃᐅᒪᖅᑐᑎᒃᓴᖓᓂᒃ 

ᑕᑉᐱᑯᖓ ᐃᖃᓗᐃᑦ ᓯᓚᑦᑐᖅᓴᕐᕕᖓᓄᑦ. ᐃᓐᓇ ᓄᑖᕌᓗᒃ, ᓄᑖᖑPᖤᐱᒃᑲᓗᐊᕐᒪᑦ ᓱᓕ ᑕᕝᕗᖓ 

ᑮᓇᐅᔭᖅᑑᑎᒃᓴᒃᑲᓐᓂᕐᓂᒃ ᓴᖅᑭᖅᑐᖃᖅᑐᖅ. ᖃᓄᕐᓕᑭᐊᕐᒪᑯᐊ ᐱᑎᑕᐅᖃᑦᑕᕐᒪᑕ. ᐅᖃᐱᓗᑐᐃᓐᓇᓗᐊᕋᒪᓕ 

ᑕᐃᒪᓐᓇ ᑭᒡᒐᖅᑐᐃᕝᕕᒋᔭᓐᓄᑦ ᓇᐅᒃ, ᐊᑭᑐᔫᑎᒃᓴᓂᒃ ᐱᑕᖃᓚᐅᖅᓯᒪᙱᑦᑐᖅ ᑕᐃᒪᓐᓇ.  

 

ᐊᑭᕋᖅᑐᑐᐃᓐᓇᕋᓱᙱᕈᓗᒃᑲᓗᐊᕆᓪᓗᖓᑦᑕᐅᖅ ᑭᒡᒐᖅᑐᐃᑦᑎᐊᕋᓱᓐᓂᑯᒨᒐᓗᐊᖅᑕᐅᖅ ᓂᕈᐊᖅᑕᐅᓯᒪᕝᕕᒋᔭᓐᓄᑦ 

ᑕᐃᒪᓐᓇ ᑭᓯᐊᓂᖃᐃ ᓂᓪᓕᐊᖃᑦᑕᓕᕈᒪ, ᐃᒪᖃ ᑕᒪᓐᓇ ᐊᒥᖅᑐᖕᒥᐅᒃᑕᐅᖃᑎᓐᓄᑦ 

ᐃᓱᒪᒋᔭᐅᔪᓐᓇᕐᔫᒥᓂᐊᖅᐳᖃᐃ. ᐊᒻᒪ ᓱᓕ ᐃᒃᓯᕙᐅᑖᖅ ᐋᖅᑭᒋᐊᕈᑎᒃᓴᓂᒃ ᓄᑖᙳᕆᐊᕈᑎᒃᓴᓂᒃ ᑕᐃᒪ 

ᐅᖃᕋᑖᕋᕕᑦ ᑕᐃᒪᖃᐃᓯᐊᐃ ᑕᑉᐱᖕᓇᖅ ᓴᓂᕋᔭᖕᒥ ᓯᓚᑦᑐᖅᓴᕐᕕᕗᑦ ᐃᖏᐊᖅᑕᐅᑐᐃᓐᓇᕐᓗᓂ 

ᐱᐅᓯᒋᐊᙳᐊᖅᑕᐅᑐᐃᓐᓇᕐᓗᓂ ᐱᔭᐅᓂᐊᖅᑐᒃᓴᐅᒥᖕᒪᑦ. ᐊᒃᓱᓪᓘᓐᓃᑦ ᐃᓚᒋᐊᖅᑕᐅᔾᔪᑎᒃᓴᖓᓂᒃ. ᐃᒡᓗᐃᑦ 

ᑕᑉᐹᓂ ᓄᑕᐅᙱᑦᑑᑎᐅᓕᖅᑐᐃᑦ ᐱᓗᐊᖅᑐᒥᒃ ᑖᓐᓇ ᐅᖃᐅᓯᕆᔭᕋ, ᓯᓚᑦᑐᖅᓴᕐᕕᕗᑦ.  

 

ᐊᒻᒪ ᒪᓐᓇ ᑕᑯᓪᓗᒍ ᐅᔭᕋᓐᓂᐊᕐᕕᖕᒧᑦ ᐆᑦᑑᑎᒋᓗᒋᑦ, ᓄᓘᔮᓕᕆᔨᒃᑯᑦ, ᓴᓂᕋᔭᒻᒥᐅᑦ ᐃᒡᓗᓕᖕᒥᐅᓪᓗ ᑕᕝᕗᖓ 

ᐃᖅᑲᓇᐃᔭᕆᐊᖅᑐᖅᑎᑕᐅᖃᑦᑕᖅᐳᑦ. ᐊᒻᒪ ᐊᕙᓂ ᕿᑎᕐᒥᐅᓂ ᑕᒪᓐᓇ ᐅᔭᕋᓐᓂᐊᕐᕕᖕᒧᑦ 

ᐃᓕᓐᓂᐊᕋᓱᒃᐸᓪᓕᐊᓂᖅ ᑖᕙᓃᖦᖢᓂ. ᑖᒃᑯᐊ ᓯᓚᑦᑐᖅᓴᕐᕕᓕᕆᔨᒃᑯᑦ ᐊᔭᐅᖅᑐᒃᑲᓐᓂᕈᒪᓕᕋᓗᐊᖅᐸᒃᑲ ᑕᒃᑯᐊ 

ᑭᒡᒐᖅᑐᖅᑕᒃᑲᑦᑕᐅᖅ ᑕᒪᐅᓇ ᐊᔪᕈᓐᓃᕐᕕᖃᕈᓐᓇᖅᑐᐃᑦ, ᐊᖁᑎᑐᐃᓐᓇᐅᖏᓪᓗᑎᒃ ᑕᒃᐱᑲᓂ ᐅᔭᕋᓐᓂᐊᕕᖕᒥ 

ᐃᒪᖃ ᐅᐊᔭᓕᕆᔨᐅᔪᓐᓇᖅᐳᑦ.  

 

ᑕᒪᓐᓇ ᓄᓇᓕᓐᓄᑦ ᑕᒪᒃᑯᓄᖓ ᐅᔭᕋᓐᓂᐊᕐᕕᖕᒧᑦ ᐃᖅᑲᓇᐃᔭᖅᑎᓕᖅᑎᑕᐅᓯᒪᔪᓄᑦ ᑕᒪᓐᓇᑦᑕᐅᖅ 

ᐃᓱᒪᒃᓴᖅᓯᐅᕈᑎᒋᒃᑲᓐᓂᖃᑦᑕᕐᓗᐊᕐᒥᒐᑦᓯᐅᒃ. ᐱᔪᓐᓇᑦᑎᐊᖃᑦᑕᖅᑐᐃᑦ ᐃᓕᓴᕆᔭᐅᔾᔪᑎᖃᙱᒃᑲᓗᐊᕌᖓᒥᒃ ᐃᓄᒃ 

ᓯᑭᑑᒥᒃ, ᓄᓇᓯᐅᒻᒥᒃ, ᕼᐋᓐᑕᒥᒃ ᐋᖅᑭᑦᓯᔪᓐᓇᑦᑎᐊᖅᑐᑦ. ᖃᐅᔨᒪᔪᖓ ᓄᓇᖅᑲᑎᓐᓂᒃ, ᐃᒡᓗᓕᖕᒥᓪᓗ 

ᑕᐃᒪᓐᓇᑦᑎᐊᖅ. ᓄᑖᙳᖅᐸᓪᓕᐊᖏᓐᓇᐅᔭᕋᓗᐊᖅᑎᓪᓗᒋᑦ ᐅᖃᓕᒫᒐᓕᐊᑎᑦ ᕿᒥᕐᕈᒐᒥᔾᔪᒃ ᐅᕘᓇᐅᓇ 

ᐱᐅᙱᖅᑐᖅ, ᐊᑏᒎᖅ ᐋᖅᑭᒋᐊᙳᐊᖦᖤᕈᒃ. 

 

ᐊᓱᐃᓛᒃ ᓴᓇᒐᒥᐅᒃ ᐊᓱᐃᓛᒃ ᑕᕝᕘᓇ ᐱᐅᖏᖅᑲᐅᔪᖅ ᖃᐅᔨᓪᓗᓂᐅᒃ. ᐅᓇ ᐅᖃᓕᒫᖅᑲᐅᔪᖅ. ᑕᒪᔾᔭ 

ᐅᖃᐅᓯᕇᓐᓇᖃᑦᑕᕋᓗᐊᖅᐸᒃᑲ ᒪᑯᐊ ᐃᓕᓴᕆᔭᐅᔾᔪᑎᖃᙱᑦᑐᐃᑦᑕᐅᖅ ᐱᔪᓐᓇᑦᑎᐊᖅᑐᐃᑦ. ᑭᓯᐊᓂ 

ᐊᔪᕈᑎᒋᑐᐃᓐᓇᖃᑦᑕᕐᒪᔾᔪᒃ ᑎᑎᖅᑲᓕᕆᓂᖅ. ᓯᓚᑦᑐᖅᓴᕐᕕᖕᒧᑦ ᐃᓯᕋᓱᓐᓂᐊᓕᕌᖓᒥᒃ ᑎᑎᕋᕆᐊᖃᖅᐸᒃᑐᑦ. 

ᑕᕝᕘᓇᓗ ᑕᒻᒪᕌᖓᒥᒃ, ᐊᐃ’ᑕ ᐃᓯᙱᑦᑐᖅ ᐆᒥᖓᒎᖅ ᑕᒻᒪᖅᑲᐅᔪᖅ. ᑕᒪᓐᓇᑦᑕᐅᖅ 

ᕿᒥᕐᕈᔭᐅᑦᑎᐊᑲᓐᓂᕆᐊᖃᕋᓱᒋᔭᕋ, ᐃᒃᓯᕙᐅᑖᖅ. 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ, ᐃᓛᒃ ᓄᓇᓕᖕᓂ ᐊᓯᐊᓂᑦᑕᐅᖅ ᐃᓚᖏᒪᑯᐊ ᓴᓇᔭᖅᑐᕈᒪᖃᑦᑕᖏᒃᑲᓗᐊᕐᒥᖕᒪᑕ 

ᐊᖏᕐᕋᖅᓯᒪᓗᑎᑦᑕᐅᖅ ᐃᓕᓐᓂᐊᕐᓗᑎᒃ, ᕿᑐᕐᖓᖏᓐᓃᓪᓗᑎᒃ. ᑕᒪᒃᑯᐊ 

ᐃᑉᐱᒋᔭᐅᒃᑲᓐᓂᕆᐊᖃᒃᑲᓐᓂᕋᓗᐊᖦᖤᖅᐳᑦ. ᖃᓄᒃᑲᓐᓂᖅ ᐅᖃᓪᓚᒃᑲᓐᓂᕆᐊᒃᓴᖅ ᓇᓗᓕᖃᑦᑕᖅᐳᖓ. 

ᓯᕘᕋᕙᒃᑲᓗᐊᕆᕗᖓ ᓂᑯᕕᔾᔪᑎᓇᓱᓕᕌᖓᒃᑭᑦ ᓂᕈᐊᖅᑕᐅᓯᒪᕝᕕᒋᔭᒃᑲ ᑕᐃᒪ  

ᑐᓴᖅᑕᐅᔾᔮᖏᒃᑲᓗᐊᕐᓗᖓ ᓂᓪᓕᓚᐅᕐᒥᓚᖓ. 

 

ᑕᐃᒪᙵᑦ ᑕᕝᕗᖓᕋᒪ ᑕᕝᕙ ᐃᓄᒃᑑᖅᐳᖓ, ᐃᓄᒃᑎᑐᑦ ᐅᖃᐅᓯᕆᒐᒃᑯ, ᐱᖅᑯᓯᕆᒐᒃᑯᓗ, ᐅᐱᒋᓪᓗᒍᓗ ᐅᕙᖓ. 

ᐅᕙᓐᓂᒃ ᑕᐅᑐᓕᕌᖓᒪ “ᐃᒻ” ᐅᓇ ᒪᒃᑯᒃᑐᖅ ᐃᓄᒃᑑᒃᑲᒻᒪᕆᐊᓗᒃ” ᐅᖃᐅᔾᔭᐅᓚᐅᖅᓯᒪᒐᒪ, ᑎᒍᒥᐊᖅᖢᒍᓗ, 

ᑕᒪᓐᓇᒎᖅ ᐅᖃᐅᓯᒐ ᖃᙳᒋᖃᑦᑕᖅᑕᐃᓕᓚᒍ. ᐊᓈᓇᒋᓚᐅᖅᑕᕐᓂ ᒪᓐᓇ ᖃᐃᑕᖓ.  

 

ᑖᓐᓇᑦᑕᐅᖅ ᑕᕝᕙ ᐅᖃᐅᓯᓕᕆᓂᖅ ᐊᒃᓱᕉᑎᒋᔭᐅᒃᑲᓐᓂᕆᐊᖃᖅᑐᖅ, ᒪᒃᑯᒃᑐᐃᑦ ᐱᔾᔪᑎᒋᓪᓗᒋᑦ. ᑕᕝᕙ 

ᑕᐃᒪᓐᓇᐃᓐᓂᑯᖓᓄᑦ. ᑖᒃᑯᐊ ᑭᒡᒐᖅᑐᐃᕝᕕᒋᔭᒃᑲ ᑕᐃᒪᓐᓇ ᑐᓴᕐᓂᖅᑰᖏᑦᑑᒐᓗᐊᖅ ᐅᖃᓪᓚᒃᑕᕋ. 

ᑭᓯᐊᓂᑦᑕᐅᖅ ᑐᓴᖅᑕᐅᔭᕆᐊᖃᕋᓗᐊᕐᒥᒐᑦᑕ.  

 

ᒪᑯᐊ ᐱᔪᒪᓂᖅ, ᑐᓱᓃᑦ, ᐊᖏᕐᕋᕌᖓᒪ ᐅᒡᒍᐊᕆᖃᑦᑕᕋᒃᑭᑦ ᓂᕈᐊᖅᑕᐅᓯᒪᕝᕕᒋᔭᓐᓄᑦ ᐊᖏᕐᕋᕌᖓᒪ. ᐅᕙᓐᓂᒃ 

ᐊᐃᑦᑖᕈᓱᓕᑐᐃᓐᓇᖃᑦᑕᕋᓗᐊᖅᑎᒡᓗᖓ. ᑭᓯᐊᓂᒎᖅ ᓴᐱᓕᖏᓪᓗᖓ. ᐊᔭᐅᖅᑐᖅᑕᐅᕙᒃᑲᓗᐊᖅᖢᖓ ᑕᒪᓐᓇ 

ᓴᐱᕐᓂᖅ ᑐᓗᕈᑎᒃ ᑕᕝᕙᐅᖏᓐᓇᕐᒪᑦ. ᓯᕗᒧᒡᒎᖅ ᐃᖏᕐᕋᑕ, ᑭᖑᒻᒨᖏᑦᑐᖅ. 

 

ᖃᖓᓕᑭᐊᖅ ᒪᓐᓇ ᑕᑯᔭᐅᔪᓐᓇᖅᓯᓂᐊᖅᐸ? ᑲᑎᒪᓕᕈᑦᑕᖃᐃ ᑕᐃᓐᓇ ᓄᑕᐅᖏᓐᓂᕆᖃᑦᑕᖅᑕᕋ, ᑕᕝᕗᖓ 

ᐃᒡᓗᕐᔪᐊᒧᑦ ᑎᑎᖅᑲᓂᒃ ᓴᖅᑭᑎᑦᑎᓂᕐᒥᑦ−ᖃᐃ, ᑕᐃᒪᓐᓇᐃᓕᐅᕐᔫᒥᒍᒪᖃᐃ, ᖃᓄᐃᓕᐅᒃᑲᓐᓂᕆᐊᖃᕐᒪᖔᕐᒪᓪᓗ 

ᐅᖃᐅᔾᔭᐅᔾᔮᓇᖓ ᑕᕝᕙᓂ. 

 

ᐊᓱᐃᓛᒃ, ᑐᓴᖅᑎᑦᑎᓇᓱᒃᐸᒃᑲᓗᐊᖅᑎᒡᓗᖓ ᑕᒪᒃᑯᐊ ᐅᖃᐅᓯᕆᓇᓱᑦᑕᒃᑲᐃᓛᒃ ᓇᒧᓐᖓᖃᑦᑕᕐᒪᑕᑭᐊᖅ. 

ᐅᖃᓪᓚᒃᑕᒃᑲᖃᐃ ᐸᐅᖓ ᐳᔪᙳᑐᐃᓐᓇᖃᑦᑕᖅᑐᐃᑦ ᑕᕝᕙᓂ. ᖃᓄᕐᓗᑭᐊᖅ ᑕᕝᕙ, 

ᖃᓄᖅᑑᕋᓱᕈᓘᔭᒃᑲᓐᓂᕐᓂᐊᕆᕗᖓ ᓱᓕ ᑕᕝᕘᓇ. ᑕᐃᒪᓐᓇ ᑭᓯᐊᓂᐅᓂᐊᖅᑰᕋᒪ, ᖃᓄᖅᑑᕐᕕᒋᓗᒋᑦ, 

ᐃᑲᔪᖃᑎᒌᒡᓗᓯ, ᑲᑐᔾᔨᖃᑎᒌᒡᓗᑕ ᒪᓐᓇ ᐊᔪᕐᓇᖅᑰᖏᑦᑑᒐᓗᐊᖅ, ᑕᐃᒪᓐᓇ. 

 

ᐃᓄᒃᑎᑐᑦ ᐱᖅᑯᓯᖓᑦ ᐊᑐᕆᐊᒃᑲᓐᓂᕈᑎᒍᑦ ᑕᒪᒃᑯᐊ ᐊᔪᕈᑎᒃᓴᕗᑦ ᐱᑕᖃᓚᐅᕋᓗᐊᖅᑎᓪᓗᒋᑦ, ᓯᕗᒧᑦ 

ᐃᖏᕐᕋᕆᐊᑦᑎᐊᕈᑦᑕ ᑕᐃᒪ ᑲᑐᔾᔨᖃᑎᒌᑦᑎᐊᓕᖅᐳᒍᑦ. ᑕᐃᒪᓐᓇᑐᐃᓐᓇᖅ ᐅᖃᓪᓚᒍᒪᓚᐅᑲᒃᐳᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ, ᐱᕕᖃᓵᕋᒪ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. ᐃᖅᑲᐃᑎᑦᑎᒋᐊᒃᑲᓐᓂᑐᐃᓐᓇᕐᓗᑕ ᐊᑭᑐᔪᖅᑐᕈᑎᒃᓴᓂᒃ 

ᐅᖃᐅᓯᖃᕋᑦᑕ, ᐊᑭᑐᔪᒃᑐᕈᑎᒃᓴᐃᑦ ᐊᓯᖏᓐᓂᑦ ᐅᖃᐅᓯᖃᕐᓂᐊᕈᔅᓯ ᑕᒪᒃᑯᐊ ᓂᓪᓕᐅᑎᒋᔪᓐᓇᖅᑕᓯ 

ᒥᓂᔅᑕᕆᔭᐅᔪᒧᑦ. ᒥᔅᑕ ᖃᒪᓂᖅ, ᐃᕝᕕᑦ. ᑭᓱᑐᐃᓐᓇᕐᓄᑦ ᑐᕌᖓᔪᑦ ᐊᑭᑐᔪᖅᑐᕈᑎᒃᓴᐃᑦ ᒥᒃᓵᓄᑦ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᒃᑯᐊ ᐅᖃᐅᓯᕆᖅᑲᐅᔭᑎᑦ ᑐᙵᕕᒋᒡᓗᒋᑦ, ᑖᒃᑯᐊᒎᖅ ᑲᒪᒋᔭᐅᓂᖏᑦ 

ᓄᓇᕘᒥ ᓯᓚᑦᑐᓴᕐᕕᖕᒥ ᓄᓇᓯᐅᑎᖏᑦ, ᓯᑭᑑᖏᑦ, ᑎᓴᒪᓕᖏᒡᓗ, ᑖᒃᑯᓄᖓ ᓄᓇᕘᒥ ᓯᓚᑦᑐᖅᓴᕐᕕᖕᒧᑦ 

ᐊᑐᖅᑕᐅᖃᑦᑕᖅᑐᑦ ᐊᕙᑎᓕᕆᓂᕐᒧ, ᐱᖅᑯᓯᓕᕆᓂᕐᒧᑦ ᐊᒻᒪᓗᒎᖅ ᐅᕝᕙᓘᓐᓃᑦ ᓄᓇᕘᒥ ᖃᐅᔨᓴᖅᑐᓕᕆᓂᕐᒧᑦ, 

ᑖᓐᓇ ᓄᓇᕘᒥ ᖃᐅᔨᓴᖅᑐᓕᕆᓂᕐᒧᑦ ᑮᓇᐅᔭᖅᑕᖃᖅᐸᖅᑲᐃᑦ ᑕᕝᕗᖓ ᑮᓇᐅᔭᐃᑦ ᐊᒥᐊᒃᑯᖏᑦ 

ᐊᑐᖅᑕᐅᔪᒫᓂᖅᑐᒃᓴᕈᖅᑕᐅᖅᑰᔨᓪᓗᑎᒃ. 

 

ᐃᒃᓯᕙᐅᑖᖅ, ᓄᓇᕗᓂᓐᓇ ᓯᕕᖓᓪᓗᓂᓗ ᐊᒻᒪᓗ ᒥᑦᑕᕐᕕᒃ ᓄᓇᓖᑦ ᕿᑎᐊᓃᖦᖢᓂ ᐱᖕᒪᑦ. ᑕᒪᓐᓇᓗ 

ᒥᑦᑕᕐᕕᐅᑉ ᓄᓇᖁᑖ ᐱᓱᕝᕕᐅᔭᕆᐊᖃᖏᖦᖢᓂ. 

 

ᑕᑉᐱᓐᓇ ᐃᓐᓇᕐᓄᑦ ᐃᓕᓐᓂᐊᕐᕕᒃ ᐅᖓᓯᒻᒪᑦ ᓄᓇᓕᖕᓄᑦ ᐃᓚᖏᓐᓄᑦ. ᓯᕗᓂᒃᓴᑦᑎᓐᓂᖃᐃᑦ 

ᑮᓇᐅᔾᔭᑕᐅᔪᓐᓇᕋᔭᕐᒪᖔᑦ.  

 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᐅᖏᑦᑑᒐᓗᐊᖅ ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᖔᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐱᓕᕆᔨᖏᓐᓄᑦ ᐅᕝᕙᓘᓐᓃᑦ 

ᑕᒪᒃᑯᐊ ᑭᓯᐊᓂ ᐃᓐᓇᕐᓄᑦ ᓯᓚᑦᓴᖅᑐᖅᓴᕐᕕᖕᓄᑦ ᓇᔪᒐᖃᕐᕕᐅᔪᑐᐊᖅᑲᐃ ᓄᓇᑎᓯᐅᑎᖃᖅᑎᑕᐅᓲᑦ, ᓇᓗᒐᒪ, 

ᐅᕝᕙᓗᑭᐊᖅ ᑕᒃᑯᐊ ᐅᖃᐅᓯᕆᕋᑖᖅᑕᒃᑲ ᐊᕙᑎᓕᕆᓂᕐᒧᓪᓗ ᐃᓕᓐᓂᐊᖅᑐᑦ, ᐱᖅᑯᓯᓕᕆᔨᒃᑯᓪᓗ ᑕᐃᑲᓂᓗ 

ᐃᖃᓗᒃᑑᑦᑎᐊᕐᒥ ᖃᐅᔨᓴᕐᓂᕐᒧᑦ ᐱᓕᕆᕝᕕᐅᔪᖅ, ᑖᑯᓄᖓᑐᐊᕐᓗᑭᐊᙱᒃᑯᐊ ᑐᕌᖓᑎᑕᐅᓲᑦ 

ᖃᐅᔨᒪᓪᓚᑲᐅᔭᙱᖦᖢᖓ. ᐊᔪᕐᓇᖏᑉᐸᑦ ᓯᕗᓂᒃᓴᑦᑎᓐᓂ ᒥᑦᑎᒪᑕᓕᖕᒥ ᑖᓐᓇ ᐃᓐᓇᕐᓄᑦ ᐃᓕᓐᓂᐊᕐᕕᒃ 

ᓄᓇᓯᐅᑎᑖᕈᓐᓇᕋᔭᕐᒪᖔᑦ, ᐃᓄᒃᑕᐅᒥᓪᓘᓐᓃᑦ ᐃᓱᒪᒃᓴᖅᓯᐅᓛᖁᒐᓗᐊᖅᖢᒍ ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᑦ ᓯᓚᑦᑐᖅᓴᕐᕕᖓᑦ, ᐊᑭᑐᔪᓄᑦ ᑮᓇᐅᔭᖅᑐᕈᑎᓄᑦ $2-ᒥᓕᔭᓐ. 

ᐊᐱᖅᑯᑏᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ ᖁᕕᐊᑉᐳᖓ 

ᒪᓕᒐᓕᐅᕐᕕᒻᒧᑦ. ᓇᐃᓈᕆᐊᕐᓂᐊᖅᐸᒃᑲ ᐊᐱᖅᑯᑎᒃᑲ. ᐃᒃᓯᕙᐅᑕᖅ, ᐊᕐᕌᒍᓂ ᐊᓂᒍᖅᓯᒪᔪᓂᒃ 

ᐃᖅᑲᓇᐃᔮᖑᔪᓐᓇᖅᑐᓂᒃ ᐊᑭᓖᓂᖅ ᒪᑐᓄᖓ ᓂᖃᐃᓲᑎᑖᖃᑦᑕᖅᑐᓄᑦ.  

 

ᐊᖁᔾᔪᑎᖃᕆᐊᖃᓲᖑᖕᒪᑕ 5-ᒥᒃ ᐳᖅᑐᓕᓂᐅᑦᑕᑐᐊᖅᐸᑦ ᓄᓇᓕᕗᑦ ᐱᓕᕆᔾᔪᑎᒃᓴᖃᙱᒻᒪᑕ ᐱᓕᒻᒪᒃᓴᐃᓂᕐᒧᑦ 

ᐊᖁᑎᓂᒃ ᑕᒪᒃᑯᓄᖓ ᐃᓕᓐᓂᐊᕈᒪᑐᐃᓐᓇᕆᐊᓕᖕᓂᒃ. ᐊᐱᖅᑯᑎᒐ ᓯᕗᓪᓕᖅᐹᖅ ᒥᓂᔅᑕᒧᑦ, ᑕᐃᒪ 

ᑐᒃᓯᕌᖅᑐᖅᓯᒪᖕᒪᑦ ᓯᓚᑦᑐᖅᓴᕐᕕᒃ ᑖᓐᓇ ᐃᓄᒃᓯᒪᙱᓐᓂᖓᓂᒃ, ᐊᐱᕆᔪᒪᔪᖓ ᓯᓚᑦᑐᖅᓴᕐᕕᖃᐃ 

ᑕᑯᓇᒃᑕᐅᓯᒪᕙᖃᐃ ᐊᑭᑐᔪᓄᑦ ᑮᓇᐅᔭᖅᑐᕐᓂᖅ ᐆᑦᑐᕋᐅᑎᓂᒃ ᐱᓕᕆᕕᐅᒻᒪᑦ ᑕᒪᑐᒧᖓ ᐱᒋᐊᖅᑎᑕᐅᔪᒧᑦ 

ᐊᕗᙵᕆᐊᒃᑲᓐᓂᒻᒪᕆᒡᓗᒍ ᓄᓇᕗᓕᒫᒧᑦ ᓯᐊᒻᒪᖅᑎᓐᓂᐊᕐᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓇᖅᓯᑎᒋᐊᒍᓐᓇᖅᑭᐅᒃ 

ᐊᐱᕆᖅᑯᑎᖓ ᒪᓕᒐᓕᐅᖅᑎᐅᖃᑎᒪ. ᓯᓚᑦᑐᖅᓴᕐᕕᒃ ᐸᕐᓇᒃᓯᒪᖕᒪᖔᑦ ᓈᓴᐅᑎᓕᖕᒥᒃ 5-ᒥᒃ ᐊᖁᒍᓐᓇᖅᓯᓗᓂ 

ᐱᓕᖕᒪᒃᓴᐅᑎᒃᓴᒥᒃ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᔪᐊᓇᓯ. ᐱᓕᒻᒪᒃᓴᕐᓂᕐᒧᑦ ᐱᑕᖃᙱᑐᕐᓘᓐᓃᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᖃᓄᐃᓯᒪᒻᒪᖔᖅ ᓯᓚᑦᑐᓴᕐᕕᒃ ᐅᖃᖅᓯᖃᑦᑕᖅᓯᒪᔪᑦ 

ᐊᕐᕌᒍᕋᓴᒐᓚᓐᓂᒃ, ᐊᐱᖅᑯᑎᒋᖅᑲᐅᔭᕋ ᓯᓚᑦᑐᓴᕐᕕᒃ ᕿᒥᕐᕈᒋᐊᖅᓯᒪᓕᕐᒪᖔᖅ ᐊᒡᒐᓘᓐᓃᑦ ᐊᑭᑐᔪᑎᓄᑦ 

ᐊᑐᖅᑕᐅᔪᒫᕐᓂᐊᖅᑐᑦ ᐊᒃᑐᖅᓯᒐᔭᕐᒪᖔᖅ ᓴᖅᑮᒐᓱᐊᕐᓗᓂ ᐆᑦᑐᕋᐅᑎᒃᓴᒥᒃ ᐅᕝᕙᓘᓐᓃᑦ ᓄᓇᕗᓕᒫᒧᑦ 

ᐊᑐᓕᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓚᐃᑦᓯᑑᓐ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑐᑭᓯᓇᖅᓯᑎᑦᓯᒋᐊᕐᒪᑦ. 

ᐋᒃᑲ, ᑕᒪᐅᖓ ᓱᓕ ᑎᑭᐅᑎᓚᐅᙱᑦᑐᒍᑦ ᑕᑯᓇᓐᓂᕐᒥᒃ ᐊᑭᑐᔫᑎᓂᒃ ᑮᓇᐅᔭᕐᓂᒃ ᖃᓄᖅ ᐊᑦᑐᖅᓯᒐᔭᕐᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᓴᖅᑭᖃᑦᑕᖅᓯᒪᓕᕋᒃᑯ ᐊᑯᓂᑲᓪᓚᒻᒪᕆᒃ, 

ᐅᒡᒍᓇᕈᔪᑦᑑᒐᓗᐊᖅ ᒥᓂᔅᑕᐅᑉ ᑭᐅᔾᔪᑎᖓ. ᖃᐅᔨᒋᐊᕈᒪ ᖃᓄᐃᒻᒪᑦ ᓯᓚᑦᑐᖅᓴᕐᕕᒃ ᐃᓱᒪᒋᓯᒪᙱᑦᑎᐊᒻᒪᕆᒻᒪᒍ 

ᑕᐃᒪᐃᑦᑐᒥ ᓴᖅᑭᑦᑐᖃᕐᓂᖅᐸᑦ ᑮᓇᐅᔭᖅᑐᕐᓂᕆᒐᔭᖅᑕᖓ ᐊᑭᑐᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. 

ᓯᕗᓪᓕᐅᑎᓯᒪᔪᑦ ᐊᔾᔨᒌᙱᑦᑐᑦ ᐊᑭᑦᑐᕋᐅᑎᓯᒪᖕᒪᑕ ᑕᒪᑐᒧᖓ ᓯᓚᑦᑐᖅᓴᕐᕕᒃ ᓯᕗᓪᓕᐅᔾᔨᓯᒪᖅᑰᖏᒻᒪᑕ 

ᑖᑦᓱᒧᖓ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᓄᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᐃᒫᖅᑮᑦ? ᒥᔅᑕ ᒪᐃᓐ, ᐃᕝᕕᐅᓕᕐᒥᔪᖅ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᒥᓂᔅᑕ ᒪᑐᐃᖅᓯᔾᔪᑎᖏᓐᓂ, ᒪᑉᐱᒐᖅ 2−ᒥ, ᑖᓐᓇᖃᐅᔨᓴᕐᓂᕐᒧᑦ ᐅᓂᒃᑳᖓ, 

ᓯᓚᑦᑐᓴᕐᕕᐅᑉ ᐱᖁᑎᕐᔪᐊᖏᓐᓂ.  

  

ᒥᓂᔅᑖ, ᒥᓂᔅᑑᑲᐃᓐᓇᖅᑐᖅ, ᐅᖃᕈᓐᓇᖅᐳᖃᐃ ᑖᓐᓇ ᖃᐅᔨᓴᕐᓂᕐᒧᑦ ᐅᓂᒃᑳᖅ, ᑖᓐᓇ ᑕᑯᓐᓈᒐᔭᖅᐸ ᓄᓇᓕᓐᓂ 

ᐃᓐᓇᕐᓄᑦ ᐃᓕᓐᓂᐊᕐᕕᓐᓂ ᐅᖃᐅᓯᕆᓯᒪᔭᕇᖅᑐᓄᑦ ᐅᕝᕙᓘᓐᓂᑦ ᖃᐅᔨᓴᕐᓂᕐᓄᑦ ᐱᖁᑎᕐᔪᐊᓕᒫᖏᓐᓄᑦ 

ᐅᖃᐅᓯᖃᖅᐸ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐃᓐᓇᐃᑦ ᐃᓕᓐᓂᐊᕐᕕᒋᔭᕇᖅᑕᖏᑕ 

ᐱᔭᕆᐊᖃᖅᑕᖏᓐᓄᑦ ᖃᐅᔨᓴᕐᓂᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᑕᐃᒪ ᑭᓱᒥᑦ ᓂᕆᐅᒍᓐᓇᖅᐱᑕ ᑕᕝᕙᓂ ᐅᓂᒃᑳᒥ? 

ᐊᑐᓕᖁᔨᓯᒪᔪᖃᖅᐹ ᒪᑐᒧᖓ ᓄᓇᓕᒃ ᑮᓇᐅᔭᖃᖅᑎᑕᐅᓲᓪᓕ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᑦ?  

ᒥᒃᓴᐅᓴᒃᓯᒪᒋᕙᖃᐃ ᑮᓇᐅᔭᖅᑐᕐᓂᕆᒐᔭᖅᑕᖓ ᐅᕝᕙᓘᓐᓃᑦ ᐃᒪᐃᑦᑐᑐᐃᓐᓇᐅᕚ ᒫᓐᓇ ᐱᖁᑎᓯ ᓇᓃᒻᒪᖔᑕ 

ᖃᐅᔨᒋᐊᑐᐃᓐᓇᖅᑑᑦ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. 

 

ᑐᑭᓯᐅᒪᒐᒪ, ᑕᒪᓐᓇ ᑐᓴᕈᒪᔭᐅᒻᒪᕆᒻᒪᑦ ᐅᓂᒃᑳᖅ. ᕿᒥᕐᕈᓇᑦᑑᑦ ᓯᓚᑦᑐᓴᕐᕕᐅᑉ ᐱᖁᑎᒋᕙᒌᖅᑕᖏᓐᓂᑦ ᐊᒻᒪᓗ 

ᐱᔭᕆᐊᓖᑦ ᑕᒪᒃᑯᓄᖓ ᐱᖁᑎᒋᕙᒌᖅᑕᖏᓐᓂᑦ ᑭᓲᖕᒪᖔᑕ.  

 

ᐱᒻᒪᕆᐅᖅᑰᕐᒪᑦ ᖃᐅᔨᒪᒍᑦᑕ, ᓄᓇᓕᓕᒫᑦᑎᐊᓪᓗ ᐃᓐᓇᕐᓂᑦ ᐃᓕᓐᓂᐊᕐᕕᓖᓐᓇᐅᒻᒪᑕ. ᓯᓚᑦᑐᖅᓴᕐᕕᑦ 

ᐱᓕᕆᓲᖑᒻᒪᑕ ᐋᖅᑭᒐᓱᒃᖢᒍ ᐱᑕᖃᕆᐊᓕᒃ, ᒪᑯᐊᒎᖅ ᐱᑐᖃᕈᖅᐸᓪᓕᐊᔪᑦ ᑐᑭᓕᐅᑎᑦ, ᑭᓱᓂᑦ. ᑖᓐᓇ 

ᑮᓇᐅᔭᑦᑕ ᐅᖓᑎᕐᔪᐊᕌᓗᐊᓅᖅᓯᒪᔪᖅ ᐋᖅᑭᑦᑕᐃᓐᓇᕆᓇᓱᓐᓂᕈᑦᑎᒍ ᐱᔭᐅᔪᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᒥᓂᔅᑕᐅᓚᐅᖅᑐᖅ ᓄᓇᕗᑦ ᓯᓚᑦᑐᓴᕐᕕᒻᒧᑦ, ᒥᓂᔅᑕᐅᓚᐅᖅᑐᖅ ᓇᑦᓯᖅ 

ᓂᕆᐅᒋᔭᖏᓐᓂᑦ ᑎᑎᖅᑲᓂᑦ ᐃᒃᓯᕙᐅᑕᕐᒧᑦ ᓄᓇᕗᒻᒥ ᓯᓚᑦᑐᓴᕐᕕᐅᑉ ᑲᑎᒪᔨᖏᑕ ᐃᑦᓯᕙᐅᑕᖓᓄᑦ, 

ᐅᖃᐅᓯᕆᓯᒪᔪᑦ ᐱᖓᔪᖓᓐᓂᐅᖅᑰᖅᑐᖅ ᒪᑉᐱᖅᑐᒐᕐᒥ. “ᑎᓕᓯᒋᐊᖅᐳᒍᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ ᓯᕕᑐᔪᒥᑦ 

ᐊᑭᑐᔪᓄᑦ ᐸᕐᓇᐅᒻᒥᒃ ᑎᑎᕋᕇᖁᓪᓗᒋᑦ  ᒫᑦᓯ 31−ᕈᓚᐅᖏᓐᓂᖓᓂ, 2020, ᓯᕗᓪᓕᐅᔾᔨᔪᑦ ᓄᓇᓕᖕᓂ 

ᐃᓐᓇᕐᓄᑦ ᐃᓕᓐᓂᐊᕐᕕᓐᓂ. 

 

ᐊᑯᓂᐅᓗᐊᖅᑐᖅ ᓄᓇᓕᓐᓂ ᐃᓐᓇᕐᓄᑦ ᐃᓕᓐᓂᐊᕐᕖᑦ ᓯᕗᓪᓕᐅᔾᔭᐅᓯᒪᖏᒻᒪᑕ, ᑕᒪᓐᓇ ᐊᓯᔾᔨᕆᐊᖃᓕᖅᑐ. 

ᒥᓂᔅᑕ ᑐᒃᓯᕋᖅᓯᒪᔪᒻᒪᑦ ᓯᕕᑐᔪᒧᑦ ᐊᑭᑐᔪᓄᑦ  ᒫᑦᓯ 31−ᕈᓚᐅᖏᓐᓂᖓᓂ ᑕᕝᕙᓂ ᐊᕐᕌᒍᒥ. 

ᒥᓂᔅᑑᑲᐃᓐᓇᖅᑐᖃᐃ, ᐅᖃᕆᐊᕈᓐᓇᖅᐸ ᑕᒪᓐᓇ ᐱᓕᕆᐊᖑᔪᖅ ᓇᓃᓕᕐᒪᖔᖅ? ᒪ’ᓇ, ᐃᒃᓯᕙᐅᑖᖅ. 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ 

ᐅᓂᒃᑳᖏᑦ, ᖃᓄᖅ ᐊᑭᑐᔪᓄᑦ ᐸᕐᓇᐅᑎᑦ ᓯᕗᒧᐊᑉᐸᓪᓕᐊᕐᓂᐊᕐᒪᖔᑕ ᖃᓄᐃᑦᑑᒐᔭᕐᒪᖔᑦ, 

ᓯᕗᓪᓕᖅᐹᖓᓂᑦᑐᒍᑦ ᑖᔅᓱᒪᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᖃᖓ ᑕᐃᒪ ᓯᓚᑦᑐᖅᓴᕐᕕᒃ ᓯᕕᑐᔪᒥᒃ ᐊᑭᑐᔪᓄᑦ ᐸᕐᓇᐅᑎᖃᓕᕐᓂᐊᖅᐸ, 

ᖃᖓ ᐱᔭᕇᖅᑕᐅᓂᐊᖅᐸ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓚᑦᑖᖏᑦᑕᕋ, ᐅᓪᓗᒥᒃ 

ᐋᖅᑭᑦᑕᐅᓯᒪᔪᖃᕐᒪᖔᖅ, ᖃᖓ ᓂᕆᐅᒍᓐᓇᕐᓂᐊᕐᒪᖔᑦᑕ, ᒪᓕᒐᓕᐅᖅᑎᐅᑉ ᐊᐱᖅᑯᑎᖏᑦ.  

 

ᑭᓯᐊᓂᓕ ᐅᖃᖅᑲᐅᒐᒪ, ᑕᐃᒪ ᐱᔭᕆᐊᓕᖏᓐᓄᑦ ᐅᓂᒃᑳᖅ, ᓄᓇᓕᖕᓂ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᐃᑲᔪᖅᓯᓂᐊᕐᒪᑦ ᐅᕙᑦᑎᓐᓂᑦ, ᓇᓗᓇᕈᓐᓃᒃᑲᓐᓂᕐᓗᑎᒃ, ᖃᓄᖅ ᓯᕗᒧᐊᒋᐊᒃᑲᓂᕐᓂᐊᕐᒪᖔᑦᑕ. ᑕᐃᒪ 

ᑐᑭᓯᓇᖅᓯᑦᓯᐊᕈᒫᖅᑐᖅ ᐅᓂᒃᑳᑦ ᐱᔭᕇᖅᓯᒪᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᖁᔭᓐᓇᒦᓪᓗ ᒥᓂᔅᑕᐅᑲᐃᓐᓇᖅᑐᖅ. ᑐᑭᓯᐅᒪᑦᑎᐊᕈᒪ, ᑖᓐᓇ ᖃᐅᔨᓴᕐᓂᕐᒧᑦ 

ᐅᓂᒃᑳᖅ, ᑖᓐᓇ ᓯᕕᑐᔪᒥᑦ, ᐊᑭᑐᔪᓄᑦ ᐸᕐᓇᐅᑎᐅᔾᔮᖏᒻᒪᑦ.  

 

ᒥᓂᔅᑕᐅᓚᐅᖅᑐᖅ ᑕᐃᔅᓱᒪᓂ ᑎᓕᓯᓚᐅᖅᓯᒪᒻᒪᑦ ᑲᑎᒪᔨᓂᑦ ᓴᖅᑭᑎᖁᓪᓗᒍ ᓯᕕᑐᔪᒧᑦ ᐊᑭᑐᔪᓄᑦ ᐸᕐᓇᐅᑎᒥᑦ 

ᒫᑦᓯ 31−ᖑᙱᓐᓂᖓᓂ ᑕᒫᓂ ᐊᕐᕌᒍ. ᑕᓪᓕᒪᓗᒃᑭᐊ ᑕᖅᑭᓂᒃ 6-ᓂᒃ ᖄᖏᖅᓯᒪᓕᕐᒪᑦ, ᒪᑐᒧᖓᓕ 

ᓴᖅᑭᓐᓂᐊᕐᓗᒍ ᑖᓐᓇ ᑎᓕᔭᐅᔾᔪᑕᐅᔪᕕᓂᖅ ᒥᓂᔅᑕᐅᔪᒧᑦ. ᓯᓚᑦᑐᖅᓴᕐᕕᒃᑯᖅᑲᐃ ᑐᕌᒐᖃᖅᑲᑦ, ᐅᓪᓗᒥ 

ᐋᖅᑭᑦᓯᓯᒪᕕᓯ ᓯᕕᑐᔪᒧᑦ ᐊᑭᑐᔪᓂᒃ ᐸᕐᓇᐅᓯᐅᖅᓯᒪᒍᒫᕐᓂᓯᓐᓄᑦ. (ᑐᓵᔨᑎᒃᑰᕈᓐᓃᖅᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᖓᔪᖅᑳᖑᑲᐃᓐᓇᖅᑐᖅ ᑕᑦᓱᒥᖓ 

ᐅᓂᒃᑳᒃᑲᓐᓂᖁᓪᓗᒍ. 

 

ᐃᒃᓯᕙᐅᑕᖅ: ᒥᔅ ᒨᓐᔅ. 

 

ᒨᓐᔅ (ᑐᓵᔨᑎᒍᑦ): ᒥᓂᔅᑕᕗᑦ ᐅᖃᖅᑲᐅᒻᒪᑦ ᑖᓐᓇ ᐃᒪᐃᓕᖓᕐᕕᖏᓐᓄᑦ ᐅᓂᒃᑳᕐᒪᑦ ᐱᒋᐊᕈᑕᐅᔪᓂ 

ᐅᖃᖃᑎᒌᑉᐸᓪᓕᐊᓂᑦᑎᓐᓂ ᐊᑭᑐᔪᓄᑦ ᐱᑕᖃᕆᐊᓕᓐᓄᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ. ᑖᓐᓇ ᐃᓚᐃᓐᓇᕆᒻᒪᒍ 

ᐊᑭᑐᔪᓂᒃ ᐱᔭᕆᐊᓕᖕᓂᒃ ᓯᓚᑦᑐᖅᓴᕐᕕᒻᒥ ᐃᓛᒃ ᐃᓕᓐᓂᐊᕕᓐᓂ ᐃᓚᒋᑐᐃᓐᓇᖅᑕᖓ ᖃᓄᖅ 

ᐱᓕᕆᑎᑦᑎᓲᖑᒻᒪᖔᑕ ᓄᓇᕗᑦ ᐅᖓᑖᓅᖓᒻᒪᑦ ᐃᒡᓗᑐᐃᓐᓇᐃᑦ ᒪᑐᖏᑦᑕ ᐃᓕᓐᓂᐊᖅᑎᑦᑎᖃᑦᑕᕐᓂᖅᕿ. 

 

ᐅᓪᓗᒥ ᑐᑭᓯᐅᒪᒐᒃᑯ ᓯᕕᑐᒥᒃ ᐊᑭᑐᔪᓂᒃ ᐸᕐᓇᐅᑦ ᐱᔭᕇᖅᓯᒪᙱᒻᒪᑕ ᐅᕙᓂ ᐃᖅᑲᓇᐃᔮᓐᓂ ᐱᓕᕆᔪᒪᓯᒪᒐᒪ 

ᑲᔪᓰᓐᓇᕐᓗᒍ ᐱᒋᐊᖅᑕᐅᓚᐅᖅᑐᖅ ᑕᒃᑯᓄᖓ ᑲᑎᒪᔨᑎᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ ᓯᓚᑦᑐᖅᓴᕐᕕᒻᒥ 

ᑕᑯᓐᓇᖁᒍ ᐊᑭᑐᔪᒥᒃ ᐱᔭᕆᐊᖃᖅᑐᓕᒫᑦ ᖃᓄᕐᓕ ᓯᕗᒧᐊᒍᑎᒃᓴᒥᒃ ᓇᓂᓯᓂᐊᕐᒪᖔᑦᑕ ᓯᓚᑦᑐᓴᕐᕕᒃ. ᑕᒪᓐᓇ 

ᐊᑕᐅᑦᑎᒃᑰᖃᕈᒪᓃᑦ ᐱᓕᕆᐊᖑᔪᓂᒃ ᐊᑕᐅᑦᑎᒃᑰᕐᓂᒃ ᓯᓚᑦᑐᓴᕐᕕᒃ.  

ᑕᐃᒪ ᐅᖃᖅᑲᐅᒐᒪ ᐅᖃᓕᒪᖁᔨᓂᖅ ᐸᕐᓇᐅᓯᐅᕋᓱᓐᓂᕐᒧᑦ ᓯᓚᑦᑐ ᓇᓗᓇᐃᖅᑕᐅᔪᔪᑦ ᑕᐃᑲᓂ ᐸᕐᓇᐅᒻᒥ 

ᐃᓚᒋᐊᕈᑎᒋᑦᓯᐊᖅᑐᖅ ᐊᑭᑐᔪᓄᑦ ᐱᑕᖃᕆᐊᖃᕐᓂᖓ ᐃᓕᓐᓂᐊᖅᑎᑦᑎᓂᖅ ᐅᕝᕙᓘᓐᓃᑦ ᐊᖏᓕᒋᐊᖅᑎᓪᓗᒋᑦ 

ᐃᓕᓐᓂᐊᖅᑎᑦᑎᔾᔪᑎᒋᖃᑦᑕᖅᑕᕗᑦ ᐅᓪᓗᒥ ᑖᓐᓇ ᑲᔪᓰᓐᓇᕐᓂᐊᖅᑰᖅᑐᖅ. ᑐᓴᐅᒪᔾᔪᑎᒃᓴᐃᑦ ᑲᑎᖅᓱᕆᐊᓖᑦ 

ᐊᒥᓱᑦ ᑲᓱᖅᑎᓪᓗᒋᓪᓗ ᐸᕐᓇᐅᑏᑦ ᑖᒃᑯᐊ. ᓄᓇᓕᖕᓂ ᐱᔭᕆᐊᓖᑦ ᑖᒃᑯᓇᓂᓗ. 

 

ᒫᓐᓇ ᐱᔭᕆᐊᖃᖅᐸᒌᖅᑐᑦ ᐃᓄᐃᑦ ᐃᖅᑲᓇᐃᔭᖅᑎᖏᓐᓄᑦ ᐸᕐᓇᒃᑏᑦ ᕿᒥᕐᕈᐊᖅᑎᖏᑦ ᖃᓄᖅ 

ᐱᕕᖃᖅᑎᑦᑎᔪᓐᓇᕐᓂᖅ ᐃᓄᖕᒥᒃ ᐃᓕᓐᓂᐊᕐᕕᑦᑎᓐᓂ ᐊᒻᒪᓗ ᓄᓇᓕᖕᓂ. ᐅᓇ ᐅᓂᒃᑳᖅ ᐱᒋᐊᖅᑎᑦᑎᔾᔪᑎ 

ᑕᑯᓐᓈᕋᒃᑯ ᐱᖁᑎᓪᓚᑦᑖᖏᓪᓗ ᐃᒡᓗᓂᒃ ᖃᐅᔨᓴᕐᓗᓂ. ᑕᐃᒫᒃ ᐅᖃᖃᑎᒌᖏᓐᓇᕆᐊᖃᓚᐅᖅᑐᒍᑦ 

ᒪᓕᒐᓕᐅᖅᑎᓂᒃ ᒪᓕᒐᓕᐅᕐᕕᒻᒥ ᓄᓇᓕᖁᑎᑦᑕ ᐊᒻᒪᒎᖅ ᐃᖅᑲᓇᐃᔭᖅᑎᓄᑦ ᐃᓕᓴᐃᔨᓄᑦ ᐃᓕᓐᓂᐊᖅᑎᓄᓪᓗ 

ᓯᓚᑦᑐᖅᓴᕐᕕᒻᒥ ᓯᕗᓂᒃᓴᖃᙱᑦᑐᓄᑦ ᑖᒃᑯᐊᓗ ᐊᑭᑐᔪᓄᑦ ᐱᑕᖃᕆᐊᓕᑦ ᐊᒃᑐᐊᔪᑦ ᑕᒪᑐᒧᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. ᒪ’ᓇ (ᑐᓵᔨᑎᒍᑦ) ᑖᒃᑯᓂᖓ ᑐᓴᒃᑲᓐᓂᕐᓂᖅ ᐊᖏᖃᑎᒌᓐᓂᖅ ᑕᐃᒪ ᐊᒥᓱᒻᒪᕆᐅᒻᒪᑕ 

ᑐᓴᙱᔾᔪᑏᑦ ᓯᓚᑦᑐᖅᓴᕐᕕᒻᒥ ᐃᓱᒪᒃᓴᖅᓯᐅᕈᑕᐅᔪᑦ ᑭᓯᐊᓂ ᐱᖕᒪᕆᐊᓱᕆ ᐃᓱᓕᕝᕕᖃᕆᐊᖃᕈᒪ 

ᐸᕐᓇᒃᐸᓪᓕᐊᓂᓯ, ᐸᕐᓇᐅᑎ ᓴᖅᑭᖅᑕᐅᔭᕆᐊᖃᕐᒪᑕ ᐊᑐᓕᖅᑎᑕᐅᓗᑎᒡᓗ ᑭᓯᐊᓂᓕ ᐱᕕᖃᕐᓂᕐᓂ 

ᖁᔭᓐᓇᒦᕈᒪᓪᓗᒍ ᓯᓚᑦᑐᓴᕐᕕᒃ ᐱᓕᕆᐊᓯ ᑖᑦᓱᒧᖓ ᐅᑭᐅᓄᑦ ᑕᐃᒪ ᐸᕐᓇᐅᑦ ᐊᑭᑐᔪᕐᓄᑑᙱᑦᑐᖅ ᑖᓐᓇ 

ᐱᒻᒪᕆᐅᓱᕆᒐᒃᑯ ᐱᓕᕆᐊᖑᔪᖅ ᒪᓐᓇ ᐊᑐᖅᓯᒪᔭᓯ.  

 

ᒪᑐᒧᖓᓕ ᐊᑭᑐᔪᓄᑦ ᓯᓚᑖᓂ ᑮᓇᐅᔭᖅᑕᖃᐅᖅᐸᖃᐃ ᓯᓚᑦᑐᓴᕐᕕᒻᒥ ᐊᑐᐃᓐᓇᖅ ᑮᓇᐅᔭᖅᑕᖃᖅᐸᓗᑭᐊᖅ 

ᑲᓇᑕᓕᒫᒥ ᓯᓚᑦᑐᖅᓴᕐᕕᒻᒥ ᐅᕝᕙᓘᓐᓃᑦ ᑐᒃᓯᕋᖅᑕᐅᓯᒪᔪᓂᒃ ᐊᑭᑐᔪᒧᑦ ᐱᑕᖃᕆᐊᓕᒃ 

ᑮᓇᐅᔭᖃᙱᓗᐊᖅᑰᔨᒻᒪᕆᒃᑲᑦᑕ ᒐᕙᒪᐅᓪᓗᑕ ᐱᓕᕆᔭᕆᐊᖃᖅᑕᑎᓐᓂᒃ ᐱᓕᕆᓇᓱ ᓄᓇᕗᒻᒥ ᐱᔪᒪᔭᐅᔪᓄᑦ. 

ᒥᔅᑕ ᔪᐊᓇᓯ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᑦᑐᖅᓴᕐᕕᒃ ᒪᑐᐃᖓᒍᓐᓇᖅᑲᑦ 

ᐱᓕᕆᑎᖃᕐᓗᓂ ᐊᔾᔨᒋᙱᑦᑐᓂᒃ ᑎᒥᓂᒃ ᒐᕙᒪᒃᑯᑦ ᓯᓚᑖᓂ ᑲᓇᑕᓕᒫᒥᓗ ᐃᑲᔪᖅᑕᐅᔪᓐᓇᖅᓯᒪᔪᐃᑦ ᓄᓇᑦᑕ 

ᐃᓕᓐᓂᐊᕐᕕᒃ 75% ᐊᑭᓕᖅᑕᐅᓚᐅᕐᒪᑦ ᒐᕙᒪᑐᖃᒃᑯᓐᓂᒃ. ᐊᓯᖏᓐᓂᑦᑕᐅᖅ ᐱᕕᒋᔪᓐᓇᖅᑕᑎᓐᓂᒃ 

ᕿᓃᓐᓇᖅᑐᒍᑦ ᐊᒻᒪᓗ ᐊᓯᖏᓐᓄᑦ ᐃᓕᓐᓂᐊᕐᕕᐅᑉ ᐅᕝᕙᓘᓐᓃᑦ ᐃᓐᓇᕐᓄᑦ ᐃᓕᓐᓂᐊᕐᕕᐅᑉᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓯᓚᑦᑐᖅᓴᕐᕕᒻᒧᑦ ᐊᑭᑐᔪᓄᑦ ᐊᑐᕈᓐᓇᖅᑐᓄᑦ ᑐᒃᓯᕋᐅᑎᖅᐹᖅ 

ᐊᔾᔨᒌᙱᑦᑐᓄᑦ ᑎᒥᓂᑦ ᑲᓇᑕᐅᒥᓘᓐᓃᑦ ᐱᓕᕆᖃᑎᑦᑎᓂᖅ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᒃᑯᑦ ᐋᒃᑲ. ᐱᑕᖃᖅᑰᙱᑦᑐᖅ 

ᑐᒃᓯᕋᐅᑎᓂᑦ ᓯᓚᑦᑐᖅᓴᕐᕕᖕᒥ ᒫᓐᓇᒧᑦ ᑎᑭᖦᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒃᑑᕝᕙ 29-ᒥ ᒥᓂᔅᑕᐅᑉ ᑎᑎᖅᑲᖏᓐᓂᒃ ᑲᑎᒪᔨᕋᓛᑦ 

ᓵᖓᓃᓚᐅᖅᑐᒍᑦ ᒪᑯᐊ ᐱᑐᖃᕈᖅᐸᓪᓕᐊᔪᑦ ᑎᑎᕋᖅᓯᒪᔪᑦ ᑖᒃᑯᐊ ᑭᑭᑕᐅᓚᐅᖅᑐᑦ ᑎᑎᖅᑲᖁᑎᔅᓯᖕᓂᑦ. 

ᑕᖅᑭᐅᓚᐅᖅᑐᒥᒃ ᖃᐃᑕᐅᓚᐅᖅᑐᑦ ᑖᒃᑯᐊ ᑎᑎᕋᖅᓯᒪᔪᑦ ᐅᖃᓕᒫᖅᖢᒋᑦ ᐱᓕᕆᐊᒃᓴᐃᑦ ᓄᓇᓕᖕᓂ ᐃᓐᓇᕐᓄᑦ 

ᐃᓕᓐᓂᐊᕐᕖᑦ ᓱᕋᒃᓯᒪᔪᓂᑦ ᓴᓇᓂᖅ ᑕᑯᙱᓐᓇᒪ ᐅᖃᐅᓯᐅᑎᓪᓗᒋᑦ ᐃᖅᑲᓇᐃᔭᐅᑎᓂᑦ 

ᐊᖏᓪᓕᒋᐊᕐᓂᕐᒥᓪᓘᓐᓃᑦ.  

 

ᐅᖃᕈᓐᓇᖅᐳᖓᖃᐃ ᒫᓐᓇᐅᔪᖅ ᓯᓚᑦᑐᖅᓴᕐᕕᒃ ᐱᓕᕆᓂᖏᑦ ᐊᑭᑐᔪᓄᑦ ᐱᔭᕆᐊᓕᖏᑦ ᓄᓇᓕᖕᓂᑦ ᐃᓐᓇᕐᓄᑦ 

ᖃᐅᒪᐃᓐᓇᖅᑎᑐᐃᓐᓇᕐᓗᒋᑦ ᑖᒃᑯᐊᓗ ᐃᒡᓗᕐᔪᐊᑦ ᐊᑐᕈᓐᓇᖅᑎᒋᐊᑐᐃᓐᓇᕐᓗᒋᑦ? ᑖᓐᓇ ᓯᕗᓪᓕᐅᔾᔭᐅᓯᕗᖃᐃ 

ᒫᓐᓇᐅᔪᖅ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᒥᑭᔫᑎᓄᑦ ᐊᑭᑐᔪᖅᑐᕈᑎᔅᓴᐃᑦ 

ᑮᓇᐅᔭᖃᕐᕕᒋᓲᕗᑦ ᓄᓇᓯᐅᑎᑖᕆᐊᖃᕋᐃᒐᑦᑕ ᐅᕝᕙᓘᓐᓃᑦ ᑎᓴᒪᓕᓐᓂᒃ ᓯᑭᑑᓂᓪᓘᓐᓃᑦ. ᑖᓐᓇ ᐊᐱᖅᑯᑎᖓ 

ᐱᓪᓗᒍ, ᐄ. ᒫᓐᓇ ᓯᓚᑦᑐᓴᕐᕕᒃ ᖃᐅᔨᒪᓪᓚᕆᒻᒥᓇᖓᓗ ᖃᖓ ᑭᖑᓪᓕᖅᐹᒥᒃ ᐃᓐᓇᕐᓄᑦ 

ᐃᓕᓴᕕᓕᐅᖅᑐᖃᔪᒻᒪᖔᖅ ᐊᐅᓱᐃᑦᑐᕐᒥᐅᕙᓪᓚᐃᔪᔪᕐᖏᓐᓇ. ᐃᖅᑲᕋᓱᑦᑕᕋ.  

 

ᐊᑐᐃᓐᓇᕆᔭᕗᑦ ᐊᑐᖅᑐᒋᑦ ᐱᓕᕆᑎᑦᑎᖃᑦᑕᖅᑐᒍᑦ ᓄᓇᓕᓐᓂ ᐃᓐᓇᕐᓄᑦ ᐃᓕᓴᕕᓐᓂ. ᐄ, ᓱᓕᔪᑎᑦ ᑕᒪᒃᑯᐊ 

ᓴᓇᒋᐊᖅᓯᒍᑎᔅᓴᐃᑦ ᓱᕋᓚᐅᙱᓐᓂᖏᓐᓂᑦ ᐋᖅᑭᒋᐊᕆᔾᔪᑎᔅᓴᐃᓪᓗ ᐱᑕᖃᐃᓐᓇᕆᐊᖃᖃᑦᑕᕐᖓᑕ 

ᒪᑐᐃᖓᐃᓐᓇᖁᓪᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᒥᓂᔅᑕ. ᑕᒪᒃᑯᐊ ᐱᖁᑏᑦ ᐱᑐᖃᕈᖅᐸᓪᓕᐊᑎᓪᓗᒋᓂᓛᒃ 

ᐊᑭᑦᑐᐸᓪᓕᐊᑐᐃᓐᓇᙳᓱᒻᒪᑕ ᐱᑐᖃᕈᖅᐸᓪᓕᐊᑎᓪᓗᒋᑦ ᑮᓇᐅᔭᓂᒃ 

ᐃᓕᐅᖅᑲᐃᕕᐅᒋᐊᖃᓕᖅᐸᓪᓕᐊᑐᐃᓐᓇᓲᖑᒻᒪᑕ ᐊᒻᒪᓗ ᐱᑐᖃᐅᓗᐊᓕᕋᐃᒻᒪᑕ ᑲᑕᒐᓕᖅᑐᓂ 

ᒪᑭᒪᑎᑦᑎᒐᓱᒋᐊᔅᓴᖅ ᓱᕙᓕᑭᐊᖑᓕᖅᑑᔮᓲᖑᒻᒪᑦ. ᓄᑖᒥᒃ ᐱᑖᕆᐊᖃᕐᓂᖏᑦ ᓇᓗᓇᐃᙱᓂᖅᓴᕈᓲᕈᕗᖅ ᑮᓇᐅᔭᑦ 

ᑕᑯᓐᓈᖅᑐᒋᑦᑕᐅᖅ. 

 

ᑖᓐᓇᓕᑭᐊᖅ ᕿᑎᕐᒥᐅᓂ ᓯᓚᑦᑐᓴᕐᕕᓕᐅᕐᓂᐅᔪᖅ, ᓯᓚᑦᑐᓴᕐᕕᓕᕆᓂᐅᔪᖅ. ᐊᑭᖏᑦ ᑖᒃᑯᐊ ᐊᕕᑦᑐᖅᓯᒪᓂᖏᑦ 

ᒪᑉᐱᒐᖓ 3 ᑕᓪᓕᒪᐅᓪᓗᑎᒃ ᑲᑎᑦᑐᒋᑦ $977,000-ᓂᒃ ᓴᓂᕐᕙᖅᓯᓚᐅᖅᓯᒪᒻᒪᑕ ᓇᓪᓕᐅᒃᑯᒫᔅᓴᓂᒃ. $19 ᒥᓕᐊᓐ 

ᑮᓇᐅᔭᑦ ᐊᑭᒥᓂᕆᓪᓗᓂᐅᒃ ᑖᓐᓇ ᑲᑎᖅᑐᑎᒃ. ᐄ, ᑖᓐᓇ ᓈᒻᒪᑐᐃᓐᓇᕋᔭᙳᐊᖅᑐᖅ ᐳᓴᓐᑎᖏᑎᒍᑦ 

ᑕᑯᓐᓈᖅᑐᒋᑦ. 

 

ᑖᓐᓇ ᓇᓪᓕᐅᒃᑯᒫᖅ ᓄᖑᑕᐅᓯᒪᓕᖅᑲ ᐅᓪᓗᒥ ᓴᓇᑎᓪᓗᒋᑦ? ᑐᑭᓯᓯᒪᒐᒪᐃᓛᒃ ᐱᔭᕇᓪᓚᕆᑉᐸᓪᓚᐃᓕᕐᖓᓂᓐᓇ 

ᐃᖃᓗᒃᑑᑦᓯᐊᕐᒥᒃ ᓴᓇᔭᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᑭᐅᔪᓐᓇᙱᑕᕋ ᐊᐱᖅᑯᑎᖓ 

ᖃᐅᔨᒋᐊᖅᑳᕆᐊᖃᕐᓂᐊᖅᑐᖓ ᑕᐃᒃᑯᐊ ᓇᓪᓕᐅᒃᑯᒫᑦ ᓴᓂᕐᕙᖅᑕᐅᓯᒪᔪᑦ ᓄᖑᑕᐅᓯᒪᓕᕐᒪᖔᑕ. 

ᑭᐅᔪᓐᓇᓛᑐᐃᓐᓇᖅᑕᕋ ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᐊᐱᕆᓚᕿᔾᔪᑎᒋᕋᑖᖅᑕᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᓕᕆᑦ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᓇᓗᓇᐃᖅᑐᕈᑎᖏᑦ ᑎᑎᕋᖅᓯᒪᔪᐃᑦ ᖃᐃᑕᐅᓯᒪᔪᐃᑦ 

ᐅᖃᖅᓯᒪᒻᒪᑕ ᕿᑎᕐᒥᐅᓂ ᐱᓕᕆᐊᖑᔪᖅ ᐃᓚᖃᕐᓂᐊᕐᖓᒡᒎᖅ ᑲᓱᖅᑕᐅᓗᑎᒃ ᐃᓕᓐᓂᐊᖅᑏᑦ ᐊᖏᕐᕋᖏᑦ 

ᐃᒥᖅᑕᖅᑕᐅᖃᑦᑕᕆᐊᖃᓛᙱᒻᒪᑕ ᓱᓪᓗᓕᓕᖅᑕᐅᒐᔭᕐᖓᑕᒎᖅ $19 ᒥᓕᐊᓐᓄᑦ ᑮᓇᐅᔭᓄᑦ ᐱᖃᑕᐅᓗᑎᑦ 

ᓴᓇᔭᐅᖃᑕᐅᓗᑎᑦ, ᐊᒻᒪ ᓴᓇᒋᐊᖅᑕᐅᒍᑎᔅᓴᖏᓐᓂᑦ ᐱᑕᖃᑦᑕᐅᑎᒋᒋᓪᓗᓂ ᑕᕝᕗᖓ ᐊᕐᕌᒍᑦᑎᓐᓄᑦ. ᑖᓐᓇ 

ᓴᓇᒋᐊᖅᑕᐅᕕᔅᓴᖓᓅᖅᑕᐅᖔᑐᐃᓐᓇᐸᓪᓚᐃᔪᖅ. 

 

ᒥᓂᔅᑕ ᑎᑎᕋᖅᓯᒪᔫᒐᓗᐊᖅ ᐅᖃᖅᓯᒪᓪᓗᓂ $250,000−ᕌᕋᔭᕐᖓᑦ. ᑕᐃᒪᓕ ᑐᑭᓯᑎᑕᐅᕗᖓ ᓇᓪᓕᐅᒃᑯᒫᖏᑦ 

$19 ᒥᓕᐊᓐ ᑮᓇᐅᔭᓂᒃ ᐊᑭᖃᕐᓂᐊᖅᑐᒧᑦ ᓄᖑᑕᐅᓯᒪᓕᕐᖓᑖ? ᑖᓐᓇ $250,000 ᑮᓇᐅᔭᑦ ᐃᓕᔭᐅᓂᐊᓕᖅᑐᓂ 

ᓴᓇᒋᐊᖅᑕᐅᒍᑎᔅᓴᖏᓐᓄᑦ. ᓄᑖᖑᒐᓗᐊᖅᑎᓪᓗᒍ ᑖᓐᓇ ᐃᓪᓗ? ᑕᒪᒃᑯᐊ ᓴᓇᒋᐊᖅᓯᒍᑎᔅᓴᐃᓪᓕ ᑐᑭᓯᓲᕆᒐᒃᑭᑦ 

ᐊᐅᓚᐃᓐᓇᕈᑎᔅᓴᐅᑎᑕᐅᒐᓱᑦᑐᑎᑦ ᓴᓇᒋᐊᖅᓯᒍᑕᐅᖃᑦᑕᕐᓗᑎᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑕᐃᒪᐃᓕᖓᓪᓚᕆᒻᒪᖔᖅ? $250,000 ᑕᒪᐅᖓ 

ᓴᓇᒋᐊᖅᓯᖃᑦᑕᕈᑎᔅᓴᖏᓐᓅᖅᑕᐅᑐᐃᓐᓇᖅᓯᒪᓕᕐᖓᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓕᔭᕋᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᖃᓗᒃᑑᑦᓯᐊᕐᒦᔪᔪᒍᑦ ᓄᓇᕗᑦ ᑐᙵᕕᒃᑯᑦ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᕕᔾᔪᐊᑎᓪᓗᒋᑦ. ᕿᒥᕐᕈᐊᕈᓐᓇᔪᒐᒃᑯ ᑕᐃᓐᓇ. 

ᑕᑯᔪᒥᓇᕕᐅᑎᔪᔪᖅ ᓇᒻᒥᓂᖅ ᑕᑯᓪᓗᒍ.  

 

ᐊᐱᖅᑯᑎᖓᓕ ᐃᓱᒪᒋᓪᓗᒍ ᐃᓗᓕᖅᑐᔪᑲᓪᓚᐅᒻᒪᑦ ᖃᓄᐃᔅᓴᙱᒃᑯᔅᓯ ᒥᔅ ᒨᓐᔅᒧᑦ ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅ ᒨᓐᔅ. 

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕᐃᓛᒃ ᑭᐅᕋᑖᕐᖓᑦ ᑖᓐᓇ ᐃᓚᓕᐅᑎᔭᐅᓯᒪᔪᖅ 

ᓴᓇᒋᐊᖅᓯᖃᑦᑕᕈᑎᔅᓴᓅᖅᑕᐅᓪᓗᓂ. ᑖᓐᓇ ᓴᖅᑭᕋᑦᑎᒍᑦ ᑲᑎᒪᔨᕋᓛᓄᑦ ᑕᕝᕘᓇ ᐃᓛᒃ 

ᓇᓗᓇᐃᖅᑐᕈᑎᑦᑎᓐᓃᖃᑕᐅᔪᒻᒪᑦ ᐊᒻᒪ ᓴᓇᒋᐊᖅᓯᖃᑦᑕᓂᕐᒧᑦ ᐊᑭᓕᖃᑦᑕᕆᐊᖃᕐᓂᐊᕋᑦᑎᒍᑦ. 

ᕿᒥᕐᕈᐊᕆᐊᕐᓂᐊᕐᒥᔭᕋᓗᐊᕗᑦ ᓈᒻᒪᑦᑎᐊᖅᓯᒪᓪᓗᓂ ᐃᓕᔭᐅᓯᒪᒐᓗᐊᕐᒪᖔᖅ.  

 

ᑖᓐᓇ ᐃᓕᓐᓂᐊᖅᑎᓄᑦ ᐅᐃᖃᙱᑦᑐᓄᑦ ᐃᓪᓗᖓᓄᑦ ᑐᕌᖓᔪᖅ ᕿᑎᕐᒥᐅᑦ ᓯᓚᑦᑐᓴᕐᕕᖓᓄᑦ ᐊᑦᑐᐊᔪᒧᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᓕ ᑖᓐᓇ ᓇᓗᓇᐃᖅᑐᕈᑎᖓ ᑖᔅᓱᒧᖓ ᕿᑎᕐᒥᐅᑦ 

ᓯᓚᑦᑐᓴᕐᕕᓕᐅᖅᑕᐅᒍᑎᔅᓴᖓᓄᑦ ᐅᖃᖅᓯᒪᒻᒪᑦ, ᑖᓐᓇ ᐱᓕᕆᓂᐅᔪᖅ ᑲᓱᖅᓯᓂᐅᓯᓐᓈᕋᔭᕐᖓᑦ ᐃᓕᓐᓂᐊᖅᑎ 

ᐊᖏᕐᕋᖓᓂ ᐸᐃᕆᕕᒻᒥᓪᓗ ᓱᓪᓗᓕᒃᑯᑦ ᑲᓱᖅᑕᐅᓗᑎᑦ ᐸᔪᑦᑕᐅᖃᑦᑕᕆᐊᖃᓛᙱᒻᒪᑕ ᐃᒥᕐᒥᒃ. 

 

ᑖᓐᓇᓴᐃᓐᓇᓗᐊᓪᓚᕆᑯᓗᒃ ᐊᓯᐊᓂᖔᖅ ᓇᓗᓇᐃᖅᑐᕈᑎᒥᒃ ᑎᑎᕋᖅᓯᒪᒻᒥᒻᒪᑦ. ᑐᑭᓯᒐᓱᐊᖅᑐᖓ ᖃᓄᐊᓗᒃ 

ᐊᓪᓗᓂᕐᒪᖔᖅ ᑕᐃᑯᖓ. ᐊᐃᕙᙱᑦᑐᖓᐃᓛᒃ ᐱᑕᖃᕆᐊᖃᕐᓂᕋᕐᓇᒍ. ᑭᓯᐊᓂ ᓱᒻᒪᑦ 

ᓴᖅᑭᖅᑕᐅᒍᓐᓇᓂᙱᒻᒪᖔᖅ $19.2 ᒥᓕᐊᓐ ᑮᓇᐅᔭᑦ ᐊᑖᓂ? ᑕᐃᒫᒃ ᐸᕐᓇᑕᐅᓯᒪᔪᒐᓗᐊᕐᖓᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᑕ ᐳᕈᒻᙵᖔᕐᒧᑦ 

ᓇᓗᓇᐃᖅᑕᖁᓂᐊᕋᒃᑯ ᑮᓇᐅᔭᐃᔭᕈᑎᒥᓂᖅ. 

 

ᐃᒃᓯᕙᐅᑕᖅ: ᒥᔅᑕ ᐳᕈᒻᙵ 

ᐳᕈᒻᙵ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒥᕐᒧᑦ ᐱᔅᓴᖓ ᐃᖃᓗᒃᑑᑦᓯᐊᕐᒥ ᐃᓚᒋᔭᐅᙱᒻᒪᑦ ᓄᑖᒧᑦ 

ᐃᓪᓗᒧᑦ ᓴᓇᔭᐅᔪᒧᑦ. ᐅᖃᖃᑎᖃᖃᑦᑕᖅᓯᒪᒐᒪ ᐊᖏᔪᖅᑳᖓᓂᑦ ᓯᓚᑦᑐᓴᕐᕕᐅᑉ ᕿᑎᕐᒥᐅᓂ ᐃᓕᓴᕕᖓᑕ 

ᓯᓚᑦᑐᓴᕐᕕᖓᑕ.  

 

ᐅᖃᐅᔾᔭᐅᓚᐅᕋᑦᑕ ᐊᑯᓂᐊᓗᒡᒎᖅ ᓴᓇᔭᐅᒐᓱᒃᑲᔭᕐᖓᑦ. ᐊᑲᐅᒐᔭᙱᒻᒪᑦ ᐃᒥᖅᑕᖅᑕᐅᖃᑦᑕᖃᒡᒎᖅ ᐃᒥᖅᑕᐅᒻᒧᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓅᒃᑲᓐᓂᓚᐅᙱᕐᓂ, ᒥᔅᑕ ᒪᐃᓐ−ᒨᒃᑲᓐᓂᓚᐅᙱᓂᕐᓂ. ᓯᕿᙳᔭᖅ 

12-ᒨᕈᔾᔭᐅᓕᕋᑦᑕ ᑕᒫᓂ ᓄᖅᑲᔾᔮᓲᖑᒐᓗᐊᕋᑦᑕ ᐅᓪᓗᑐᐃᓐᓇᕐᒥ. ᒪᓕᒐᓕᐅᖅᑏᑦ, ᒪᒥᐊᓇᖅ. ᒥᔅᑕ ᕋᒻᐴᒡᒎᖅ 

ᐅᓂᒃᑳᕆᓂᐊᕐᖓᒍ ᐅᓂᒃᑳᕆᔪᓐᓇᓂᖅᓴᓂᖅᓴᕆᒻᒪᒍᒎᖅ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᕋᑖᕋᕕᑦ 12-ᒨᕈᔾᔭᐅᓕᕋᑦᑕ ᐊᒻᒪᓗ ᑲᔪᓯᒍᓐᓇᕈᑦᑕ ᐊᖏᖅᑕᐅᓗᑕ 

ᑭᓯᐊᓂᐅᒐᔭᕐᖓᑦ. ᐊᑕᐅᓯᑐᐊᖅ ᐅᖃᕈᒪᓯᒪᕙᓪᓚᐃᓕᕐᖓᑦ. ᒪᓕᒐᕗᑦ ᒪᓕᓪᓗᒋᑦ ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᕈᒪᓪᓗᖓ ᐱᔭᕇᕋᓱᓪᓗᑕ ᓄᓇᕗᒻᒥ ᓯᓚᑦᑐᓴᕐᕕᒻᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑕᐃᒪᐃᖑᓂᐊᕋᑖᙱᑦᑑᒐᓗᐊᖅ, ᐊᖏᖅᑭᓰ? 

ᐊᖏᖅᑐᐃᓐᓇᐅᕕᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. ᐃᓕᓐᓄᑦ ᐅᑎᖅᑯᒍᑦ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᔭᕇᕋᓱᑐᐃᓐᓇᓕᕐᓚᒍᐃᓛᒃ ᐊᐱᖅᑯᑎᒐ. ᑐᑭᓯᓯᒪᔭᕋᓕ ᑮᓇᐅᔭᓂᒃ 

ᐊᒥᒐᖅᓯᓗᐊᕐᓂᑯᒧᑦ ᓴᓇᒋᐊᖅᓯᒍᑎᔅᓴᒨᖅᑕᐅᖔᓕᖅᑐᒥᓂᖅ? ᖃᖓᒃᑰᖅᑕᖔᕐᓂᖓᓂᒃ ᐱᔾᔪᑎᖃᖅᑐᑎᑦ 

ᐊᑯᓂᐅᓂᖅᓴᐅᒐᔭᕐᖓᖅᑲᐃ ᓱᓪᓗᓕᓕᖅᑕᐅᒐᓱᑉᐸᑦ ᑲᓱᖅᑎᑕᐅᒐᓱᑉᐸᑦ ᓱᓪᓗᓕᓐᓄᑦ ᐃᒥᕐᒧᑦ? ᑕᒪᓐᓇ 

ᑐᑭᓯᑦᑎᐊᕋᓱᑦᑕᕋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᐅᖅᑎ ᑐᑭᓯᑦᑎᐊᖅᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᓕ ᑕᕝᕙᙵᑦ $19.2 ᒥᓕᐊᓐ ᑮᓇᐅᔭᓂᒃ ᓴᓂᕐᕙᖅᑕᐅᓯᒪᔪᓂᒃ 

ᕿᑎᕐᒥᐅᑦ ᓯᓚᑦᑐᓴᕐᕕᓕᐊᖑᔪᓄᑦ, ᕿᑎᕐᒥᐅᓂ. ᑖᓐᓇᓗ ᐱᔭᕇᖅᑕᐅᓕᖅᑐᓂ $200,000−ᑐᐃᓐᓇᕐᓂᒃ 

ᑐᔅᓯᕋᓕᖅᑐᑎᑦ ᐊᑮᑦᑐᕈᓐᓇᐅᑎᔅᓴᖏᓐᓂᒃ. ᑖᓐᓇ ᐊᑭᑭᓐᓂᓴᐅᑉᐸᓪᓕᑭᐊᖅ ᐃᓱᒪᒋᔭᐅᔪᒥᓂᕐᓂᒃ, ᖃᓅᒐᔭᖅᑲ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᔅᓴᙱᒃᑯᕕᑦ ᑮᓇᐅᔭᓕᕆᔨᕗᑦ ᒥᔅᑕ 

ᐸᖕᓄᓪ ᑭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐳᕈᒻᙵ 

ᐳᕈᒻᙵ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓂᒃᑳᓕᐅᖃᑦᑕᕐᓂᕐᓕ ᐃᓱᒪᒋᓪᓗᒍ ᐊᑖᓃᓐᓂᐊᐸᓪᓚᐃᔪᑦ $19 

ᒥᓕᐊᓐ ᑮᓇᐅᔭᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᖓᓕ ᑕᐃᒪ ᖃᐅᔨᒪᓕᓛᖅᑭᓯ ᖃᑦᑎᕌᕐᓂᕐᒪᖔᖅ ᑲᑎᓪᓗᒍ? 

ᐊᒻᒪᓗ ᖃᓄᑎᒋᓗ ᐊᑐᙱᓂᖅᓴᐅᓛᕐᒪᖔᔅᓯ? ᓂᕆᐅᑉᐱᓯ ᖃᓄᑎᒋ ᐊᑐᙱᓂᖅᓴᐅᓂᐊᖅᑐᒋᓗᓯ? $10, 

$200,000 $1 ᒥᓕᐊᓐ ᑮᓇᐅᔭᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᑕ ᐳᕈᒻᙵᐅᒧᑦ 

ᑭᐅᔭᖁᒻᒥᔭᕋᓗᐊᕋᑦᑕᐅᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐳᕈᒻᙵ 

 

ᐳᕈᒻᙵ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᕐᕌᒍ ᑮᓇᐅᔭᓕᕆᔾᔪᑏᑦ ᐊᕐᕌᒍᖓ ᐃᓱᓕᑉᐸᑦ ᖃᐅᔨᒪᓕᓛᖅᑐᒍᑦ 

ᖃᑦᑎᕌᓪᓚᕆᓐᓂᕐᒪᖔᖅ. ᑖᓐᓇ 90%−ᖓ ᐱᔭᕇᖅᑕᐅᓯᒪᕙᓪᓚᐃᓕᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᐅᔭᕋᓐᓂᐊᓂᕐᒧᑦ 

ᐱᓕᒻᒪᔅᓴᐃᓂᕐᒧᑦ ᑐᑭᒧᐊᒍᑎᔅᓴᓄᑦ ᐱᓕᕆᓂᕆᔭᓯ. ᑖᓐᓇ ᑐᑭᒧᐊᒍᑎᔅᓴᕐᖏᓛᒃ ᐊᑭᑐᔪᖅᑐᕈᑎᔅᓴᓂᑦ 

ᐃᓗᓕᖃᕕᐅᑎᒋᐊᖃᕋᔭᕐᖓᑦ, ᐊᒻᒪ ᒥᓂᔅᑕᐅᑉ ᑎᑎᖅᑲᕆᓯᒪᔭᖏᑦ ᑲᑎᒪᔨᕋᓛᓄᑦ ᓇᓗᓇᐃᖅᓯᓯᒪᒻᒪᑕ ᑕᐃᓐᓇ 

ᐅᔭᕋᓐᓂᐊᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᐱᓕᒻᒪᔅᓴᐃᓂᕐᒧᑦ ᑐᑭᒧᐊᒍᑎᔅᓴᖅ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᖃᐅᔨᒪᒐᓱᑦᑎᐅᔪᑦ ᑖᔅᓱᒥᖓ ᐊᐱᕆᔭᐅᖔᕆᐊᓖᑦ ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕈᒪᒍᑦᑕ. 

 

ᐊᑭᑐᔪᖅᑐᕈᑎᔅᓴᖏᓪᓕ ᐱᓪᓗᒋᑦ ᐃᓛᒃ ᐱᔭᐅᒋᐊᓖᑦ, ᖃᓄᕐᓕ ᓯᓚᑦᑐᓴᕐᕕᒃᑯᑦ ᐱᖃᑕᐅᓂᖃᖅᑲᑦ ᐅᔭᕋᓐᓂᐊᓂᕐᒧᑦ 

ᐃᓕᓐᓂᐊᑎᑦᑎᓂᕐᒥᒃ ᑐᑭᒧᐊᒍᑎᔅᓴᓕᐅᖅᑐᖃᖅᑎᓪᓗᒍ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᓚᑦᑐᓴᕐᕕᒃ ᐱᖃᑕᐅᓯᒪᔪᖅ 

ᑐᑭᒧᐊᒍᑎᔅᓴᓕᐅᖅᑎᓪᓗᒋᑦ. ᖃᓄᕐᓗ ᑕᐅᑦᑐᖃᕋᔭᕐᒪᖔᖅ ᖃᐅᔨᒐᓱᐊᖅᑐᒍᑦ. ᐅᖃᐅᓯᕆᓪᓗᑎᒍᑦ ᑖᓐᓇ 

ᐅᔭᕋᓐᓂᐊᓂᕐᒥᒃ ᐱᓕᒻᒪᔅᓴᐃᓂᖅ, ᐃᓛᒃᑯᑦ ᑎᒥᐅᒋᐊᖓ ᐃᓪᓘᒋᐊᖃᓘᓐᓃᑦ ᐃᓱᒪᒋᔭᐅᓲᖑᒻᒪᑦ. ᓴᓇᑐᓕᖅᓴᕕᒻᒥ, 

ᓴᓇᑐᓕᖅᓴᕕᑦᑕᖃᕐᖓᑦ ᒫᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑕᐅᓯᒃᑲᓂᕐᒥᒃ ᐊᐱᕆᑎᒍᓐᓇᕋᕕᙵ 1 ᑎᑦᑕᑯᓗᖃᓕᖅᑎᓪᓗᖓ. 

ᐊᖏᖃᑎᒋᙱᓚᒃᑯᓕ ᒥᓂᔅᑕᐅᑉ ᑭᐅᔾᔪᑎᖓ ᐅᔭᕋᓐᓂᐊᓂᕐᒧᑦ ᐱᓕᒻᒪᔅᓴᐃᓂᕐᒧᑦ ᑐᑭᒧᐊᕈᑎᔅᓴᖅ 

ᐃᓗᓕᖃᕆᐊᖃᕐᖓᑦ ᑕᒪᒃᑯᓂᖓᑐᐊᖑᙱᑦᑐᖅ ᑕᐃᔅᓱᒥᖓᑐᐊᖑᙱᑦᑐᖅ ᑲᖏᖅᖠᓂᕐᒥ ᓴᓇᑐᓕᖅᓴᕕᐅᔪᒥᒃ. 

ᑖᓐᓇᑦᑕᐅᖅ ᓄᓇᓕᓐᓂ ᓴᖅᑭᕋᔅᓴᐅᔪᓂᑦ ᐃᓗᓕᖃᕆᐊᖃᕐᒥᔪᖅ. ᐱᓕᒻᒪᔅᓴᐃᓂᖅ ᐃᓄᓐᓄᑦ ᐅᐸᑦᑎᑕᐅᖔᕐᓗᓂ. 

 

ᓯᓚᑦᑐᓴᕐᕕᐅᑉ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖏᑦ 2018-2019−ᒥ ᒪᑉᐱᒐᖓ 17, ᑕᕝᕙᓂ ᐊᑖᓂ ᓄᑖᓂᑦ 

ᐱᖁᑎᕐᔪᐊᓂᑦ ᐱᓕᒻᒪᔅᓴᐃᓂᕐᒧᑦ ᐅᖃᐅᓯᖃᕐᖓᑦ ᐃᖅᑲᓇᐃᔮᓄᑦ ᑐᕌᖓᔪᓂᑦ ᐱᓕᒻᒪᔅᓴᐃᖃᑦᑕᓛᕐᖓᑕ 

ᓄᓇᓕᓐᓂ ᐃᓐᓇᐃᑦ ᐃᓕᓴᕕᖏᓐᓂ. 

ᑕᐃᒪ ᐱᖁᑎᕐᔪᐊᓄᑦ ᓴᓇᕕᕐᔪᐊᓂᑦ ᐃᖅᑲᓇᐃᔭᕈᓐᓇᖅᓯᓂᖅ ᐅᔭᕋᓐᓂᐊᕐᓂᕐᒧᑦ ᑐᕌᖓᖕᒪᑦ. ᑭᖑᓪᓕᖅᐹᕐᓕ 

ᐊᐱᖅᑯᑎᒐ ᒥᓂᔅᑕᒧᑦ, ᒥᓂᔅᑕ ᓇᓗᓇᐃᖅᓯᓪᓚᕆᒍᓐᓇᖅᑲ ᐱᓕᕆᐊᖑᓂᖓ ᐅᔭᕋᓐᓂᐊᕐᓂᕐᒧᑦ ᐱᓕᒻᒪᔅᓴᐃᓂᕐᒧᑦ 

ᑐᑭᒧᐊᕈᑎᔅᓴᖅ ᐊᑭᑐᔪᖅᑐᕈᑎᔅᓴᐅᙱᓪᓗᒍᐃᓛᒃ, ᑕᐃᒃᑯᓂᖓᑐᐊᖅ ᑕᑯᓐᓈᔾᔮᙱᓚᑦ ᑲᖏᖅᖠᓂᕐᒥ ᖃᓄᒃᑲᓐᓂᖅ 

ᓴᖅᑮᒍᓐᓇᕐᒪᖔᑕ? ᐃᓐᓇᐃᑦ ᐃᓕᓴᕕᖏᑦᑕᐅᖅ ᓱᓇᒃᑯᑖᖅᑖᕆᒋᐊᓕᖏᑦ ᐃᓚᒋᐊᖅᑕᐅᒍᓐᓇᖅᑲᑕ 

ᑕᑯᓐᓈᖅᑕᐅᖃᓯᐅᔾᔭᐅᒍᓐᓇᖅᑲᑦ? ᐅᔭᕋᓐᓂᐊᕐᓂᕐᒥᒃ ᑐᑭᒧᐊᒍᑎᔅᓴᓕᕆᑎᓪᓗᓯ ᓯᓚᑦᑐᓴᕐᕕᒻᒥ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦᒃ, ᐃᑦᓯᕙᐅᑕᓖᒃ. ᓯᓚᑦᑐᖅᓴᕐᕕᕐᔪᐊᒃᑯᑦ ᐱᓕᕆᖃᑎᖃᕋᔭᕐᒪᑕ 

ᓯᕗᒧᓐᓂᐊᖅᑎᓪᓗᑕ ᐸᕐᓇᐅᑎᒋᔭᑦᑎᓐᓂᒃ. ᐅᔾᔨᕈᓱᓪᓗᑕᑦᑕᐅᖅ ᑖᒃᑯᐊ ᓯᓚᑦᑐᖅᓴᕐᕕᐅᑉ ᓄᓇᓕᐅᔪᓂᑦ 

ᑖᒃᑯᐊᖑᒻᒥᖕᒪᑕ. ᐄ, ᑕᒪᓐᓇ ᐊᖏᔪᐊᓗᖕᒥᒃ ᐊᖏᔪᒥᒃ ᐱᓕᕆᔪᓐᓇᖅᑐᖅ ᐊᒻᒪᓗ ᐅᖁᒪᐃᑦᑑᑎᓂᒃ 

ᐃᓕᓐᓂᐊᕆᐊᖃᕐᓂᖏᓐᓂᑦ ᐊᒻᒪᓗ 12-ᖑᔪᐃᑦ ᐊᑐᖅᑕᐅᒍᓐᓇᖅᓱᑎᑦ ᐃᓕᓐᓂᐊᕈᑎᒃᓴᐅᒍᓐᓇᖅᑐᐃᑦ ᓯᑕᒪᐃᑦ 

ᓲᕐᓗ ᐊᕕᑦᑐᖅᓯᒪᕕᐅᔪᐃᑦ ᓄᓇᓕᖏᖕᓄᑦ ᐊᑐᖅᑕᐅᒐᔭᕐᒪᑕ ᐱᔭᒃᓴᓕᒻᒪᕆᐊᓘᒐᔭᖅᑐᐃᑦ. ᑖᒃᑯᐊ ᑕᒡᕙ 

ᓯᕗᒧᕈᑎᒋᒐᔭᖅᑕᕗᑦ. ᖁᔭᓐᓇᒦᒃ, ᐃᑦᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎ ᑭᖑᓪᓕᖅ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᓇᑯᕐᒦᒃ, ᐃᑦᓯᕙᐅᑕᓖᒃ. ᑐᙵᓱᒋᑦᓯ ᒥᓂᔅᑕ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᖏᑦ. 

ᓇᓗᓇᐃᕈᓐᓇᖅᐱᑦ ᓱᓇᒃᑲᓐᓂᕐᒥᒃ ᐱᓕᕆᔪᓐᓇᕋᔭᕐᒪᖔᑕ ᑖᒃᑯᐊ ᐱᕕᖃᙱᒻᒪᑕ ᐃᓐᓇᕐᓄᑦ ᐃᓛᒃ 

ᐱᓕᒻᒪᒃᓴᖅᑕᐅᒍᓐᓇᙱᑦᑐᓄᑦ ᓄᓇᓕᖕᓄᑦ ᖃᒪᓂ’ᑐᐊᕐᒧᑦ. ᐸᕐᓇᒃᓯᒪᒻᒪᖔᖅᐱᓯᑦᑕᐅᖅ ᑖᒃᑯᐊᑦᑕᐅᖅ 

ᐲᖅᑕᐅᓯᒪᐃᓐᓇᖅᑰᒻᒪᑕ ᑭᓯᐊᓂ ᖃᒪᓂ’ᐊᖅ ᐅᔭᕋᓐᓂᐊᕐᕕᓕᕐᒪᑦ ᓄᓇᓕᐅᔪᐃᑦ ᐊᒥᓲᒻᒪᑕᑦᑕᐅᖅ 

ᐃᓕᓐᓂᐊᕈᒪᖃᑦᑕᖅᑐᐃᑦ ᐅᔭᕋᕐᓂᐊᕐᓂᓕᓂᐅᑉ ᐃᓗᐊᓂ ᐃᖅᑲᓇᐃᔮᒃᓴᐃᑦ ᑭᓯᐊᓂ ᐊᐅᓪᓚᕈᓐᓇᖃᑦᑕᙱᒻᒪᑕ 

ᐱᔾᔪᑎᖃᖅᓱᑎᑦ. ᐊᐱᖅᑯᑎᒐ ᓯᕗᓪᓕᖅᐹᖅ. ᖁᔭᓐᓇᒦᒃ, ᐃᑦᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦ, ᐃᑦᓯᕙᐅᑕᓖᒃ. ᓇᑯᕐᒦᒃ, ᐊᐱᕆᖕᒪᑦ. ᐅᓪᓗᒥ ᐅᓪᓗᒥᐅᔪᖅ 

ᑲᖏᖅᓯᓂᕐᒧᑦ ᐊᐅᓪᓚᖃᑦᑕᕆᐊᖃᕐᒪᑕ ᐱᓕᒻᒪᒃᓴᖃᑕᐅᒍᒪᒃᐸᑕ ᑖᒃᑯᐊ ᐊᑐᐃᓐᓇᐅᑎᑕᐅᒻᒪᑕ 

ᐃᓕᓐᓂᐊᕈᓐᓇᖁᓪᓗᒋᑦ. ᐸᕐᓇᓐᓂᒃ ᓯᕗᒧᓐᓂᐊᕐᓂᑦᑎᓐᓂᑦ ᐱᓕᒻᒪᒃᓴᐃᓂᐊᕈᑎᑦ ᓴᓇᔪᓕᕆᓂᕐᒨᖓᕈᔪᒃᑐᓄᑦ 

ᓄᓇᓕᖕᓂ ᐊᑐᐃᓐᓇᐅᑎᑦᓯᓂᐊᖅᐸᑕ ᑭᓯᐊᓂ ᐋᖅᑭᑦᓯᐊᖅᓯᒪᔪᑯᖕᓂᒃ ᐸᕐᓇᑦᓯᐊᖅᓯᒪᒋᐊᖃᕋᔭᖅᑐᐃᑦ 

ᐱᑕᖃᐅᕋᔭᕐᒪᑦ ᐸᕐᓇᐅᑎᒋᒋᐊᖃᕋᔭᖅᑕᑎᓐᓂᒃ. ᑕᐃᒪᐃᑉᐳᒍᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᔪᐊᓇᓯ. ᐊᑭᑐᔫᑎᓕᕆᒐᑦᑕ ᐃᖅᑲᐅᒪᑎᑦᓯᒐᓱᐊᖅᑐᒍᑦ. 

ᐱᓕᒻᒪᒃᓴᐃᓕᕆᓚᖓᒍᕕᑦ ᐊᑭᑐᔫᑎᓄᑦ ᑐᕌᖓᒋᐊᖃᕐᒪᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᓇᑯᕐᒦᒃ, ᐃᑦᓯᕙᐅᑕᓖᒃ. ᐄ, ᑎᑭᐅᑎᓕᖅᐸᕋ. ᖃᓄᖅ ᐸᕐᓇᒃᓯᒪᕕᓰ ᑕᒪᒃᑯᓂᖓ 

ᐱᖁᑎᕐᔪᐊᓂᓪᓘᓐᓃᑦ ᑎᑭᑎᑕᐅᒍᓐᓇᕋᔭᕆᐊᖏᑦ ᓲᕐᓗ ᑎᑭᑎᑕᐅᒍᓐᓇᕋᔭᖅᑐᒥᒃ ᓄᑦᑎᖅᑕᐅᓗᑎᑦ. 

ᕕᓂᐱᒡ−ᒥᑦᑕᐅᖅ ᕆᐊᑦ ᕆᕗ ᓯᓚᑦᑐᖅᓴᕐᕕᕐᔪᐊᖓᑦ ᑖᒃᑯᐊᑦᑕᐅᖅ ᐃᓪᓗᐊᕐᔪᐊᓛᓂᒃ ᓇᑦᓴᖃᑦᑕᕐᒪᑕ. ᓲᕐᓗ 

ᓄᓇᓕᖕᓄᑦ ᑕᐃᒪᓐᓇ ᐱᓕᒻᒪᒃᓴᐃᕕᖃᙱᑦᑎᓪᓗᒋᑦ. ᑕᑯᓇᖅᑕᐅᓚᐅᖅᓯᒪᒻᒪᖔᖅ ᑕᑯᓇᕈᒪᒐᔭᕆᐊᑦᓴᑦᓯᐅᓪᓗᓂᓗ 

ᓄᓇᓕᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦ, ᐃᑦᓯᕙᐅᑕᓖᒃ. ᑕᒪᒃᑯᐊ ᐅᖁᒪᐃᑦᑑᑎᓄᑦ ᐊᑐᖅᑕᐅᓲᑦ 

ᐊᖁᒋᐅᖅᓴᓂᕐᒧᑦ ᓴᓕᒍᖅᑎᐅᓂᐊᕐᓂᕐᒧᑦ ᒪᑯᐊᑦᑕᐅᖅ ᐊᑐᐃᓐᓇᖃᕐᒪᑕ ᖃᕆᓴᐅᔭᓂᑦ ᐊᑐᕈᓐᓇᖅᓱᑎᑦ ᑖᒃᑯᐊ 

ᖁᓖᑦ ᒪᕐᕉᓪᓗ ᑕᐃᒪᓐᓇᑎᒋ ᐊᒥᓲᑎᒋᓕᖅᑐᐃᑦ ᓯᑕᒪᐃᑦ ᑐᕌᖓᔪᐃᑦ ᐊᕕᑦᑐᖅᓯᒪᕕᒋᔭᖏᓐᓄᑦ. ᐊᑐᓃᖓᔪᒥᒃ 

ᑐᓂᔭᐅᓗᑎᑦ ᐅᖁᒪᐃᑦᑑᑎᓂᑦ ᐊᖁᒋᐅᖅᓴᓂᕐᒧᑦ ᐊᑐᖅᑕᐅᒍᓐᓇᖅᑐᐃᑦ. ᐅᓪᓗᒥ ᐊᑐᖅᑕᐅᒍᓐᓴᕐᓂᖅᐹᑦ 

ᓄᑖᖑᓛᖑᔪᐃᑦ ᐃᓕᓐᓂᐊᕈᑎᐅᔪᓐᓇᖅᑐᐃᑦ ᒪᓂᖃᖅᓴᐅᑎᓄᑦ ᓴᓕᒎᑎᓄᑦ, ᑯᒃᑭᓕᖕᓄᑦ, ᑕᒪᒃᑯᓄᖓ 

ᐊᔾᔨᒌᙱᑦᑐᒐᓚᓐᓄᑦ ᐊᑐᖅᑕᐅᒍᓐᓇᕋᔭᖅᑐᐃᑦ ᐃᓕᓐᓂᐊᕈᑎᐅᓗᑎᑦ. ᖁᔭᓐᓇᒦᒃ, ᐃᑦᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᓇᑯᕐᒦᒃ, ᐃᑦᓯᕙᐅᑕᓖᒃ. ᓇᑯᕐᒦᒃ ᑭᐅᒍᓐᓇᕋᕕᑦ. ᑖᓐᓇ ᕿᒥᕐᕈᐊᕈᓐᓇᕋᔭᕆᕕᒋᑦ 

ᐊᓯᖔᖏᓐᓂᒃ ᑕᒪᒃᑯᐊ ᐱᓕᒻᒪᖅᓴᐃᕕᑦᑕᖃᙱᑉᐸᑦ, ᑕᐃᓐᓇ ᐆᑦᑑᑎᒋᖅᑲᐅᔭᕋ ᕆᐊᑦ ᕆᕗᕐ ᓯᓚᑦᑐᖅᓴᕐᕕᖓᓂᒃ 

ᓇᒃᓴᓲᖑᖕᒪᑕ ᓄᓇᓕᖕᓄᑦ ᑎᑭᑎᑦᓯᑦᓱᑎᑦ. ᑕᐃᒪᓐᓇ ᐃᒡᓗᕐᔪᐊᓛᒥᒃ ᓅᑕᐅᒍᓐᓇᖅᑐᒥᒃ ᐊᑐᖅᑕᐅᓗᓂ 

ᐱᓕᒻᒪᖅᓴᕈᑕᐅᒍᓐᓇᖅᑐᒥᒃ, ᐱᓕᒻᒪᒃᓴᖅᑕᐅᑐᐊᕈᓂ ᑭᓇᑐᐃᓐᓇᖅ ᐊᔪᕈᓐᓃᕌᖓᑦ ᐅᔭᕋᓐᓂᐊᕐᕕᖕᒧᑦ 

ᐃᖅᑲᓇᐃᔮᖃᕈᓐᓇᓕᕐᓗᓂ ᓇᒻᒥᓂᖁᑎᑖᕐᓗᓂᓘᓐᓃᑦ ᑕᐃᒪᐃᑦᑑᔪᖃᕈᓐᓇᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦ, ᐃᑦᓯᕙᐅᑕᓖᒃ. ᐄ, ᕿᒥᕐᕈᐊᒃᑲᓐᓂᕈᓐᓇᖅᑕᕗᑦ ᑕᒪᓐᓇ 

ᖁᔭᓐᓇᒦᖅᐸᒋᑦ ᐃᓱᒪᖅᓴᖅᓯᐅᕈᑎᒥ ᐃᓱᒻᒥᖅᑎᑦᓯᒐᕕᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᒥᒃ ᓱᓕ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ ᐃᓕᓴᕆᔪᓐᓇᕋᕕᙵ. ᐊᒥᓱᓂᑦ ᐊᐱᖅᑯᑎᔅᓴᖃᙱᑦᑐᖓ. ᐅᓇ ᐃᑉᐸᔅᓴᖅ 

ᑎᑎᖅᑲᖅ ᑎᑎᕋᖅᑕᒥᓂᖅ ᑲᑎᒪᔨᕋᓛᓄᑦ ᐊᐱᖅᑯᑕᐅᓯᒪᔪᒥᓃᑦ ᐅᕙᓂ ᐅᖃᖅᓯᒪᒻᒪᑕ ᒥᑭᔫᑕᓄᑦ ᐊᑭᑐᔫᑎᓄᑦ 

ᑐᕌᖓᔪᓂᑦ ᓱᓇᑖᕈᑎᒃᓴᑦ ᐃᓛᒃ ᐃᖏᕐᕋᔾᔪᑎᒐᓚᐃᑦ ᐸᕐᓈᕆᔭᐅᓯᒪᔪᐃᑦ ᐅᑯᐊ ᑲᖏᖅᑐᒑᐱᒻᒧᑦ ᑎᓴᒪᐅᑦᑕᖅᑯᑦ 

(ᑐᓵᔨᑎᒎᓕᖅᑐᖅ) ᐱᓲᑏᑦ, ᐱᖓᓱᑦ ᓄᓇᓯᐅᑏᑦ, 7 ᖃᒧᑕᐅᔭᐃᑦ, ᐱᖓᓱᑦ ᐊᐅᓚᐅᑏᑦ, ᐊᑕᐅᓯᖅ ᐅᒥᐊᖅ, 

ᐊᑕᐅᓯᖅ ᖃᔭᕆᐊᖅ (ᑐᓵᔨᑎᒎᕈᓐᓂᖅᑐᖅ) ᐊᒻᒪᓗ ᐃᖃᓗᓐᓂ ᐅᑯᐊ ᑎᑎᖅᓯᒪᐅᑦᑕᕆᕗᐃᑦ ᖃᓄᐃᑦᑐᓂᑦ 

ᐱᕙᓪᓕᐊᒍᒪᒻᒪᖔᑕ. 20−ᐅᑦᑕᖅᑯᐃᑦ ᓯᑭᑑᑦ. ᑖᒃᑯᐊ ᓇᓗᓇᐃᑦᑎᐊᑲᓐᓂᕈᓐᓇᖅᑭᒋᑦ ᖃᓄᖅ ᓄᓇᓕᓐᓄᑦ ᑕᐃᒫᒃ 

ᐊᒥᓱᓂᑦ ᐊᑭᑐᔫᑎᓄᑦ ᑐᔅᓯᕋᖅᐸᒻᒪᖔᔅᓯ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᓱᕐᒪᑦ. ᑖᒃᑯᐊ ᐃᖏᕐᕋᔾᔪᑏᑦ 

ᑐᕌᖓᖃᑦᑕᖅᑐᑦ ᐃᓕᓐᓂᐊᖅᑕᐅᔪᒃᓴᐅᖃᑦᑕᖅᑐᓄᑦ ᐆᑦᑑᑎᒋᓗᒍ ᐊᕙᑎᓕᕆᓂᕐᒧᑦ ᐃᓕᓐᓂᐊᕋᒃᓴᐅᔪᖅ 

ᐅᕝᕙᓘᓐᓃᑦ ᐱᖅᑯᓯᓕᕆᕕᒃ ᑕᒪᒃᑯᓄᖓ ᐃᖏᕐᕋᔾᔪᑎᓄᑦ ᐊᑐᕐᓂᖅᓴᐅᖃᑦᑕᖅᑎᓪᓗᒋᑦ ᑕᐃᒪᐃᓕᖓᔪᖅ. 

ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᑕᐃᒫᖅᑮᑦ? ᒥᔅᑕ ᖃᒪᓂᖅ. ᐃᕝᕕᐅᓕᕐᒥᔪᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖁᔨᓗᐊᙱᑦᑐᑎᐅᒍᓗᐊᖅ ᑕᒪᒃᑯᓄᖓ ᐅᖃᐅᓯᕆᖅᑲᐅᔭᕐᓄᑦ 

ᐅᖃᖁᙱᑕᕋᓗᐊᕐᓂᒃ ᐊᐱᕆᓂᐊᕋᒪ. ᑕᐃᒪ ᒥᑦᑎᒪᑕᓕᖕᒥ ᐅᔭᕋᓐᓂᐊᖅᑎᒃᑯᑦ ᖃᓂᒋᔭᑦᑎᓐᓃᑦᑐᑦ $10 

ᒥᓕᐊᓐᓂᒃ ᑮᓇᐅᔭᖃᖅᑎᑦᑎᓚᐅᕐᒪᑕ ᑕᑉᐹᓂ ᕿᑭᖅᑖᓘᑉ ᐅᐊᖕᓇᖓᓂᒃ ᐃᓕᓐᓂᐊᕐᕕᒃᓴᒥᒃ ᓴᖅᑭᑦᑎᖁᔨᓪᓗᑎᒃ. 

ᐃᒻᒥᖕᓂᒃ ᓇᖕᒥᓂᖅ ᒥᑦᑎᒪᑕᓕᖕᒥᐅᓄᑦ ᓴᖅᑭᑦᑎᖅᑳᓚᐅᖅᓯᒪᖕᒪᑕ.  

 

ᑕᐃᓐᓇ ᒪᓕᒐᓕᐅᖅᑎᐅᓚᐅᖅᓯᒪᔪᖅ ᓯᕗᓂᑦᑎᐊᓐᓂᒃ ᑖᓐᓇ ᓇᐅᙳᖅᓯᒪᔪᖅ ᔫᓯᐱ ᐃᓅᓚᐅᖅᑐᖅ ᑕᒪᑐᒥᖓ 

ᐊᒃᓱᕉᑎᖃᒻᒪᕆᓚᐅᕐᒪᑦ ᑕᕝᕙᓂ ᒪᓕᒐᓕᐅᕐᕕᖕᒥ ᐃᑲᔪᖅᑐᖅᑕᐅᔪᒪᓪᓗᓂ ᑕᐃᓐᓇ ᐱᕙᓪᓕᐊᔭᐅᓕᖅᑎᓪᓗᒍ. ᑕᐃᒪ 

ᑕᑉᐱᑲᓂ ᒥᑦᑎᒪᑕᓕᖕᒥ ᒪᕐᕉᖕᓂᒃ ᓄᓇᓯᐅᑎᓄᑦ ᐅᖁᒪᐃᑦᑐᓄᑦ ᐊᖁᓕᒻᒪᒃᓴᐅᑎᓂᑦ ᐱᑕᖃᕐᒪᐅᒍᓗᐊᖅ 

ᐃᓄᒃᑎᑐᓐᓂᒃᑯᐊ ᐊᑦᑎᕆᐊᖃᕐᒥᔫᒐᓗᐊᑦ, ᖃᓪᓗᓈᑎᑐᑦ ᐊᖁᒋᐅᖅᓴᕈᑎᙳᐊᓂᑦ ᑕᐃᔭᐅᔪᑦ. ᐅᖃᐅᓯᓂᖅᑲᐃ 

ᑕᐃᒎᓯᓕᖅᑎᒃᑯᓐᓂᑦ ᐊᑦᑎᖅᑕᐅᔪᓐᓇᕐᒥᔫᒍᓗᐊᑦ ᐃᓄᒃᑎᑐᑦ ᓇᓗᓇᙱᑦᑎᐊᕐᓗᓂ ᐃᓄᒃᑎᑐᐃᓐᓇᖅ 

ᐅᖃᓪᓚᖃᑦᑕᕐᓂᐊᕋᑦᑕ. ᐃᓄᒃᑎᑐᓪᓗ ᐅᖃᐅᓯᖅᐳᑦ ᐅᐱᒋᓪᓗᑎᒍᑦ ᐱᒐᑦᑎᒍᑦ.  

ᑕᐃᒪ ᐃᑲᔪᖅᑐᖅᑕᐅᓯᒪᓗᐊᙱᒻᒪᑦ ᑖᒃᑯᓂᖓ ᓄᓇᕗᑦ ᒐᕙᒪᒃᑯᖏᓐᓂᑦ. ᐅᕙᒍᓪᓗ ᐊᑦᑐᖅᑕᐅᓯᒪᓂᖅᐹᖑᓪᓗᑕ 

ᑕᑉᐱᑲᓂ ᓄᓘᔮᓄᑦ ᐅᔭᕋᖕᓂᐊᖅᑐᓄᑦ, ᑕᐃᓐᓇᑦᑕᐅᖅ ᐃᓱᒪᒋᔭᖃᓯᐅᔾᔭᐅᖁᖕᒥᔭᕋ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᑎᒥᖁᑎᒋᔭᖓᓂᒃ ᓯᕗᓂᒃᓴᑦᑎᓐᓂ ᐊᑐᖅᑕᐅᔪᓐᓇᖅᓯᔪᒫᕐᓂᐊᕐᓂᖓᓂᒃ. ᒪᕐᕉᖕᓂᒃ ᐱᑕᖃᖅᐸᒌᕐᒪᐅᒍᓗᐊᖅ 

ᐊᕐᕌᒎᓐᓂᒃ ᒪᕐᕉᖕᓂ ᑕᑉᐹᓃᓕᖅᑐᖅ ᒥᑦᓯᒪᑕᓕᖕᒥ. ᐃᒻᒪᖄ ᑭᐅᔪᓐᓇᕈᕕᖓ ᑖᔅᓱᒪᑉ ᒥᒃᓵᓄᑦ 

ᑭᐅᔭᐅᔪᒪᒐᓗᐊᖅᖢᖓ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᓇᑯᕐᒦᒃ. ᑭᐅᒍᒪᒐᔭᕐᒪᖔᑦ ᒥᓂᔅᑕ ᔪᐊᓇᓯ. 

ᐅᖃᐅᓯᒃᓴᐅᑐᐃᓐᓇᖅᑰᔨᖕᒪᑦ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᓱᕐᒪᑦ. ᑖᒃᑯᐊ ᐊᒡᒍᖅᑐᖅᓯᒪᔪᐃᑦ 

ᕿᑭᖅᑖᓗᒃ, ᑭᕙᓪᓕᖅ, ᕿᑎᕐᒥᐅᓗ ᐅᔭᕋᓐᓂᐊᖅᑐᓕᕆᓂᕐᒧᑦ ᑲᒪᔨᐅᖃᑦᑕᕐᓂᐊᖅᑐᒥᒃ 

ᐃᖅᑲᓇᐃᔭᖅᑎᖃᐅᖅᑑᒐᓗᐊᑦ ᐊᒻᒪᓗ ᒥᑦᑎᒪᑕᓕᖕᒥ ᐱᑕᖃᕐᓂᐊᕆᓪᓗᓂ ᑕᐃᒪᐃᑦᑐᓕᕆᔨᐅᒐᔭᖅᑐᒥᒃ 

ᐃᖅᑲᓇᐃᔭᖅᑎᒥᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑎᑎᕋᖏᖕᓂᒃ ᐊᐱᖅᓲᑎᖃᐱᓪᓚᖅᑲᐅᒐᒪ. ᓄᓇᓯᐅᖕᒥᒃ ᓄᓇᓯᐅᑎᒥ 

ᑕᑭᓂᖅᓴᒥᓪᓘᓐᓃᑦ ᐃᓐᓇᕐᓄᑦ ᐃᓕᓐᓂᐊᕐᕕᖕᒧᑦ ᐊᑐᖅᑕᐅᔪᓐᓇᖅᑐᓂᑦ ᓄᓇᑦᑎᓐᓄᑦ, ᓄᓇᓕᖕᓄᓪᓘᓐᓃᑦ ᓄᓇᕘᒥ 

ᑮᓇᐅᔭᖅᑕᖃᕈᓐᓇᙱᓛᖅ ᑮᓇᐅᔭᖅ ᓴᓂᕐᕙᑦᑕᐅᖃᑦᑕᖅᑐᑦ ᐃᓐᓇᕐᓄᑦ ᐃᓕᓐᓂᐊᕐᕕᖕᒧᑦ ᒥᑭᓗᐊᕐᓂᖏᓐᓄᑦ, 

ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᓯ ᐊᕝᕙᖓᓂᓪᓘᓐᓃᑦ ᐃᑲᔪᕈᔅᓯ. ᑕᑉᐱᒃᑯᐊᓕ ᓄᓇᖅᑲᑎᒃᑲ 

ᓄᓇᓕᖁᑎᒃᑲ ᑭᒡᒐᖅᑐᖅᑕᒃᑲ ᐱᕈᖅᓴᐃᓇᓱᖕᓂᐊᕐᓗᑎᒃ ᐊᕝᕙᖓᓂᒃ ᑕᐃᒪᓐᓇᖃᐃ ᐊᔪᕐᓇᙱᓚᖅ? ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒫᓐᓇᒃᑯᑦ 

ᐃᓕᓐᓂᐊᖅᑕᐅᔪᒃᓴᐅᑕᐅᓂᕐᒧᑦ ᑐᕌᖓᓂᖅᓴᓂᒃ ᑮᓇᐅᔭᓂᒃ ᑐᑦᓯᕋᖅᐸᑦᑐᒍᑦ. ᑭᓯᐊᓂᓕ ᖄᒃᑲᓐᓂᐊᒍᑦ 

ᑕᒪᒃᑯᓇᙵᑦ ᐃᓱᒪᒃᓴᖅᓯᐅᕋᓱᐊᕐᓂᐊᕈᑦᑕ ᖃᓄᖅᑑᕋᓱᐊᕈᓐᓇᕋᓗᐊᖅᑐᒍᑦ ᑭᓯᐊᓂ ᐅᖃᕈᓐᓇᓪᓚᑦᑖᙱᑦᑐᖓ 

ᑮᓇᐅᔭᖃᖅᑎᓐᓂᐊᖅᑕᕗᑦ ᓇᓕᐊᑐᐃᓐᓇᖅ ᓄᓇᓕᒃ ᐃᖏᕐᕋᔾᔪᑎᓕᕆᓂᕐᒧᑦ ᐃᓕᓐᓂᐊᖅᑎᖏᓐᓄᑦ.  ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᐃᒫᖅᑮᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᑎᔨᒍᑦ): ᐄ. 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᐊᑎᖃᕈᓐᓃᕋᒪ. ᓄᓇᕗᑦ ᓯᓚᑦᑐᖅᓴᕐᕕᖏᑦ ᐊᑭᑐᔫᑎᖏᑕ ᑮᓇᐅᔭᖅᑐᕈᑎᖏᑦ $2 

ᒥᓕᐊᓐ ᑮᓇᐅᔭᑦ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᐊᖏᖅᐱᓰ ᑖᓐᓇ ᐱᔭᕇᕐᒪᑦ ᓄᓇᕗᑦ ᓯᓚᑦᑐᖅᓴᕐᕕᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᐅᖃᒃᑲᓐᓂᕈᒪᑉᐸᑦ ᑭᖑᓪᓕᖅᐹᒥᒃ. ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᑲᑎᒪᔨᕋᓛᑦ ᐊᐱᖅᑯᑎᖏᓐᓄᑦ. ᐊᐱᖅᑯᑎᑦᑎᐊᕙᐅᖃᑦᑕᑲᐃᓐᓇᕐᒪᑕ 

ᐊᒻᒪᓗ ᑕᐃᒃᑯᐊ ᐅᑎᕐᕕᒋᓂᐊᕐᓂᕋᖅᓯᒪᖅᑲᐅᔭᒃᑲ ᐅᑎᕐᕕᒋᓂᐊᕆᕙᒃᑲ. ᑖᒃᑯᐊᓗ ᖁᔭᓐᓇᒦᕆᕙᒃᑲ 

ᓯᓚᑦᑐᓴᕐᕕᒻᒦᙶᖅᓯᒪᔫᒃ ᐊᖓᔪᖅᑳᖑᑲᐃᓐᓇᖅᑐᖅ ᐊᒻᒪᓗ ᒥᔅᑕ ᐸᐅᖕᙵᐅ ᑖᓐᓇ. 

ᓄᖅᑲᖅᓯᒪᔪᑐᖃᐅᒋᐊᓕᐅᒐᓗᐊᖅ ᑭᓯᐊᓂ ᑖᓐᓇ ᑭᖑᓪᓕᖅᐹᕆᑐᐃᓐᓇᖅᑰᕆᐊᖃᕐᒥᒻᒪᒍ ᐅᕙᓃᖃᑕᐅᓂᕐᒥᒃ 

ᖁᔭᓐᓇᒦᒃᑲᓐᓂᕈᒪᕙᕋ. ᐅᓪᓗᓯᐅᑦᓯᐊᕆᑦᓯ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᐃᖅᓱᖅᑏ. ᑖᒃᑯᐊ ᓯᓚᒧᑦ ᐊᓂᑎᑲᐃᓐᓇᓚᐅᕐᒥᒃᑭᑦ. ᓄᖅᑲᖅᐸᓪᓕᐊᓂᕐᒧᑦ 

ᐅᓂᒃᑳᖁᔨᓂᐊᓕᕐᒥᒐᒪ.  

 

ᐅᖃᖅᑎ: ᐅᓪᓗᒃᑯᑦ. ᐅᓂᒃᑳᕈᓰᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ. ᒥᔅ ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᓇᑯᕐᒦᒃ. ᑲᑎᒪᑐᐃᓐᓇᐃᑦ, ᒪᓕᒐᒃᓴᖅ 51 ᐊᒻᒪᓗ 2021-2022 ᐊᑭᑐᔫᑎᓂᑦ 

ᐅᓂᒃᑳᕈᒪᓕᖅᐳᐃᑦ. ᐅᖃᖅᑏ, ᐱᒋᐊᖅᑎᑦᓯᕗᖓ ᑖᓐᓇ ᐅᓂᒃᑳᖅ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᑕᖃᕐᒪᑦ ᓇᑎᕐᒥᒃ, ᐊᐃᑉᐱᖅᑕᐅᕙ? ᒥᔅᑕ ᕋᒻᐴᑦ. ᓅᑦᑎᒋᐊᕈᑎᒧᑦ? 

ᓈᒻᒪᒃᓴᖅᑐᑦ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᖓ. 

 

ᐅᖃᖅᑎ: ᐊᑭᕋᖅᑐᖅᑐᑦ? ᓅᑦᑎᒋᐊᕈᑎ ᑲᔪᓯᕗᖅ. ᐱᖓᔪᐊᓐᓂᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. (ᑐᓵᔨᑎᒎᓕᖅᑐᖅ) 

ᑲᑎᒪᔾᔪᑎᒃᓴᑦ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᖅᑲᐃᑎᑦᑎᔪᒪᓪᓗᖓᓗ ᐅᓐᓄᓴ ᑲᑎᒪᓂᐊᕐᒥᖕᒪᑕ 

ᓇᓄᖅ ᑲᑎᒪᕕᖓᓂ. ᓄᕖᕝᕙ 2, ᑲᑎᒪᔾᔪᑎᒃᓴᐃᑦ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 



ᐅᓪᓗᑐᐃᓐᓇᖅ, ᐅᑐᐱᕆ 30, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 42 - 3(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 35 

 ᒪᓕᒐᒃᓴᖅ 37 

 ᒪᓕᒐᒃᓴᖅ 51 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒫᓐᓇ ᓄᖅᑲᑲᐃᓐᓇᕐᓂᐊᓕᕆᕗᖅ ᓇᒡᒐᔾᔭᐅ ᓄᕖᕝᕙ 2, 2020, 1-

ᒦᙶᓕᖅᐸᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 12:18ᒥ



 

 

 


